
Ná caill é

‘Sclábhaíocht’ beo
beathaíoch in Éirinn
Dúshaothrú ar oibrithe inimirceacha coitianta
Anton Mac Cába

AGUS cúiseanna sclábhaíochta curtha i
leith ceathrar Éireannach thall i Sasana,
tá an t-ábhar gránna seo ar ais i mbéal
an phobail ach tá dúshaothrú ar oib-

rithe inimirceacha coitianta in Éirinn. 
Ag tús na seachtaine seo, bhronn an

Chúirt Oibreachais cúiteamh €86,000
ar Mohammad Yunis, oibrí bialainne ón
bPacastáin.  Tharla seo agus Yunis ag
obair do cheann de na bialanna Indi-

acha is aitheanta sa tír, ‘Poppadom
Restaurant ’ i mBaile Átha Cliath.
Luann eolaí Bridgestone an bhialann.
Bhí air bheith ag obair 77 uair an chloig
sa tseachtain. Ní raibh lá saoire ar bith
aige. Bhí sé ag fáil níos lú ná an t-

íosphá. Bhí seisean agus naonúr eile i
dteach suarach de chuid an fhostóra. Ní
dhearna an fostóir s’aige a chead oibre
a athnuachan. D’fhág sin go raibh sé sa
tír go mídhleathach.

Béarla
Éigeantach
Ryanair
Tomás Mac Síomóin 

TÁ fearg á cothú sa Spáinn
ag polasaí teanga Ryanair ar
eitiltí inmheánacha na haer-
líne úd in aerspás na tíre
údan. Mar tá Ryanair ag
éileamh gur i mBéarla
amháin a bheadh teastais
dochtúra nuair a bhíonn gá
ag paisinéir lena leithéid le
suíochán a fháil ar eitilt. 

Más bean Spáinneach (nó
eile) tú atá seacht mí ag
iompar clainne, abair, agus
tú ag smaoineamh ar thais-
teal le Ryanair, bí cinnte go
bhfuil Béarla ag do
dhochtúir. Mar, dar le
gearán atá déanta ag Facua-
Consumidores, eagraíocht a
throideann ar son cearta
tomhaltóirí sa Spáinn, “Fag-
faidh an aerlíne Éireannach
seo mná atá breis agus 28
seachtain ag iompar ar an
talamh, mura soláthródh sí
teastas dochtúra i mBéarla a
thabharfadh le fios go raibh
sí in ann eitilt, maille le tuar
faoi dháta na breithe.” 

Sáraíonn an riachtanas
seo normaí an Agencia
Estatal de Seguridad Aérea
(An Stát-Áisíneacht Aer-
Shlándála).  Dar leo siúd, is
féidir le bean a bheadh suas
le 32 seachtain ag iompar
taisteal ar eitleán gan teas-
tas dochtúra ar bith a chur
ar fáil agus ní bhíonn teanga
an teastais ariamh i gceist. 

Ar eitiltí inmheánacha
taobh istigh d’aerspás na
Spáinne tuigtear go n-éileo-
faí gur i Spáinnis a bheadh
an cháipéis úd. 

An-Chraic ag Ceiliúradh an Chlub

CLUB ÁRUS NA nGAEL         
25 BHLIAIN 
AR AN BHFÓD
L. 20                                    

Oibrithe
MFG fós
gan P45
Katie McGreal

NÍL fógra, P45 ná aon teagmháil
oifigiúil nó neamhoifigiúil faighte go
fóill ag oibrithe Mheitheal Forbartha
na Gaeltachta (MFG) ón mbord ag léir-
iú go bhfuil a bpoist caillte acu agus
Gaelscéal á chur i gcló.

Gheall an bord ag cruinniú ar an
Aoine seo caite go seolfadh siad
amach iad i gceann cúpla lá. Dá bharr
seo, ní féidir leo an dól a fháil agus níl
a fhios acu céard atá ag tarlú nó i ndán
dóibh.      

“Bhí roinnt daoine ag obair leo faoi
scéimeanna FÁS agus dúirt an oifig
FÁS leo dul ag obair an tseachtain seo,
cé nach raibh an comhlacht ann a
thuilleadh,” a dúirt an Seanadóir
Trevor Ó Clochartaigh sa Seanad inné. 

Chuir sé ceist ar an Seanad mar
gheall ar leasú ar Ord an Ghnó ionas go
dtiocfadh an tAire Comhshaoil, Pobal
agus Rialtais Áitiúil, Phil Hogan TD,
isteach sa Seanad chun míniú dóibh
céard atá ag tarlú leis an gcomhlacht
agus stádas na bhfoirne a bhí ag obair
ann le déanaí a mhíniú. 

Ar lean ar leathanach 6
Peadar Mac Fhlannacha, Eibhilín Uí Bhairéad agus Máirtín Davy Ó Coisdealbha ag Ceiliúradh 25 Bliain Chlub Árus na
nGael i nGaillimh an deireadh seachtaine seo caite.



Colm Ó Broin

TÁ sé ráite ag an nGréasán Éige-
andála um Éigniú go bhfuil an-
tábhacht go deo ag baint leis an
aois toilithe dhleathúil (legal age
of consent) chun páistí a cho-
saint.

Tharraing an Seanadóir David
Norris conspóid níos luaithe i
mbliana nuair a athfhoilsíodh
agallamh inar chaith sé amhras
ar an dlí a bhaineann leis an aois
toilithe.

Beidh an Seanadóir Norris ag
labhairt ar an Late Late Show
anocht agus tá tuairimíocht ann
go bhfógróidh sé go mbeidh sé
ag filleadh ar rás na hUachtará-
nachta.

Bheadh air tacaíocht a fháil ó
cheithre Chomhairle Contae nó

20 ball de chuid an Oireachtais
chun ainmniúchán don
toghchán a chinntiú. Faoin
dtráth seo is cosúil go mbeadh
air tacaíocht a fháil ó ionadaithe
Fhianna Fáil sa Dáil agus sa
Seanad.

Tuigtear go bhfuil
míshuaimhneas i measc an
pháirtí faoi thuairimí Norris ar
an aois toilithe áfach.

Agus é fós sa rás d'eisigh Nor-
ris ráiteas a dúirt gur cheart an
aois toilithe a fhágáil faoi bhrei-
thiúna ach tá amhras léirithe ag
an nGréasán Éigeandála um
Éigniú faoin tuairim seo.

“Tá sé rí-thábhachtach go
mbeadh aois toilithe shoiléir
ann,” arsa Clíona Sadlier ón
eagraíocht. “Bíonn an t-uafás
brú ar dhaoine óga agus tugann

an dlí tacaíocht dóibh. Tá sé táb-
hachtach mar theachtaireacht
don tsochaí, go háirithe do

chailíní, agus do níos mó
buachaillí, gur féidir leo 'ní hea'
a rá i dtaobh cúrsaí collaíochta. 

“Dá bhfaighfí réidh leis an
aois toilithe thabharfadh sé lei-
thscéal do dhaoine atá ag iar-

raidh mí-úsáid a bhaint as
daoine óga. Tá an baol ann go
rachadh siad sa seans agus go
gceapadh siad nach gciontófaí
iad dá mbeadh caidreamh collaí
acu le duine óg.

“Glactar leis i gcaidrimh idir
dhaoine fásta go mbíonn an
bheirt ar comhchéim, ach níl
aon chomhionannas idir daoine
óga agus daoine fásta. Má fhág-
tar é faoi pháistí idirb-
heartaíocht a dhéanamh le
daoine fásta beidh siad thíos leis
go mór óir bíonn i bhfad níos
mó cumhachta ag an duine
fásta,” ar sise.

D'éirigh Norris as an rás nuair
a tháinig sé chun solais gur
sheol sé litir chuig breitheamh
in Iosrael ag lorg trócaire dá
iarpháirtí, Ezra Nawi, a
ciontaíodh i leith éigniú
reachtúil ar bhuachaill 15 bliain
d'aois.

De réir suirbhéanna tá
tacaíocht ag Norris i measc an
phobail i gcónaí agus tá os cionn
7,000 síniú bailithe ag achainí ar
líne a mholann dó filleadh ar an
bhfeachtas.

Baineann Gaelscéal úsáid  as Gaelspell agus Ceart,
bogearraí a chabhraíonn le litriú agus gramadach na

Gaeilge, www.cruinneog.com

Béim leagtha ar thábhacht an aois toilithe
Tionchar aige seo i gcónaí ar
David Norris má roghnaíonn
sé dul isteach sa rás 
Uachtaránachta arís

Gníomhairí deonacha de chuid ‘National Democracy’ ar na sráideanna an tseachtain seo chuaigh
thart. Is ag iarraidh ar an Seanadóir David Norris dul ar ais san iomaíocht don Uachtaránacht atá
siad. Beidh a fhios acu anocht má bhí rath ar iarrachtaí s’acu. [PIC : SAM BOAL /PHOTOCALL IRELAND]

Béarla Éigeantach
Ryanair

Ar lean ó leathanach a haon
Maidir leis an tréimhse

thoirchis, beidh ar Ryanair cloí le
normaí na Spáinne ar a gcuid
eitiltí inmheánacha taobh istigh
den tír úd. Ach níl sé i gceist ag
an aerlíne seo glacadh le teastais
scríofa i Spáinnis. Mar a mhínigh
urlabhraí thar ceann Ryanair an
scéal, agus “líomhaintí bréa-
gacha Facua” á séanadh aige,
“Tharla gur aerlíne idirnáisiúnta
é Ryanair, is é Béarla an teanga
oifigiúil atá aige. Is féidir le ball

ar bith den fhoireann an teastas
úd a lorg,” a dúirt sé, “agus níor
ghá go mbeadh Spáinnis acu.”

Ardaíonn sotal aonteangach
seo Ryanair ceisteanna trom-
chúiseacha faoi shábháilteacht
phaisnéirí – nach mbeadh Béarla
líofa, nó Béarla ar bith, ag a
bhformhór – ar eitiltí inmheá-
nacha na haerlíne seo sa Spáinn.
Beidh Stát-Áisíneacht Aer-
Shlándála na Spáinne ag tabhairt
aghaidh go luath ar an gceist seo
freisin.

"Cur amú ama" í an Ghaeilge dar le Michael O'Leary ach an féidir
an rud céanna a rá faoin Spáinnis? [PIC : EAMONN FARRELL/PHOTOCALL IRELAND]

250 post nua le
cruthú i gcomhlacht
néal-ríomhaireachta
i gCorcaigh
Seán Ó Loingsigh

BHÍ an t-Aire Post, Fiontar
agus Nuálaíochta, Richard
Bruton, i mBaile an Chol-
laigh i gCorcaigh inné (Déar-
daoin) chun pleananna
d'fhógairt maidir le 250 post
nua atá le cruthú sna trí
bliana amach romhainn sa
chomhlacht teicneolaíochta
domhanda VMware.

Fógraíodh na pleananna
ag an oscailt oifigiúil d'áis
nua VMware i mBaile an
Chollaigh mar a bhfuil 550
duine fostaithe ag an
gcomhlacht ar dhá
shuíomh, agus é beartaithe
an tríú suíomh d'fhorbairt
amach anseo. 

Tá 10,000 duine fostaithe
ag an gcomhlacht ar fud an
domhain agus 250,000 cus-

taiméir acu dá dtáirgí theic-
neolaíocht néal-
ríomhaireachta agus
fíorúlaithe, le teacht isteach
de €3 billiún in aghaidh na
bliana.

Cuirfidh an fhorbairt nua
leis an earnáil láidir teicneo-
laíochta atá i gCo. Chorcaí
mar a bhfuil 8,000 duine
fostaithe san earnáil cheana
féin i gcliant-chomhlachtaí
de chuid an IDA. Ag fáiltiú
roimh fhógra na bpost nua
dúirt Príomh-Fheidhmean-
nach an IDA, Barry O'Leary,
go gcuirfidh an tionscadal
nua le clú na tíre seo mar
láthair d'fhorbairt néal-
ríomhaireachta, earnáil atá
aitheanta ag an Údarás For-
bartha mar dheis d'fhás
tionsclaíochta faoina
straitéis Horizon 2020.

Ealaín ar
Oileán –
Ambasadóirí
an Chultúir

BEIDH ‘Ealaín ar Oileán
– Ambasadóirí an
Chultúir’ ar siúl ar Inis
Oírr an deireadh seach-
taine seo chugainn, 23 –
25 Meán Fómhair.
Beidh drámadóirí,
péintéirí agus dealb-
hadoirí i láthair ag an
ócáid agus beidh siad
ar fáil le labhairt faoina
gcuid ealaí n. Beidh
Clíodna Cussen, Liam
Mac Cóil, Darach Ó Sco-
laí agus roinnt eile ann
ag déanamh léachtaí
agus taispeántais.

Beidh dhá sheisiún ar
siúl ar an Satharn agus
ceann amháin ar an
Domhnach, iad uilig i
nGaeilge amháin. Tá
fáilte roimh chách agus
tá tuilleadh eolais ar
fáil ó eolas@breacan.ie
nó 091 593592. 

Oireachtas
na SamhnaOireachtas
na Samhna
Príomhfhéile na nGaelPríomhfhéile na nGael

CLUAS SA CHEANNÁRAS
Lenár gcomhfhreagraí polaitiúil 
i dTeach Laighean, Colm Ó Broin

Amharclannaíocht
amaideach sa Dáil

THUAIRISCIGH
Gaelscéal i mí
Iúil go raibh an
tOireachtas
chun fáil réidh

le Buanordú 32, riail a thug
deis do Theachtaí Dála
“ceisteanna rítháb-
hachtacha náisiúnta” a
phlé sa Dáil, ar nós an liún-
tais bhreosla agus na
hoifige poist i mBáinseach
i ndeisceart Thiobraid
Árann.

Tá deireadh leis an mír
sin agus ceann eile
tosaithe ina háit, Ceis-
teanna Tráthúla. Bhí sé
ina raic ag tús na míre nua
sa Dáil Dé Céadaoin áfach
nuair a cuireadh an teach-
ta neamhspleách, John
Halligan, ón Dáil. 

An chéad cheist thráthúil a bhí le plé ná
dífhostaíocht i bPort Láirge i gcomhthéacs na
500 post a cailleadh in Talk Talk. Ní raibh an
Teachta Halligan sásta nach mbeadh ach
nóiméad amháin aige le ceist a chur ar an Aire
Fiontar Richard Bruton faoin ábhar seo. Dhiúl-
taigh sé suí síos nó stop den chlamhsán agus
bheartaigh an Ceann Comhairle vóta a reáchtáil
chun é a chur amach as an seomra. 

Bhí ar na teachtaí nach raibh sa seomra (90%
acu) filleadh óna n-oifigí chun vóta a chaitheamh
agus cuireadh an Dáil ar athló ar feadh 15
nóiméad. Amharclannaíocht bhí ann ach tá
seans go ngnóthóidh sé ceannlíne nó dhó don
Teachta Halligan sna meáin áitiúla. Nuair a tho-
saigh an díospóireacht ar deireadh chuir beirt
teachtaí ón gcontae, Ciara Conway (Lucht Oibre)
agus Paudie Coffey (FG) ceisteanna ar an Aire
faoin ngéarchéim fostaíochta. 

Dúirt an Teachta Conway, “Talk, talk is not
enough and what we need is action, action.”
Léirigh an tAire Bruton a mhíshástacht leis an
mbealach ar fhógair Talk Talk an cinneadh ach is
beag gur féidir leis a dhéanamh faoi. Dúirt sé
chomh maith go raibh díomá air nach raibh
móran forbartha tagtha ar thionsclaíocht
dhúchasach na tíre le linn an 14 bliain a bhí sé ar
bhinsí an fhreasúra. Fadhb leanúnach is ea an
easpa déantúsaíocht dhúchasach in Éirinn. 

Tá muid ag brath ar onnmhairí chun muid a
tharrtháil ach is comhlachtaí eachtrannacha a
dhéanann 90% de na hearraí a onnmhairíonn
muid. Tá lúb ar lár áit éigin i bhforbairt eacna-
maíochta na tíre le fada an lá agus ní mór an
cheist a chur – cén fáth nach bhfuil muid go
maith ag cumadh agus ag déanamh earraí atá an
domhan a lorg?

A bhfuil i ndán do na
Glasaigh 

TÁ crá croí i measc lucht Fhianna Fáil
faoi láthair ach tá cúrsaí níos measa fós
dá n-iar-leathbhádóirí comhrialtais, an
Comhaontas Glas.Nuair a théann tú
chuig greenparty.ie tá teachtaireacht

mhór le feiceáil ar an leathanach lamairne ag lorg
tabhartas don pháirtí, le nasc níos lú faoi sin don
suíomh é féin. Nuair a théann tú ann tá cnaipe mór
ar bharr an phríomhleathanaigh le 'Donate Now'
scríofa air.

Tá an páirtí thíos leis go mór, ní bhfuair siad ach
1.8% den vóta san olltoghchán deireanach,
beagáinín faoi bhun an 2% atá ag teastáil chun
maoiniú stáit a fháil. Tá siad ag brath go hiomlán ar
thabhartais ó bhaill an pháirtí agus tá líon na mball
atá acu íslithe le blianta beaga anuas. Bhí seisear ag
obair i gceannáras na nGlasach ach níl ann ach
duine amháin anois.

Rud eile a thugann tú faoi dheara faoi greenpar-
ty.ie ná go bhfuil sé breac le híomhánna de chean-
naire an pháirtí, Eamon Ryan. Mar an gcéanna le
Fianna Fáil, beidh sé an-deacair ar na Glasaigh
athbheochan a chur i gcrích fad is atá daoine a bhí
mar chuid den rialtas a thóg an IMF go hÉirinn i
gceannas orthu. 

Thosaigh an páirtí in 1981 mar an ‘Ecology
Party’, agus bhí siad ag streachailt ar feadh na
mblianta gan mórán tairbhe chun aird a tharraingt
ar chúrsaí timpeallachta.

Toghadh an chéad Teachta Dála Glas in 1989,
Roger Garland, agus an dara ceann, Trevor Sargent,
in 1992.

Bhuaigh John Gormley suíochán don pháirtí i
mBaile Átha Cliath Thoir Theas in 1997, agus
mhéadaigh líon na dteachtaí go mór in 2002 nuair
a bhí an lá le seisear acu.

Toghadh an méid céanna teachtaí in 2007 agus
vótáil 85% de na baill chun dul isteach i gcomhrial-
tas le Fianna Fáil. 

Bhí mí-ádh orthu gur tharla an cliseadh eacna-
maíochta is mó i stair na Poblachta sa tréimhse
chéanna is a fuair siad an chéad deis bheith sa rial-
tas, agus is íorónach an scéal é go raibh dlúthbhaint
ag an mireacht sa mhargadh maoine le cliseadh an
pháirtí nuair a bhí siad mar cheann de na páirtithe
is mó a tharraing aird ar chaimiléireacht pleanála.

Bheadh sé níos fearr dóibh an rialtas sin a fhágáil
in 2008 ach bheartaigh siad fanacht le Fianna Fáil.
Cinneadh marfach a bhí ann agus anois tá an baol
ann go bhfágfar iad in uaigh na polaitíochta in
éineacht leis na Daonlathaigh Fhorásacha, Clann
na Poblachta, Clann na Talmhan agus Páirtí na
bhFeirmeoirí.

Chaith na Glasaigh ceathrú céid ag tógáil an
pháirtí, agus ansin scriosadh é lastigh de chúpla
bliain sa chomhrialtas le Fianna Fáil. Caithfear a rá
gur beag an tairbhe a bhain siad ón tréimhse sa rial-
tas ó thaobh polasaithe glasa i gcomparáid leis an
dochar atá déanta don pháirtí agus dá gcúis.

TÁTHAR ag súil go bhfógróidh Sinn
Féin a n-iarrthóir don toghchán
uachtaránachta Dé Domhnaigh. Tá sé
ráite ag Gerry Adams gur fearr leis iar-
rthóir inmheánach ón bpáirtí seachas

duine neamhspleách. Faoi láthair is iad Michelle
Gildernew, Caoimhghín Ó Caoláin, Martin
McGuinness agus Bairbre de Brún na hábhair iar-

rthóra inmheánacha atá fós san áireamh. Beidh
ócáid mhór eile ar siúl Dé Domhnaigh dar ndóigh
nuair a thabharfaidh Baile Átha Cliath aghaidh ar
Chiarraí i gcluiche ceannais peile na hÉireann i
bPáirc an Chrócaigh. Dá mbeadh Sinn Féin ag iar-
raidh duine lasmuigh den pháirtí le cúlra CLG a
phiocadh, ar nós Mickey Harte, ní fhéadfaidís lá
níos fearr a fháil chun é a dhéanamh.

Iarrthóir SF le fógairt ar lá mór CLG

John Halligan, TD
neamhspleách do
Phort Láirge 
[PIC : SASKO LAZAROV/

PHOTOCALL IRELAND] Ard-áthas - an t-iarrthóir uachtaránachta Mary Davis a lorg tacaíocht Chomhairle Chontae Chor-
caí ag a gcruinniú i Halla an Chontae i gCorcaigh, Dé Luain seo caite. Beidh cinneadh á
dhéanamh ag an gComhairle maidir lena gcuid tacaíochta d'iarrthóirí uachtaránachta ag a gcru-
inniú ar an 26 Meán Fómhair. Mar a thárla sé fuair Stiúrthóir Bainistíochta na  nOilimpeach
Spéisialta amach go raibh an tacaíocht chuí faighte aici ó údaráis áitiúla eile ar fud na tíre agus í
ag fágaint an fhoirgnimh aird ar mhaidin ghaofar. PIC: Ó LOINGSIGH

Oidhreacht Margaret Ritchie

Ciarán Dunbar

NÍL Margaret Ritchie
chun seasamh do
cheannaireacht an
SDLP arís agus tá sí
chun éirí as suíochán

s’aici sa Tionól, ní bheidh sí ach ina
MP as seo amach – agus is dócha gur
‘suíochán slán’ é sin don SDLP. 

Níorbh aon iontas é, bhí sí ina tost
le roinnt seachtainí anuas agus bhí
sé le tuigbheáil nach mbeadh sí ag
tabhairt dhúshlán Patsy McGlone.
Tuigtear gur chuir lucht tacaíochta
s’aici comhairle uirthi ag rá nárbh
fhiú di seasamh.  

Bhí sí faoi bhrú ó bhí an toghchán
deireanach ann nuair a theip uirthi
stop a chur leis an mheath ar vóta an
SDLP – ach theip ar Mark Durkin sin
a dhéanamh chomh maith ach níor
éirigh seisean as an cheannaireacht
tar éis bliain go leith.

Duine dáiríre agus ionraic í ach tá
laigí aici agus ba léir iad ó chéadgh-
lac sí leis an cheannaireacht. 

Tá gaol ar leith aici le hAlex
Attwood, fear ar thug sí aireacht dó
go conspóideach – aireacht a raibh
Patsy McGlone ag glacadh leis go
mbeadh sí aige, rud a spreag
McGlone chun gnímh. Tá sí gar do
Chonall McDevitt, fear óg a bhfuil
an-dúil ag na meáin ann. 

Spreag sí an-chonspóid san SDLP
nuair a rinne sí iarracht McDevitt a
cheapadh mar chathaoirleach ar
Choiste Fiontraíochta Stormont,
d’ainneoin go raibh sé ceapaithe
seachas tofa mar bhall tionóil – bhí
náire uirthi nuair a cuireadh iallach
uirthi gan sin a dhéanamh. 

Is cinnte go raibh sí gonta go leor
nuair a léigh sí faoin chur síos a rinne
an American Consul General,
Kamala Lakhdhir uirthi, “stilted,
wooden ... with an unpleasant voice.”

Tuairim duine amháin é sin i
ndeireadh na dála agus ní ceart a
cheapadh go raibh mórán de thion-
char aige sin ar chúrsaí, bheadh fios
ag daoine ar na tréithe sin cibé ar
bith, ní gá don Consul a inse dóibh.

Tá easpa údaráis ag glór Margaret
Ritchie agus chuir sé seo leis an
tuiscint nach bhfuil “teachtaireacht
shoiléir” ag an SDLP faoi láthair. De
réir mar a chuir Ritchie in iúl go
raibh teachtaireacht shoiléir aici, ba
dhoiléire an teachtaireacht chéanna. 

Dhírigh Margaret Ritchie ar Shinn
Féin cuid mhór, barraíocht dar le
roinnt mhaith tráchtairí. Tuigtear
gur cur chuige a bhí spreagtha ag
Attwood agus McDevitt é. 

Mar shampla, dar le hanailís a
rinne an blag ‘Slugger O’Toole’, ba é
‘Sinn’ (Féin) an 10ú focal ba líon-
mhaire ina ráiteas do Chomhdháil
Bhliantúil an SDLP anuraidh, chun
tosaigh ar fhocail eile ar nós ‘econo-
my’ agus ‘education’.

Níor bhac le Gerry Adams le
Ritchie féin ná an SDLP a lua  le linn
a ráitis Dé Sathairn seo caite.

‘Ouch’. 
Baineann Ritchie le heite ‘réitímis-

lechéileachas’ den SDLP. Tá sí sásta
an ‘poppy’ a chaitheamh, tá sí sásta
‘Northern Ireland’ seachas the
‘North of Ireland’ a rá. Ní soiléir
áfach, má bhí mórán tionchar ag na
gníomhartha seo ar aontachtóirí.

I bpolaitíocht na linne seo, is
dócha go bhfuil an lámh in uachtar
ag ‘íomha’ ar ‘shubstaint’ agus fiú
má bhí substaint ag baint léi, theip
uirthi agus theip ar an SDLP an
íomhá cheart a chur uirthi.

Mar shampla, díreach roimh an
toghchán deireanach, scríobh

gníomhaire Gaeilge a raibh aithne
agam air chugam ag iarraidh mo
thuairim ar an díospóireacht stairiúil
idir Eamon Gilmore, Enda Kenny
agus Mícheál Martin ar TG4 agus mo
thuairim ar dhiúltú Gerry Adams
páirt a ghlacadh ann.

Bhí sé de dhualgas orm a chur in
iúl dó gur dhúirt Gerry Adams le
Gaelscéal go mbeadh sé sásta páirt a
ghlacadh ann, más fíor nó bréagach
sin níl a fhios agam ach sin an rud a
dúirt sé ach tá a fhios agam go raibh

lucht tacaíochta an SDLP ar líne ag rá
nár ghlac sé páirt sa díospóireacht
mar gheall ar a dheacrachtaí leis an
Ghaeilge.

Chuir mé i gcuimhne do mo
ghníomhaire nach bhfuil aon
Ghaeilge ag Margaret Ritchie ná
spéis ar bith aici inti, mé ag glacadh
leis go dtacaíonn mo dhuine leis an
SDLP.

Léiríonn freagra s’aige cuid
mhaith, “Ach ní ligeann sí uirthi féin
gur Gael í, is Sasanach í ina cur

chuige ach bhí deis ag Adams an
Ghaeilge a fhoghlaim thar na
blianta.”

Ní dóigh liom go n-aontódh cuid
mhór daoine leis an chur síos sin ar
Ritchie agus ní dóigh liom go bhfuil
sé cothrom, ach seans go léiríonn sé
an chontúirt don té a théann ‘thar
fóir’ leis an ‘réitímislechéileachas’. 

Pé scéal é, is ionann is cinnte go
mbeidh an chéad cheannaire eile ar
an SDLP níos náisiúnaí ná mar a bhí
Margaret Ritchie.

Gaeilge Molta d'Ionadaithe Tofa Shinn Féin
“An t-aon dream atá ag déanamh polaitiú ar an nGaeilge ná na daoine a bhíonn ag gearán go bhfuil
muidne ag cur na teanga chun cinn”: Sinn Féin

Colm Ó Broin

RITHEADH rún ag Ard-Fheis Shinn
Féin an deireadh seachtaine seo
caite a mhol do gach ionadaí tofa de
chuid an pháirtí Gaeilge a fhogh-
laim.

“Is cuid de thogra é seo chun go
mbeadh an oiread ionadaithe agus
is féidir ag foghlaim agus ag lab-
hairt na Gaeilge,” arsa urlabhraí.

“Ba mhaith linn dea-shampla a
thabhairt chun an Ghaeilge a sprea-
gadh in achan chuid den saol. Níor
cheart go mbeadh muid ag moladh
don phobal an Ghaeilge a úsáid
mura bhfuil muid sásta beart a
dhéanamh de réir briathair.”

Beidh cruinniú ag Ard-
Chomhairle Shinn Féin an deireadh
seachtaine seo chun iarrthóir don
toghchán uachtaránachta a phio-

cadh. Is í MP Fhear Manach-Dheis-
ceart Thír Eoghain, Michelle
Gildernew, rogha na coitiantachta
don ainmniúchán. Rinne sí cúrsa
Gaeilge a eagraíodh d'ionadaithe
Shinn Féin i dTionól Stormont ach
níl sí líofa go fóill.

Dúirt an t-urlabhraí go mbeadh
an páirtí ag súil go mbeadh pé
duine a thoghtar mar Uachtarán na
hÉireann sásta Gaeilge a fhoghlaim

mura bhfuil siad líofa faoi láthair.
Dhiúltaigh sé go láidir an

líomhain go ndéanann Sinn Féin
níos mó dochair ná maitheas don
Ghaeilge.

“Tá muid tinn tuirseach ag éis-
teacht le daoine ag gearán go bhfuil
Sinn Féin ag cur na Gaeilge chun
cinn. Is poblachtánaigh Éirean-
nacha muid agus tá muid bródúil as
a bheith Éireannach agus tá an

ceart céanna againn is atá ag éinne
eile an Ghaeilge a chur chun cinn.
Níl aon difríocht idir muidne agus
daoine ó Fhianna Fáil, Fine Gael
agus páirtithe eile atá ar son na
Gaeilge.

“An t-aon dream atá ag déanamh
polaitiú ar an nGaeilge ná na daoine
a bhíonn ag gearán go bhfuil
muidne ag cur na teanga chun
cinn,” ar seisean.

An rás do cheannaireacht an
SDLP – cé atá chun tosaigh? 
AGUS Gaelscéal ag dul i gcló ní
raibh ach iarrthóir amháin
oifigiúil ann do cheannaireacht an
SDLP, is é sin Patsy McGlone. 

Is eisean an duine chun tosaigh
ag an phointe seo gan amhras ach
seans go mbeadh sé ro-náisiúnach
do chuid mhaith den SDLP.

Tá McGlone sásta cur síos a
dhéanamh air féin mar phoblach-
tach agus bhí sé go mór ar son
nascadh le Fianna Fáil – rud nach
bhfuil anois, ní nach ionadh. 

Is é (i dtuairim an scríbhneora)
an Gaeilgeoir is fileata sa Tionól é
cé go mbíonn Gaeil ag gearán nach
ndéanann sé a dhóthain ar son na
teanga.

Tá cuma ar an scéal go seasfaidh
Alasdair McDonnell, ach ní
réitíonn sé le gach duine sa
pháirtí, go háirithe ina
dháilcheantar féin, Deisceart
Bhéal Feirste, dáilcheantar a
bhfuil sé molta deireadh a chur
leis – an spreagfaidh sé sin é chun
seasamh?

Tá Alex Attwood ag diúltú a rá
ag an phointe seo an seasfaidh sé
nó nach seasfaidh, is é tuairim an
scríbhneora go seasfaidh sé áfach. 

Ní fios an seasfaidh Conall
McDevitt ach is é mo thuairim go

seasfaidh. Ní maith le gach duine
sa pháirtí é agus is dócha nach
bhfuil sé fada go leor ann chun an

cheannaireacht a bhuachan. 
Druidfear an próiseas ainm-

niúcháin anocht.  

Patsy McGlone

Alex Attwood

Margaret Ritchie

Alasdair McDonnell

Conall McDevitt

Ná bígí gan ‘Gaelscéal ar scoil’ i mbliana!
Le tacaíocht ó COGG, Comhar na Múinteoirí Gaeilge agus an tSeirbhís Tacaíochta Dara Leibhéal. 
San fhorlíonadh oideachais Gaelscéal ar Scoil i mbliana beidh :
• Nótaí don rang Gaeilge agus ceachtanna gramadaí gach seachtain i gcomhair an 

Teastais Shóisearaigh agus na hArdteistiméireachta le  Mícheál Ó Ruairc. 
• Nótaí  tacaíochta do mhúinteoirí, curtha ar fáil gach dara seachtain ag Comhar na 

Múinteoirí Gaeilge.
• Sraith phictiúr uair sa mhí agus lámhleabhar i gcomhar leis an tseirbhís 

tacaíochta dara leibhéal chun an méid is mó a bhaint as an tsraith phictiúr sa rang.
• Nótaí don rang OSSP agus OSPS gach seachtain.
• Freisin, beidh ailt ghairmthreorach le Patricia Uí Fhlaithearta le fáil ar leathanaigh 

nuachta an pháipéir.

Bígí ag faire amach d'ábhar breise oideachasúil ar shuíomh Gaelscéal ar Scoil ag
www.oideachas.gaelsceal.ie  i rith na bliana freisin. Is féidir foirm síntiúis a íoslódáil ag
www.gaelsceal.ie

Sampla d’ábhair a bheidh le fáil i rith na bliana :
• Ábhar cluastuisceana
• Ábhar léamhthuisceana
• Ábhar teagaisc bunaithe ar mhíreanna idirlín ( webisodes ) Ros na Rún agus Údar
• Ábhar físe ar théamaí an churaclaim OSSP agus OSPS

Tá síntiúis ar fáil do scoileanna ar phraghas íseal agus tá lascainí ar fáil i gcomhair orduithe
móra. 

Chun síntiús a ghlacadh téigh i dteagmháil leis an Chomhordaitheoir Oideachais 
Caroline Ní Chualáin ag  091-897766 nó seol ríomhphost chuig

caroline.nichualain@gaelsceal.ie

ar
scoilwww.oideachas.gaelsceal.ie

‘Sclábhaíocht’
beo beathaíoch
in Éirinn

Ar lean ó leathanach a haon
De réir daoine atá ag plé le

hinimircigh, léiríonn seo an
dóigh go ndéanann fostóirí
‘measúla’ dúshaothrú ar
inimircigh. Tá an-fhadhban-
na le talmhaíocht agus obair
tí, ach ní iontu amháin.

Tá John McLaughlin ina
eagraí leis an cheardchumann
UNITE sa Tuaisceart. Faoi
láthair, tá sé ag plé le hoib-
rithe as oirthear na hEorpa
atá i monarcha i dtuaisceart
Chontae an Dúin. 

“Tá siad ag obair seacht lá
sa tseachtain, ar an íosphá,” ar
seisean. “Tá siad ina gcónaí sa
cheantar, i dtithe gur leis an
chomhlacht iad. Tig leo
glaoch gutháin a fháil le
teacht isteach in am ar bith.” 

Faoi láthair, tá an ceardchu-

mann ag iarraidh feabhas a
chur ar go leor de na dálaí seo.

Tá Bernadette McAliskey
ag obair le hinimircigh tríd an
togra STEP i nDún Geanainn,
Co. Thír Eoghain. Casadh
Laitviach amháin uirthi, a
d’fhreagair fógra i nuachtán
Laitviach do phost mar
thiománaí leoraí in Albain. Ba
thiománaí leoraí é, a leoraí
féin aige. Dhíol sé an leoraí
chun díol as an phost, mar sin
ní raibh bealach ar ais aige. 

Ansin, b’éigean dó airgead a
fháil ar iasacht ón bhfostóir
leis an eitleán a fháil. Ba go
Baile Átha Cliath a thóg an t-
eitleán é. Chas an fostóir
ansin leis, gur thóg go Tír
Eoghain é. 

Cuireadh ag obair ar fheirm
é, mar gur “theip air sa teist

don leoraí.” Bhí air bheith ina
chónaí i mbothán – gan an t-
íosphá aige. 

Bhí cás eile ann, Rómánach
a dhíol as post le
gníomhaireacht fostaíochta.
Dúradh nach raibh sé
“sásúil”, cé go raibh an
mhonarcha chuig ar cuireadh
é sásta leis. 

Tugadh ceithre uair an
chloig dó imeacht ón teach
mar a raibh sé, agus 48 uair an
chloig le himeacht ón tír. Tá
eagla air, mar go bhfuil fiacha
air – agus lucht an airgid ábal-
ta é a leanúint.

Ach is iad na hinimircigh
mhídhleathacha is leochailí ar
fad. Tá monarcha channabais
ag na triad (dronganna
Síneacha) – go bhfuil baint
acu le coirpigh anseo. 

Ní rud a bhaineann leis an stair amháin é an sclábhaíocht in Éirinn faraor. 

Tugtar isteach inimircigh
mhídhleathacha, gur Sínigh
nó Vítneamaigh iad, le bheith
ag obair.  Bhí siad ó thuaidh i
dtús báire. Ag pointe amháin
bhí na péas ag teacht ar 100 sa

bhliain. Thángthas ar dhaoine
nach raibh a fhios acu fiú gur
in Éirinn a bhí. D’aistrigh na
dronganna an gnó ó dheas. 

Tá striapachas ann. Tá cuid
de na mná ina bpríosúnaigh

amach is amach, mná eile ar
an trá fholamh. Aistrítear
thart iad. Faoin am go
mbíonn na péas ar an eolas,
bíonn siad ar shiúl, fiú chuig
tír eile.

Moltaí an Choimisiúin Teo-
rainneacha don Tuaisceart
Anton Mac Cába

TÁ an dá pháirtí mhóra ó
thuaidh sásta go maith le
moltaí an Choimisiúin Teorain-
neacha ar theorainneacha
toghcheantar. Tá 16 toghchean-
tar le bheith ann, in ionad 18
mar atá anois. Beidh suíochán
amháin níos lú ag idir náisiú-
naithe agus aontachtaithe.
“Nílimid míshásta, ach is dócha
nach ndéarfaimis a mhalairt,”
arsa ionadaí tofa de chuid
Shinn Féin. “Beimid, b’fhéidir,
ar lorg athruithe beaga anseo
agus ansiúd.”

Níl an SDLP ná Aontach-
taithe Uladh (UUP) sásta. Tá
ceithre shuíochán anois i
mBéal Feirste; molann an
Coimisiún nach mbeidh ach trí
cinn ann. Tá Alasdair McDon-
nell, duine de bheithígh mhóra
an SDLP, ina fheisire Westmin-
ster do Bhéal Feirste Theas. Ní
bheidh an suíochán sin ann
níos mó. Beidh an ceantar roin-
nte idir Béal Feirste Thiar agus
Béal Feirste Thoir Theas. In
agallamh ar Raidió Uladh,
d’aithin McDonnell go bhfuil a
phort mar fheisire seinnte. Tá
an SDLP faoi láthair ag obair ar
fhreagra ar na moltaí. “Tá
brúisceoirí uimhreacha anois
ag obair air,” arsa urlabhraí.

Mar sin féin, aithníonn an
SDLP gur ar a leas i bhFeabhail
atá sé. Tá trí bharda ó cheantar
an tSratha Báin ag teacht
isteach ann. Is ceantair Phro-
tastúnacha iad agus, i bhFeab-
hail, caitheann aontachtaithe
vóta oirbheartaíoch do Mark
Durkan. Tá imní ar roinnt
tráchtairí go bhfuil na
hathruithe mar chuid de
‘ghlasú’ iarthar an Tuaiscirt. Tá
seans ann go gcaillfidh an UUP
suíochán i dTír Eoghain. Dar le
foinse sa DUP, níl rud ar bith
nua ann: “Táispeáin dóigh dom
go dtig linn toghcheantar a
tharraingt in iarthar an chúige,
agus go dtiocfadh leis suíochán
aontachtach a chur ar fáil.”

Is é Gregory Campbell an t-
aon bheithíoch mór sa DUP atá
i dtrioblóid. Tá sé ina fheisire
do Londaindoire Thoir. Is é sin
an taobh thoir de Chontae
Dhoire. Anois, moltar
toghcheantar nua Glenshane:
seo beagnach achan rud soir ó
chathair Dhoire go dtí an
Banna, agus deisceart Dhoire –
ach gan baile Chúil Raithin.
Beidh an toghcheantar nua
thart ar 60% Caitliceach.
Meastear go seasfaidh Martin
McGuinness ann.

Chuir an reachtaíocht ó
Westminster srian láidir ar an

Choimisiún. De réir na reach-
taíochta seo tá sé riachtanach
idir 72,810 agus 80,473 bheith i
dtoghcheantar. Tá an bhéim
ann gur cheart do líon na
vótóirí bheith chomh cothrom
agus is féidir. Malairt mar a
tharlaíonn le dáilcheantair, ní
chuireann an reachtaíocht
béim ar fhéiniúlacht áitiúil.

Fágann sin toghcheantair
nach bhfuil féiniúlacht acu.
Tagann toghcheantar nua Thír
Eoghain Láir fá cúpla míle den
Bhearnas Mór i nDún na nGall;
agus síneann go bruach Loch
nEathach. Síneann toghchean-
tar nua Aontroma Láir go tanaí
ón mBanna, tríd an Bhaile Meá-
nach, go Latharna agus Carraig
Fhearghusa.

Beidh na toghcheantair nua
ann don Tionól chomh maith.
Fágfaidh sin go mbeidh laghdú
ar líonn na gComhaltaí, ó 108
go 96. “Beidh sé níos deacra ag
páirtithe beaga,” arsa an t-ion-
adaí tofa ó Shinn Féin.

Tá na moltaí mar chuid
d’athruithe ar fud na Ríochta
Aontaithe. Tá líon na
dtoghcheantar Westminster le
ciorrú ó 650 go 600. Is in Albain
agus sa Bhreatain Bheag go
háirithe a bheas laghdú, laghdú
ar leas an Pháirtí Choimeá-
daigh.

MFG á phlé sa Dáil
Colm Ó Broin, i nDáil Éireann

AINNEOIN na hamharclan-
naíochta a bhain leis an gcéad
cheist thráthúil sa Dáil an
tseachtain seo chonacthas
fiúntas na míre nua nuair a
thug sé deis d'Éamon Ó Cuív
cás MFG a ardú.

Chuir sé ceist ar an Aire Stáit
sa Roinn Cumarsáide, Fuin-
nimh agus Acmhainní
Nádúrtha, Fergus O'Dowd,
faoin eolas a bhí ag an Aire sin-
searach Pat Rabbitte maidir
leis na fadhbanna a bhí in MFG
agus na céimeanna a bhí á
nglacadh ag an Roinn agus ag
an Aire chun déileáil leis na
fadhbanna sin, “a bhí ar eolas
acu.” 

D'iarr sé air cén fáth nach
raibh an tAire Rabbitte i láthair
ag cruinniú Dé hAoine seo
caite idir an Roinn, Pobal agus
MFG. 

Leag sé béim ar an tábhacht
a bhain leis an bhfostaíocht
agus na seirbhísí a chuireann
MFG ar fáil sa Ghaeltacht,
cláracha Leader agus an LCDP
(atá faoi chúram Roinn Rab-
bitte), agus dúirt go gcaithfear
cinntiú go gcuirfear na seirb-
hísí sin ar fáil i nGaeilge pé
socrú nua a chuirtear i bhfei-
dhm.

Thug an tAire O'Dowd frea-
gra ar na ceisteanna seo i
nGaeilge, i mBéarla agus sa
mheascán aisteach de
Ghaeilge agus Béarla a
úsáideann sé ó am go chéile.

“Níl aon baint ag an Roinn
leis na rudaí inmheánacha atá
ar siúl i measc na gcomhlachtaí
seo, ach go háirithe. Dá bhrí
sin, níl aon ról ag an Roinn in
relation to rudaí inmheá-

nacha, go mórmhór na daoine
atá ag obair iontu agus na
rudaí a bhaineann leo. Tá an
dualgas iomlán ar an mbord na
rudaí sin a réiteach agus a chur
chun cinn, más féidir.”

Luaigh sé iniúchadh a rinne
Pobal ar MFG in 2010 agus
ceann a rinne an comhlacht
comhairliúcháin Mazars i
mbliana, a cuireadh faoi
bhráid MFG ar 7 Meán
Fómhair. Bheartaigh MFG stop
a chur le trádáil an lá sin de
bharr dócmhainneachta. Níor
mhínigh O'Dowd cén fáth
nach raibh an tAire Rabbitte ag
an gcruinniú idir an Roinn,
MFG, Mazars agus Pobal dhá lá
ina dhiaidh sin áfach.

“It was agreed that MFG
would take full legal advice on
the necessary steps and that
the company would ensure it
is fulfilling all statutory duties
relevant to its situation,” arsa
O'Dowd. Tá an Roinn agus
Pobal ag feitheamh ar uasdátú
ar an bpointe seo,” a dúirt sé.

Ó thaobh na seirbhísí a
chuireann MFG ar fáil, dúirt
O'Dowd go bhfuil an Roinn ag
obair ar “long-term and short-
term solutions to ensure the
continued delivery of the pro-
gramme for rural and
Gaeltacht areas. At this stage,
is féidir liom geall a thabhairt
gur féidir aon project promot-
er who already has contractual
commitments under RDP to
have his or her contract hon-
oured.”

Dúirt sé chomh maith go
raibh €17m geallta do MFG idir
2011 agus 2015 agus go bhfuil
sé “an-tábhachtach ar fad go
mbeadh an t-airgead caite san
áit cheart.”

Oibrithe MFG fós gan P45
Ar lean ó leathanach a haon

Tá an Seanadóir ag iarraidh
go gcosnóidh an tAire na poist
agus leas agus cearta fos-
taíochta. 

Níor éirigh leis an leasú a
dhéanamh. Mholadar – i
mBéarla – go labhródh sé leis
an Aire leis féin.

“Táim ag iarraidh ar an Aire
cosaint a dhéanamh ar na
postanna agus ar leas agus
cearta fostaíochta,” a deir an
Seanadóir. “Tá an-díomá orm
faoi dhearcadh an rialtais, is
ábhar fíorthábhachtach é seo,
agus ní mór dóibh freagracht a
thógáil dó, go mór mhór toisc

go dtagann maoiniú Mheitheal
Forbartha na Gaeltachta ón
stát.” 

D’fhógair iarbhainisteoir
MFG, Ivan McPhilip, an
tseachtain seo go bhfuileadar
ag iarraidh cruinnithe leis an
gCeardchumann Seirbhísí,
Tionsclaíoch, Gairmiúil agus
Teicniúil (SIPTU) chun ceist na
n-oibrithe agus na bpost seo a
phlé.  

Tá roinnt plé ar siúl faoi
láthair mar gheall ar thodhchaí
MFG agus na n-oibrithe.
Táthar ag caint faoi chomh-
lacht eile a bhunú chun áit
MFG a thógáil ach níl aon
socruithe déanta acu mar

gheall air. 
Bheadh orthu cinnte a

dhéanamh go rachadh an t-
airgead ó na cláir LEADER agus
LCDP a bhí ar fáil ón Aontas
Eorpach go dtí na háiteanna
cearta, mar a dúirt an tAire Fer-
gus O’Dowd ar an gCéadaoin
sa Dáil. 

Toisc nach dtarlóidh se sin
go ceann tamaill, tá plé ann
mar gheall ar riarthóir a chur i
bhfeidhm sa chomhlacht
ionas nach stopfadh sé ag
obair agus nach gcaillfeadh na
fostaithe a bpoist.    

An tseachtain seo caite,
d’fhógair cathaoirleach MFG,
Brian Ó Riordáin  go raibh sé

deimhnithe aige agus ag an
mbord go gcaillfidh fostaithe
MFG timpeall na tíre a gcuid
post. 

Bhí MFG lonnaithe sna
Gaeltachtaí ar fad timpeall na
tíre – i gCorcaigh, i gCiarraí, i
Ros Muc agus in Indreabhán i
nGaillimh, i mBéal an Mhuirt-
head agus in Acaill i Maigh
Eo,i nDún na nGall, i gContae
na Mí agus i bPort Láirge. 

Bhí siad á reáchtáil faoi na
cláir LEADER agus LCDP ón
Aontas Eorpach chun seirb-
hísí a chur ar fáil do mhuintir
na Gaeltachta. Tá an-chuid
post caillte de bharr an dúnta
seo. 

Súil le socrú ag MFG Meitheal Mhúscraí
Seán Ó Loingsigh

TÁ MFG Meitheal Mhúscraí ag
súil go mbeidh socrú déanta “i
bprionsabal” acu faoi
dheireadh na seachtaine seo
chun seirbhísí agus fostaíocht
na n-oibrithe atá ag feidhmiú
faoina gcúram a chur i bhfei-
dhm faoi struchtúr athnuaite
ón tseachtain seo chugainn.

Bhí 27 oibrí atá fostaithe fé
scáth MFG Meitheal Mhúscraí
ag obair go deonach i
nGaeltacht Mhúscraí i rith na
seachtaine ó d’fhógair
Meitheal Forbartha na
Gaeltachta go raibh stad
curtha le trádáil an chomh-
lachta an tseachtain seo caite.

Thug urlabhraí de chuid
Mheitheal Mhúscraí le fios go
raibh an Meitheal  i mbun plé
leis an eagraíocht bhain-
istíocht mhaoinithe, Pobal,
mar chuid dá n-iarrachtaí chun
fostaíocht na n-oibrithe agus
na seirbhísí a shábháil agus a
chur i bhfeidhm faoi choimirce
eagraíocht “eile”. Dúirt an t-

uralbhraí nach Meitheal For-
bartha na Gaeltachta atá i
gceist sa struchtúr atá á phlé.

Ag cruinniú i mBaile Átha
Cliath Dé hAoine seo caite
bhuail oifigigh ón Roinn
Comhshaoil, Pobal agus Rial-
tais Áitiúil le hionadaithe ón
eagraíocht Pobal agus ó MFG
chun stádas chomhalcht MFG
a phlé agus chun soiléiriú
d'fháil maidir leis na céimean-
na atá á dtógaint chun cearta
na n-oibrithe a chinntiú.

I ráiteas a d'eisigh an Roinn
Comhshaoil i ndiaidh an chru-
innithe, dúradh go leanfadh an
Roinn agus an eagraíocht
Pobal lena bplé le páirtithe
leasmhara eile chun modhan-
na a scrúdú maidir le seirbhísí
a choimeád ar siúl dos na
pobail Ghaeltachta.

D’ardaigh an Comhairleoir
Aindrias Ó Muimhneacháin
(FF) ó Chúil Aodha ceist MFG
ag cruinniú de Chomhairle
Contae Chorcaí Dé Luain seo
caite i Halla an Chontae.

“Closing MFG and its servic-

es will be a major blow to sever-
al hundred thousand people
across seven counties,” a dúirt
an Comhairleoir Ó Muimh-
neacháin lena chomhlea-
caithe.

Le tacaíocht ón gComhair-
leoir Alan Coleman (FF) agus
ón gComhairleoir Micheal
Creed (FG, toghcheantar
Mhaigh Chromtha) glacadh
d’aon ghuth le moladh an
Mhuimhneachánaigh go
seolfaí litir láithreach go dtí
na hairí cuí ag iarraidh orthu
réiteach d’fháil ar an gceist
ionas go bhféadfaí maoiniú a
ghlacadh chun na postanna
agus na seirbhísí a choimeád
i bhfeidhm.

Tháinig an fógra go raibh
stad á chur le trádáil i gcomh-
lacht Mheitheal Forbartha na
Gaeltachta aniar aduaidh ar
na fostaithe in MFG Meitheal
Mhúscraí. Is in Ionad Áise
Réidh na nDoirí atá an
eagraíocht lonnaithe agus tá
27 duine fostaithe faoi scáth
cláracha éagsúla a reachtáil-

tear i nGaeltacht Mhúscraí.
Chuir an 39 duine a bhí fos-

taithe fé scáth MFG i gcean-
tair Ghaeltachta Chúige
Mumhan in iúl go rabhadar
toilteanach obair go deonach
i rith na seachtaine seo. Tá
formhór na n-oibrithe fos-
taithe i nGaeltacht 

Mhúscraí mar a bhfuil
baint acu le seirbhísí a chur ar
fáil do sheanóirí sna hionaid
lae i gCill na Martra, i mBéal
Átha 'n Ghaorthaidh agus i
mBaile Bhúirne, chomh
maith le cúrsaí éagsúla a
reachtáiltear in Ionad Áise
Réidh na nDoirí agus seirb-
hísí eile a chuirtear ar fáil don
bpobal i gcoitinne ar fud an
cheantair.

Ba in 1997 a cuireadh MFG
Meitheal Mhúscraí ar bun
agus agus léiríodh ana imní
sa cheantar an tseachtain seo
caite nuair a tháinig an fógra
gan choinne faoi ghéarchéim
Mheiteal Forbartha na
Gaeltachta.

Críoch

“Níor íocadh aon duine le hos cionn seachtaine
agus níl aon duine ag tógáil freagrachta”
Áine Ní Chuaig

BHÍ cruinniú ar siúl sa Chrannóg i Ros
Muc aréir agus cuireadh fáilte roimh an
phobal a theacht amach agus a gcuid
moltaí a roinnt maidir le Meitheal Oibre
Chonnacht agus na Mí, an comhlacht nua
atá i gceist a bhunú.

“Chuir muid cuireadh amach chuig
thart ar leath chéad coiste ar fud Chona-
mara, idir chomharchumainn agus choistí
deonacha chun freastal ar an chruinniú.”
a deir Seosamh Ó Curraoin. “Tá muid ar
fad ag iarraidh na cláir seo a thabhairt ar
ais sa Ghaeltacht.” Chuir Ó Curraoin in iúl
go raibh sé i gceist coiste a chur le chéile

ina mbeadh daoine ó na ranna stáit, páirt-
néirí sóisialta, daoine ón stát chóras,
daoine ón earnáil dheonach agus ion-
adaithe pobail. “Tá litir seolta chuig
POBAL ach níl aon fhreagra tagtha ar ais.
Níl scéala ná scuanadh cloiste againn ó
bhord MFG ná ó aon duine. Níor cuireadh
aon scéal i scríbhinn chuig foireann Ros
Muc ón chathaoirleach, ón mbord ná ón
phríomhfheidhmeannach chun iad a chur
ar an eolas go raibh siad briste as a bpost,”
a deir Ó Curraoin.

D’fhiafraigh Gaelscéal de Sheosamh Ó
Curraoin an raibh sé dóchasach? “Tá muid
dóchasach mar caithfidh na cláracha seo a
dhul ar aghaidh agus tá aiseolas iontach

faighte againn ón phobal. Tá meas ag
muintir Chonamara ar an obair a rinne
MFG.”

“Taobh amuigh d’fhoireann MFG féin,
tá deich bpost eile imithe i nGaeltacht
Chonamara,” a deir Ó Curraoin. “Bhí
cúramóirí pobail ag cur seirbhísí fíor-tháb-
hachtacha ar fáil ar fud na Gaeltachta,
cosúil le cabhair do sheandaoine atá leo
féin, iad a thiomáint chuig an ionad lae,
srl. Bhí daoine ag obair Tí Nan Dooley, ag
obair le daoine atá faoi mhíchumas. Tá na
seirbhísí sin ar fad imithe anois.”

“Níor íocadh aon duine le hos cionn
seachtaine agus níl aon duine ag tógáil
freagrachta,” a deir Ó Curraoin.

D’oibrigh MFG i nGaeltachtaí na tíre ag cur seirbhísí ar fáil do
mhuintir na Gaeltachta agus chruthaigh siad na céadta poist do
mhuintir na háite. Tá na poist sin imithe anois, i lár na cúlaithe
eacnamaíocht is measa a raibh ann ríomh agus ní bheadh aon
duine ag caitheamh súile ar na seirbhísí sin, ar feadh tamaill ar a
laghad. 

Idirnáisiúnú na Gaeilge
An Ghaeilge á teagaisc in Ollscoileanna ar fud na Cruinne 
Seosamh Ó Riain

Is minic caint agus cáineadh déan-
ta na laethanta seo ar chúlú na
teanga Gaeilge sa Ghaeltacht
oifigiúil. Ná déanaimis dearmad,
áfach, gur iomaí cúis cheiliúrtha a

bhí i saol na Gaeilge le dornán de
bhlianta anuas. 

Ní in Éirinn amháin atá an t-athrú
seo le sonrú, áfach, toisc go bhfuil fás
fíochmhar fraochta ar an gcomhphobal
domhanda Gaelach ar líne.  Tá Gaeilge
á idirnáisiúnú agus tá na síolta glúin
cainteoirí nua Gaeilge á gcur i gcéin
agus i gcóngar.

Is sna hollscoileanna agus na hinsti-
tiúidí tríú leibhéal thar lear thuaidh,
theas, thiar agus thoir atá  borradh as
cuimse faoin teanga, mar aon le grúpaí
comhphobail teanga, ranganna
deireadh seachtaine, ranganna Idirlín
agus a leithéid.

Dar le Straitéis 20 Bliain Don
Ghaeilge, tá breis is tríocha coláiste
agus ollscoil tríú leibhéal sna Stáit Aon-
taithe, i dtíortha san Eoraip agus níos
faide i gcéin ag soláthar clár Ghaeilge
agus clár sa Léann Ceilteach ina gcuid
institiúidí. Níl aon fhigiúr cruinn ceart
ann, ámh, i dtaobh líon na n-institiúidí,
ach tá gach uile sheans go bhfuil i bhfad
níos mó ná tríocha ceann ann, fiú sna
Stáit Aontaithe agus Ceanada amháin.

Cuireann Fondúireacht Ollscoile na
hÉireann agus An Coimisiún Fulbright
líon áirithe dámhachtainí ar fáil chun
tacú le teagasc na Gaeilge in
ollscoileanna áirithe i gCeanada agus
na Stáit Aontaithe. Agus ní trácht aon-
threorach trasna an Atlantaigh í, ná
baol air, óir go  dtagann mic léinn aneas
le freastal ar chúrsaí Gaeilge sa tír seo
freisin. Deir Colleen Dube, stiúrthóir
feidhmiúcháin ar an gCoimisiún Ful-
bright anseo in Éirinn, “tá thart ar 87
institiúid ar an iomlán idir ollscoilean-
na, ghrúpaí comhphobail agus eile sna
Stáit Aontaithe i mbun teagaisc
Gaeilge, agus thart timpeall ar 51 insti-
tiúid tríú leibhéal. Gach seans go bhfuil
roinnt eile acu ann mar gheall go bhfuil
sé deacair teacht ar an eolas ceart ina
dtaobh.” D’ainneoin na ndeacrachtaí
uile ó thaobh teacht ar an eolas cruinn
de, tá Colleen den tuairim, “is dóichí go
bhfuil borradh thart ar 15 nó 20% faoi
líon na  gcúrsaí Gaeilge atá ar an bhfód
trasna na tíre le 5 bliana anuas.” 

Dar le Colleen, tá meascadh mór de
dhaoine atá ag foghlaim Gaeilge thall,
“Tá nasc teaghlaigh ag dhá thrian acu
nó thug siad cuairt am éigin ina saol ar
Éirinn. Tá, áfach, a lán Easpáinneach
sna ceantair uirbeacha ag tabhairt faoin
teanga. Ní amháin sin, ach reáchtáladh
cúrsa Gaeilge in Ollscoil do na Meiriceá-
naigh Dhúchasacha agus chuir neart
acu suim sa teanga.”

Ach, cén fáth a bhfuil borradh faoin
teanga sna Stáit Aontaithe le cúig
bliana anuas? 

“Sa lá atá inniu ann, tuigtear do mhic
léinn PHD sa stair agus mar sin de  atá
ag plé le cúrsaí Éireannacha go gcaith-
fear ailt as Gaeilge a léamh agus chuige

sin bheith in ann an teanga a thuiscint.
Anuas air sin, bhíodh i bhfad níos
suime go traidisiúnta sna hollscoilean-
na sna mórtheangacha Spáinnis agus
Fraincis. Tá athrú meoin ann na
laethanta seo, agus táthar ag déanamh
staidéir ar theangacha éagsúla leithéidí
Sínise, Gaeilge srl. Táthar suim nach
beag sa Ghaeilge sa réimse seo de bharr
ceol Éireannach.  Agus, ar ndóigh, is
ann do shaoithíní teangeolaíochta
chomh maith,” arsa Colleen.

Bíodh is go bhfuil líon mór áiseanna
Gaeilge ar líne ar fáil, bíonn sé fós sách
deacair barr feabhais a chur ar chumas
Ghaeilge na bhfoghlaimeoirí d’uireasa
cainteoirí dúchais. Aon duine a raibh
air riamh teanga nach teanga an tin-
teáin a fhoghlaim, beidh a fhios aige go
maith a thábhachtaí is atá sé chun bhei-
th ag éisteacht le cainteoir dúchais ag
spalpadh leis d’fhonn fiú mion-
mháistreacht ar fhuaimeanna na tean-
ga a fháil. Téann roinnt de na fogh-
laimeoirí thar sáile amú de dhíth
treorach leis an ngné seo.

Dar le Nancy Stenson, léachtóir i
dteangeolaíocht Ghaeilge agus Cheil-
teach in Ollscoil Minnesota,  agus í ag
caint le Gaelscéal, faoin gcineál daoine
a thugann faoi Ghaeilge thall, is leathan

speictream na bhfoghlaimeoirí atá ann
“'Chuile shaghas.  Mic léinn ollscoile,
daoine fásta atá ag obair agus dá fogh-
laim mar chaitheamh aimsire,
pinsinéaraí, corr-dhalta meánscoile fiú.
Tá bunadh Éireannach ag cuid mhaith
acu ach níl ag 'chuile dhuine.  Daoine a
bhfuil suim acu i gceol nó stair na
hÉireann, a bhfuil cairde acu in Éirinn,
nó a bhfuil suim acu i dteangacha agus
i dteangeolaíocht go ginearálta.”

Níl na cúrsaí Gaeilge Ollscoile saor,
ná baol air, ach an oiread, “Tá siad
(ollscoileanna) an-chostasach go deo.
Tá cúrsaí pobail réasúnta saor, timpeall
$48.00 ar 6 seachtaine (uair go leith sa
tseachtain) ar an gceann a bhfuil taithí
agamsa air.  Cosnaíonn deireadh seach-
taine Gaeilge idir $35 agus $50, sílim,
ach níl lóistín san áireamh sa bpraghas
sin,” arsa Nancy. Níl an córas
oideachais sna Stáit Aontaithe fei-
dearálach fós, níl aon pholasaí tras-stát
ann ina mbeadh caighdeán aitheanta
ag baint le cáilíochtaí teanga.
Cothaíonn sé seo deacrachtaí
d’fhostóirí agus iarrthóirí poist.

San Eoraip, níl an fhadhb chéanna
toisc gurb ann don Teastas Eorpach na
Gaeilge (TEG) le blianta beaga anuas.
Córas scrúdaithe is ea é d’fhogh-

laimeoirí fásta Gaeilge a  bhfuil baint
aige leis an bhFráma Tagartha Comón-
ta Eorpach do Theangacha (Comhairle
na hEorpa, 2001). 

Tá roinnt ionad teagaisc ar an bhfód
do TEG, ina measc Londain, Páras, Prág
agus Nua Eabhrac agus Béising na Síne.

Mhínigh Aisling Ní Bheacháin a
mhúin cúrsa TEG i bPás tráth dá saol, ó
Ollscoil na hÉireann, Má Nuad do
Gaelscéal, “Níl an scrúdú TEG ach i dtrí
áit thar lear faoi láthair: Páras, Nua
Eabhrac agus gach ré bliain i bPrág.
Rinne 15 duine an scrúdú i bPáras in
2010 cé go raibh idir 25-30 duine ar an
gcúrsa. I Nua Eabhrac rinne 14 duine an
scrúdú sa bhliain chéanna.”

Céard a mhúsclaíonn suim na mic
léinn sa Ghaeilge? Seo a dúirt Hynek
Janousek, atá ag tabhairt faoi chéim
bhaitsiléara sna teangacha Ceilteacha
in Ollscoil Aberystwyth, An Bhreatain
Bheag, i láthair na huaire, “Chuir cara
dom, Radvan Markus, a mhúineann
Gaeilge i bPrág, i gcuimhne dom an rud
a dúirt mé le mo chéad mhúinteoir,
Pádraig Lyons, agus mé ag freagairt na
ceiste céanna—dúirt mé gur maith liom
teangacha gan iomrá a fhoghlaim.
‘Obscure languages’ a dúras as Béarla,
agus mé ag magadh ar ndóigh! Is fíor

áfach go mealltar le hábhar neamh-
choitianta mé.”

Is minic caint na laethanta seo agus
an cúlú eacnamaíochta  buailte linn
faoi thábhacht naisc níos dlútha a
chothú leis an tSín. Bhuel, thug an Rial-
tas céim shuntasach i dtreo na sprice
sin nuair a d’fhógair iar-aire Ó Cúiv siar
i mí Feabhra 2010 go gcuirfear €21,900
ón gciste Gaeilge ar fáil thar thréimhse
trí bliana d’Ollscoil Béising d’fhonn
cabhrú leo ranganna Gaeilge a chur ar
bun in Ionad Léann Éireannach na
hOllscoile. Tugann an obair seo uilig
deis iontach chun ardú céime a thab-
hairt don Ghaeilge sa saol acadúil tim-
peall an domhain. Cothaíonn sé naisc
chultúrtha idir Éire agus an t-iliomad
tíortha ar fud an domhain ina bhfuil na
hInstitiúidí tríú leibhéal seo agus is
dóichí ná a mhalairt go mbeidh dea-
thorthaí don Ghaeilge, do phobal na
Gaeilge agus don tír féin sna blianta
amach romhainn dá bharr.  

Is maith an scáthán súil charad, agus
beidh lucht na Gaeilge laistigh agus
laistmuigh na tíre ábalta treoir eolasach
a thabhairt dá chéile, agus caithfidh go
rachaidh sin go mór chun sochair ár
dteanga ársa. 

Deichniúr as scór Meiriceánach a bhronn Coimisiún (Fulbright) Éire-Na Stáit Aontaithe do Mhalartú Léinn deontas orthu le haghaidh Gradaim Staidéar na
Gaeilge don Samhradh in Acadamh na Gaeilge, An Cheathrú Rua, Co na Gaillimhe le linn an tsamhraidh. Sa phictiúr chomh maith tá (an tríú dhuine ó chlé ar
gcúl) Colleen Dube, feidhmeannach de chuid an Choimisiúin Fulbright agus in aice léi, Séamus Mac Giolla Chomhaill, Roinn na Gaeltachta. Tugann Roinn na
Gaeltachta agus an Crannchur Náisiúnta tacaíocht don fhiontar seo [PIC : SEÁN Ó MAINNÍN]

Straitéis 20
Bliain don
Ghaeilge le plé
ag seimineáir 
i gCúige
Mumhan
Seán Ó Loingsigh

BEIDH seimineáir á reachtáil
ag Comhdháil Náisiúnta na
Gaeilge i dtrí cheantar uir-
beacha i gCúige Mumhan sna
seachtainí seo romhainn chun
an pobal a chur san eolas faoi
spriocanna na Straitéise 20 Bli-
ain don Ghaeilge.

‘An Ghaeilge i do Cheantar -
do Theanga, do Phobal, do
Rogha’ atá mar theideal ar an
tsraith seimineár a bheidh á

reachtáil i gCorcaigh, i gcathair
Luimnigh agus i gCo. Phort
Láirge.

Reachtálfar an chéad
seimineár ar an 28 Meán
Fómhair i nGaelcholáiste
Choilm i mBaile an Chollaigh
mar a labhróidh aoichainteoirí
éagsúla faoi phleanáil agus cur
chun cinn na teangan.

Labhróidh Liam P. Ó
Murchú ó Choláiste na
hOllscoile, Corcaigh, faoin
dea-chleachtas pleanála tean-
ga i gceantar uirbeach, agus
tabharfaidh ionadaí ón  Roinn
Ealaíon, Oidhreachta agus
Gaeltachta léargas ar na riach-
tanais phleanála teanga sa
cheantar áitiúil mar a shon-
raítear iad faoin Straitéis. 

Pléifidh Cathaoirleach
Choiste Náisiúnta na Gaeilge
CLG, Liam Ó Rinn, agus
Cathaoirleach Chraobh Bhaile
an Chollaigh de Chomhaltas
Ceoltóirí Éireann, Jerry Ahern,
na bealaí ar féidir leis na hea-
graíochtaí sin an Ghaeilge a
chur chun cinn sa cheantar. 

Beidh ionadaithe ós na
húdaráis áitiúla agus ó
eagraíochtaí Gaeilge atá
gníomhach sa cheantar ar nós
Gael-Taca agus Cumann na
bhFiann, ag tabhairt léargais ar

a gcláir oibre féin ó thaobh
chur chun cinn na Gaeilge i
gCathair agus i gContae Chor-
caí sna blianta amach
romhainn, agus déanfar cur
síos ar na tionscadail atá á
bhforbairt cheana féin le
haghaidh spriocanna na
Straitéise a bhaint amach.

“Is í aidhm na seimineár
poiblí ná eolas faoi dheiseanna
chur chun cinn na Gaeilge
faoin Straitéis 20 Bliain don
Ghaeilge ar bhonn comhtháite
a scaipeadh ar mhuintir an
cheantair d’fhonn gréasáin
Ghaeltachta láidre a bhunú
agus a fhorbairt,” a dúirt
Stiúrthóir Chomhdháil
Náisiúnta na Gaeilge, Pádraig
Mac Criostail.

Tá na seimineáir le reachtáil
go dátheangach chun freastal
ar an líon is mó daoine agus is
féidir. “Ionas go mbainfear
spriocanna na Straitéise
amach (líon na gcainteoirí
laethúla Gaeilge a mhéadú go
dtí 250,000), is cinnte gur gá
go leor daoine a mhealladh i
dtreo na Gaeilge,” a dúirt an
tUasal Mac Criostail.

Reáchtálfar an dá
sheimineár eile i gCúige
Mumhan in Óstán an Strand i
gcathair Luimnigh ar an 21
Samhain agus in Óstán na
Páirce i  nDún Garbhán ar an 23
Samhain.

Beidh cead isteach chuig na
seimineáir saor in aisce, ach
iarrtar ar dhaoine clárú roimh
ré trí ríomhphost a sheoladh
go dtí cillian@comhdhail.ie. 

Síneadh na Cultúrlainne
le seoladh Dé Luain
Colm Ó Broin

SEOLFAR athchóiriú agus
síneadh nua ar Chultúrlann
McAdam Ó Fiaich i mBéal
Feirste Dé Luain seo chugainn.
Chosain an togra £1.9 milliún
(€2.2m) agus thóg sé 11 mí le
críochnú.

Fuair an togra maoiniú ón
Roinn Cultúir, Ealaíon agus
Fóillíochta, ón Roinn For-
bartha Sóisialta, ó Chomhairle
Ealaíon Thuaisceart Éireann, ó
Bhord Turasóireachta Thuais-
ceart Éireann agus ón gCiste
Idirnáisiúnta d'Éirinn.

Mar chuid den athchóiriú
osclófar Dánlann Gerald Dillon
ar an mbunurlár, áis chear-
daíochta agus spás léirithe a
thugann léargas ar stair agus
forbairt na Gaeilge i mBéal
Feirste.

Mar cheiliúradh ar an ath-
oscailt agus comóradh 20 bli-
ain an ionaid, beidh féile ar siúl
sa Chultúrlann an tseachtain

seo chugainn.
Cuirfear ranganna, ceard-

lanna, taibhithe agus taispeán-
tais ar siúl i rith na seachtaine,
idir cheol traidisiúnta, cheol
nua-aimseartha, chéilithe,
fhilíocht agus eile.

Taispeánfar píosaí ealaíon
de chuid Gerald Dillon  (1916-
1971), ealaíontóir ó Bhéal
Feirste ó dhúchas, mar chuid
den fhéile chomh maith.

Dúirt Gearóid Ó Cairealláin,
cathaoirleach Chultúrlann
McAdam Ó Fiaich: “Tá muid
thar a bheith bródúil as an
méid atá bainte amach ag an
Chultúrlann ó thaobh chur
chun cinn na Gaeilge agus an
chultúir Ghaelaigh i mBéal
Feirste agus in Éirinn. Cin-
nteoidh an spás nua iontach
seo, atá díreach críochnaithe
agus muid ag ceilúradh 20 bli-
ain ar an fhód, cinnteoidh sé
go mairfidh nuálachas agus
cruthaitheacht na Cultúr-
lainne amach anseo.”

Cathaoirleach Nua ar Chomunn na Gàidhlig 
Anton Mac Cába

TÁ Gaeilgeoir ón Oileán
Sgìtheanach ceaptha ina
chathaoirleach ar Chomunn na
Gàidhlig in Albain. Tá Hamish
Friseal ina chomhairleoir
neamhspleách ar Chomhairle
na Gàidhealtacht. Tá sé ina
chomhairleoir do cheantar an
Oileáin Sgìtheanaigh.

Tá Gaeilge na hAlban ó
dhúchas ag Friseal. Tá cónaí air
ar fad ina áit dúchais, Breacais.
Tá sin ar an taobh ó dheas den
oileán. Tá sé amuigh ar an
taobh sin go bhfuil an teanga
lag ann. Dar leis go bhfuil go
leor ann ar fad. “Tá neart páistí
ar an aonad Gaeilge ar an
bhunscoil,” ar seisean. “Tig
liom dul amach agus labhairt le
tréan daoine i nGaeilge.”

Mar chomhairleoir, aith-
nítear go raibh sé riamh
gnóthach ar cheisteanna
sláinte agus teangan.  

Mar chathaoirleach nua ar
an Chomunn, tá rún aige
leanúint leis an obair atá ar siúl
ag an Chomunn le blianta
beaga anuas. “Leanfaimid leis
an bhfreastal atáimid a chur ar
fáil do shaol na Gaeilge,” ar
seisean. “Agus sin go háirithe
do na ceantair mar a bhfuil an
tacaíocht sin de dhíth fá
choinne úsáid na teangan ó lá
go lá.”

B’Oifis na h-Alba a chur an
Comunn ar bun. Ba sin in 1984,
faoi rialtas Margaret Thatcher.
Déanann sé comhordú ar fhor-
bairt polasaithe Gaeilge. Ní hio-
nann é agus An Comunn Gàid-
healach.

Conradh na Gaeilge ag cruinniú den chéad uair ar an Iúr
Katie McGreal

BEIDH cruinniú eagraíocht Chonradh
na Gaeilge ó thuaidh ar an Iúr, Co. an
Dúin, den chéad uair amárach, Dé
Sathairn, 17 Meán Fómhair 2011. Bhí na
cruinnithe seo in Ardoifig Chonradh na
Gaeilge go dtí seo ach táthar ag iarraidh
a léiriú go bhfuil Conradh na Gaeilge
agus Comhaltas Uladh ag comhoibriú
lena chéile. Táthar ag siúl go mbeidh na
cruinnithe in áiteanna eile timpeall na
tíre amach anseo.  

"Tá Comhaltas Uladh agus Conradh
na Gaeilge ag obair as lámha a chéile
chun an teanga a spreagadh ar fud an
oileáin i gcónaí,” a deir Uachtarán
Chomhaltas Uladh, Niall Comer. Is as
an Iúr ó dhúchas é. 

Tá Uachtarán Chonradh na Gaeilge,
Donnchadh Ó hAodha, lánsásta leis an
gcinneadh freisin. 

Tabharfar cuairt ar Ghaeláras Mhic
Ardghail ar Shráid an tSéipéil mar
chuid den chuairt stairiúil. Is é sin teach
príobháideach Chlann Mhic Ardghail a

d'fhág May, Úna agus Tomás Mac
Ardghail ina n-uacht do Chonradh na
Gaeilge ar an Iúr. Beidh an cruinniú ar
siúl i scoil in aice leis an teach seo. 

Tá pleananna ag Craobh an Iúir ionad
ealaíon agus oidhreachta a dhéanamh
de Ghaeláras Mhic Ardghail agus leab-
harlann, cartlann, seomraí ranga agus
áit lárnach shóisialta do Ghaeilgeoirí an
cheantair a lonnú ann, go háirithe
dóibh siúd – idir thuismitheoirí agus
daltaí – atá bainteach leis na
Gaelscoileanna. 

Hamish Friseal 

An síneadh úr ar Chultúrlann McAdam-Ó Fiaich

TRÁCHTAIREACHT
Cuimhníodh muid ar na 11/9anna eile!
Is iomaí a rud a tharla ar 11ú Meán Fomhair a scríobhann Tomás Mac Síomóin

BA léir ar thrup na ndru-
maí ó mhaidin, ar bhrat-
acha móra Catalóineacha
crochtha ó bhalcóiní is ar
mheirgí leis na focla

Visca Catalunya (An Chatalóin Abú)
orthu go raibh comóradh ar siúl: Lá
Náisiúnta na Catalóine. Tugtar gab-
háil Barcelona ar an 11/9/1714 ag fór-
saí na Spáinne chun cuimhne na
muintire ar 11/9 chuile bhliain.
Cuireadh deireadh le saoirse na
Catalóine ar an lá úd agus tús leis na
céadta bliain de ghéarleanúint a
bhfuil náisiún an lae inniu á gcur ar a
chúl. Ag searmanais i mBarcelona,
gheall ceannairí polaitiúla an
phobail nach ngéillfear do na hiar-
rachtaí reatha atá á ndéanamh trí na
cúirteanna le stádas na Catalóinise a
laghdú.  

Is dáta cinniúnach é an 11/9 in
áiteacha eile. Ach níor léir sin i
dtíortha an Bhéarla, ar nós na hÉire-
ann, le cúpla seachtain anuas. Óir,
mhúch an comóradh ar imeachtaí
tragóideacha Nua-Eabhrac, Pennsyl-
vania agus Washington ar an
11/9/2001 an tuiscint go mbíonn
údair ag náisiúin eile le 11/9 a
chomóradh. Ní shéantar tábhacht
stairiúil thragóid 11/9/2001, a thuis-
migh sraith de thragóidí níos mó fós
san Iaráic agus san Afganastáin. Seo
spléachadh ar chuid de na 9/11anna
eile:     

Rinne an India an 105ú comóradh
Dé Domhnaigh seo caite ar an nglu-
aiseacht shíochánta a bhunaigh
Mahatma Gandhi san Afraic Theas le
feabhas a chur ar dhálaí oibrithe
Indiacha a bhí ag saothrú ansin faoi
leatrom. Leathnaigh Gandhi an
módh troda seo chun na hIndia féin,
a bhí faoi smacht na Breataine ag an
am. Bhris an ollghluaiseacht a thuis-
migh sé ansin an ceangal leis an
mBreatain. Fógraíodh saoirse na
hIndia sa mbliain 1947 agus
Poblacht na hIndia, atá anois ar
cheann de chumhachtaí móra na
hÁise, in 1950. Ghlac gluaiseachtaí
cearta daonna i dtíortha eile, Éire
san áireamh, le cur chuige síochánta
Gandhi. Ba é Martin Luther King an
“deisceabal” ba mhó dá chuid i
SAM. D'éirigh leis na modhanna
síochánta a mhol seisean cearta táb-
hachtacha a bhaint amach do Ghor-
maigh na tíre údan.    

Bhí cuimhne ar fud Mheiriceá
Theas Dé Domhnaigh seo caite ar
11/9/1973, an lá ar chloígh fórsaí
armtha na Sile, faoi cheannas an
Ghinearáil Augusto Pinochet, rialtas
daontofa a dtíre féin. Bhásaigh an
tUachtarán Salvador Allende sa
gcoup d'état seo, a raibh SAM taobh

thiar de. Ba léiriú eile fós é do na
náisiúin sa taobh ó dheas den Rio
Grande go n-éilíonn SAM láncheart
a ladar a chur, beag beann ar an dlí
idirnáisiúnta, i ngnóthaí náisiún i
Meiriceá Theas. Sin, má shíltear go
bhfuil leas SAM faoi bhagairt.  Theip
roimhe sin ar iarrachtaí an CIA le
Allende agus an Unidad Popular
(Aontas an Phobail) a choinneáil ó
bheith tofa sa mbliain 1970. 

Bhí idirbhearnú coiriúil seo SAM
dírithe ar chosc a chur ar Mharx-
achas agus ar shóisialachas
Mheiriceá Theas. Tharla go raibh
clár sóisialach oibre ag an Unidad
Popular – náisiúnú na mianach
copair, a raibh leas dílsithe ag SAM
iontu, san áireamh – bheartaigh
Uachtarán SAM, Richard Nixon,
Allende agus an cheannasaíocht
Shileach a dhíbirt.       

Taispeánann cáipéisí rúnda de
chuid an Tí Bháin a tháinig chun
solais sa mbliain 2009 gur thug
Nixon airgead agus cabhair do

dheachtóir na Breasaíle, Emilio Gar-
rastazu Médici, d'fhonn a chúnamh
siúd a lorg le tabhairt ar fhórsaí
armtha na Sile a rialtas féin a threas-
cairt. D'fhreagair an deachtóir go
raibh “an Bhreasaíl ag obair chun na
críche sin”. Idir an dá linn, bhí an
CIA ag obair faoi rún “le heacna-
maíocht na Sile a thachtadh”, i bhfo-
cla an Rúnaí Stáit, Henry Kissinger.
Reodh creidmheas na Sile dá réir;
dhiúltaigh áisíneachtaí móra
airgeadais, an Banc Domhanda, mar
shampla, a bhí (agus atá) faoi bhos
an chait ag SAM, iasachtaí a thab-
hairt don tSile.   

Buaic an ionsaí mhíleata ar
Allende agus a rialtas ar an 11/9/1973
ná an ruathar a thug eitleáin,
teainceanna agus saighdiúirí coise
fhórsaí armtha na Sile faoi Phálás La
Moneda, lárionad chumhacht pho-
laitiúil na tíre. Tar éis dó tabhairt ar a
chosantóirí géilleadh, le go seachnó-
faí bás fánach, d'fhógair an
tUachtarán Allende nach ngéillfeadh

sé féin go brách. Chuir sé deireadh
lena shaol ansin le hurchar sa
gcloigeann óna AK-47 pearsanta
féin.   

Mhair deachtóireacht Augusto
Pinochet, a tháinig sna sála ar
réimeas Allende, go dtí 11/3/1990.
Dar le fiosrúchán atá ar siúl go leanú-
nach, bhí 40,018 sárú ar chearta
daonna sa tréimhse úd, 28,000 cás
céasta san áireamh. Dúnmharaíodh
3,065 duine agus tá 1,248 eile imithe
ar throigh gan tuairisc. B'éigean do
200,000 éalú ón tír. Chaith na céadta
míle eile seal sna campaí rúnda gab-
hála, cuid acu siúd á riaradh ag
teifithe Naitsíocha ón nGearmáin.
Níor ciontaíodh Nixon ná Kissinger
ariamh mar choirpigh chogaidh.
Bronnadh Duais Nobel na Síochána
ar Kissinger in 1973. 

Níor chuir fulaingt na Sile
deireadh le drochscéalta 9/11. Ar
11/9/1977, thug póilíní na hAfraice
Theas batráil bhrúidiúil do chean-
naire mac léinn a bhí gníomhach san
ANC (African National Congress),
Steve Biko. Bhí seisean faoi ghabháil
i bPort Elizabeth acu ag an am. Toisc
gur scoilteadar a chloigeann siúd,
b'éigean é a chur chuig ospidéal i
bPretoria, 1,500 ciliméadar ón
láthair. Cuireadh é, lomnocht, i
dtréiléir laistiar de Land Rover lena
thabhairt ann. Cailleadh an lá dár
gcionn é de bharr na caitheachtála
seo. Ach is siombal é Biko i gcónaí
den troid in aghaidh apartheid san
Afraic Theas ar son sochaí ina
mbeadh comhchearta ag gorm agus
geal.  

Trí bliana déag níos deireanaí, ar
an 11/9/1990 , dúnmharaíodh an t-
antrapeolaí cáiliúil, Myrna Mack, i
nGuatamala. Lean díorma
paraimíleatach ar feadh coicíse í
roimhe sin. A coir: thug sí poiblíocht
don léirscrios a bhí á dhéanamh ag
fórsaí an stáit agus paraimíleataigh,
SAM á spreagadh, ar phobail na
mbundúchasach i nGuatamala. 

Ar an 11/9/1993, agus coup d'état a
chothaigh SAM faoi lánseol i Háítí,
tharraing lucht an coup an
tírghráthóir, Antoine Izméry, as
eaglais ina raibh comóradh á
dhéanamh ar ár a rinneadh ar
Chríostaithe cúig bliana roimhe sin
ar an 11/9/1988. Ar éigean má
d'éirigh leis an Athair Jean-Bertrand
Aristide, a bhí le bheith ina
Uachtarán ar Háítí, teacht slán ón
ionsaí úd.

Is ceart go gcuirfí paidir le hana-
macha iad siúd uilig a d'fhulaing
anbhás ar an dáta cinniúnach úd, an
11/9. Ba chuma cén bhliain nó tír inar
tharla. Gan eisceacht!   

Bhí cuimhne ar fud
Mheiriceá Theas Dé
Domhnaigh seo caite ar
11/9/1973, an lá ar chloígh
fórsaí armtha na Sile, faoi
cheannas an Ghinearáil
Augusto Pinochet, rialtas
daontofa a dtíre féin. Bhá-
saigh an tUachtarán Sal-
vador Allende sa gcoup
d'état seo, a raibh SAM
taobh thiar de. Ba léiriú
eile fós é do na náisiúin sa
taobh ó dheas den Rio
Grande go n-éilíonn SAM
láncheart a ladar a chur,
beag beann ar an dlí
idirnáisiúnta, i ngnóthaí
náisiún i Meiriceá Theas. 

Salvador Allende, a chuir lámh ina bhás féin 9ú Meán Fómhair 1973, agus fórsaí míleata na Síle ag ionsaí Pálás an
Uachtaráin mar chuid de Coup d'Etat. 

9/11, deich mbliana ar aghaidh

Concubhar Ó Liatháin  

IS tionscal ann féin anois bheith
ag tabhairt chun cuimhne ar
mheán éigin cén áit go raibh
duine nuair a bhuail na scaird-
eitleáin an Dá Thúr i Nua-

Eabhrac cothrom an ama seo deich
mbliana ó shin.  Líonadh na mílte
colún le cuimhní cinn an deireadh
seachtaine seo caite mar gheall air,
an oiread, b’fhéidir, is go mbeadh
duine bréan de, mar a bheadh a
dhóthain cloiste ag duine d’amhráin
Nollag i mbéal na mórfhéile sin. 

Isteach sa bhearna bhaoil sin liom,
mar sin, le mo léargas féin ar ar tharla
an lá úd.  In ainneoin ná raibh mé ar
oileán Mhanhattan an mhaidin úd, tá
sé amhail is go raibh mé ann.  

Bhíos ábalta féachaint air ag titim
amach ó mo dheasc in oifigí Lá i
mBaile Haine in iarthar Bhéal Feirste.
Is cuimhin liom ar dtúis gur chuala
mé ó thíos staighre go raibh timpiste
eitleáin tar éis titim amach i Nua-
Eabhrac agus go raibh mé ag tuair-
imíocht le mo chomhleacaithe mar
gheall ar chlár faisnéise a chonac
tamall roimhe sin mar gheall ar imní
faoi na cosáin eitilte os cionn
cathrach ina raibh trí mhóraerfort.
Nuair a lasamar an teilifís in am chun
tuairiscí faoin dara eitleán a chlos,
bhí deireadh leis an tuairimíocht.    

Ba bheart sceimhle é seo cinnte. 
Ós rud é go raibh eagrán na seach-

taine sin de Lá le críochnú an lá céan-
na, bhí fadhb amháin réitithe.  Ní
raibh aon cheist anois ach go raibh
príomhscéal an eagráin faighte
againn.   

Focal amháin os cionn sraith pic-

tiúirí de na túir tré thine a roghnaío-
mar – Uafás. 

Is cuimhin liom an iarnóin sin
bheith ag cíoradh gach teagmhála a
bhí againn ag lorg Gael éigin gar don
láthair a fhéadfadh labhairt linn.  Mar
is iondúil bhí Gael gar don láthair,
róghar mar a tharlaíonn sé.   

Chas mé ar Dháithí Mac Lochlainn
ina dhiaidh sin agus mhínigh sé dom
gur ar éigean gur thug sé a chosa leis
faoi dhó an mhaidin úd.   Ar ndóigh
ní raibh teacht ar Dháithí an lá úd

mar gheall ar go leor cúinsí – an
príomhcheann ná nach rabhamar
ábalta líne ghutháin a fháil.   Tá sé
deacair a shamhlú anois in aois Twit-
ter is Facebook ach ní raibh daoine ag
déanamh uasdátú gach soicind i 140
carachtar ar na nithe a bhí ag titim
amach.  Bhí ar iriseoirí obair a
dhéanamh chun eolas a aimsiú an lá
úd. 

Sula i bhfad, áfach, bhí tuiscint
shoiléir againn cad a bhí tar éis titim
amach agus, go deimhin, cé a bhí

ciontach.  Bhí mír againn ar an
bpríomhleathanach faoi Osama Bin
Laden,  ainm ná raibh ach i gcúl ár n-
inchinne go dtí an lá sin.  Uaidh sin
amach, bheadh sé go mór chun
tosaigh. 

Ainmhí míthrocaireach an t-
iriseoir.  Tuigeann sé nó sí tragóidí
móra ar nós 9-11 i slí dhifriúil ón
ghnathdhuine.  An bhfuil aon léargas
ar an scéal seo is féidir liom a chur i
lathair nach mbeidh in áit ar bith
eile?  

An chéad Lá a rinne tuairisciú ar an
uafás, ba shampla é den tslí ina
mbíonn iriseoireacht ina céad
dréacht ar an stair.  Ní rófhada roimh
9-11 go mbeadh ar iriseoir bheith ar
an láthair chun an dánaíocht a bheith
aige a rá gur cháipéis stairiúil é ach
anois, agus fiú in 2001, ní baol dó.  Ba
staraí gach iriseoir os comhair teil-
ifíse an lá úd.  Is féidir le héinne bhei-
th ina thráchtaire anois a bhuíochas
den bhlagaisféar – sea, tá sé fós ann –
agus gréasáin ar nós Facebook is
Twitter.

An dara Lá a rinne tuairisciú ar
9/11, seachtain ina dhiaidh sin, ba é
an cheannlíne a d’inis an scéal, agus
a bhfuil áit tuillte aige i leabhar staire
ar bith a thráchtann ar ghnóthaí an
lae úd agus an méid a lean é, ná  ‘Idir
Dhá Shléacht’, trí fhocal a raibh an
oiread brí leo is gur ar éigean go raibh
gá scéal a chumadh.  Bhí tuiscint ar
an méid a tharla i Nua-Eabhrac, in
Washington agus gar do Pittsburgh –
ach anois bhí sléacht na mílte uair ní
b’fhuiltí romhainn.  Tús le cogadh
domhanda a bhí á fhogairt, cogadh
domhanda ‘in éadan an sceimhle’  de
réir na Meiriceánach, coimhlint idir
dhá chineál sceimhle dar le go leor
eile.  

Cailleadh beagnach 3000 duine ar
11 Meán Fómhair in 2001 – ach an
bhfuil aon áireamh in aon áit ar an
líon daoine a maraíodh ina dhiaidh
sin, san Afganastáin, san Iaráic agus i
dtíortha eile, mar gheall ar chúinsí a
d’fhéadfaí a cheangal le 9/11?

Agus níl stop leis an doirteadh fola
go fóill.   

Is dán ann féin é an nath ‘9/11’.
Roimh an lá úd, ba é sin an uimhir ar
a nglaofá chun cabhair a iarraidh ó na
seirbhísí eigeandála.  Is amhlaidh an
scéal fós.  Ach anuas air sin tá ciall
eile ar fad le 9/11, amhail is gur dhein
an domhan glaoch gutháin an lá sin
ag lorg cabhrach.  Agus táimíd go
fóill ag feitheamh.

Sinn Féin – dhá choiscéim chun cinn,           

Eoghan Ó Néill

FEACHTAS is smaoineamh
den scoth é Líofa 2015.
Tugann an fiontar seo, a
seoladh ag Stormont le
déanaí, seans do dhaoine

atá i mbéal an phobail sa Tuaisceart
iad féin a cheangal ar bhealach
neamhchonspóideach leis an
Ghaeilge. 

Ó lucht spóirt is inimircigh go péas
is polaiteoirí tá 1,000 duine chun geal-
lúint a thabhairt go ndéanfaidh siad
Gaeilge a fhoghlaim idir seo agus
2015.

Ar fheabhas.
Binnbhriathra is dea-phoiblíocht

faoin Ghaeilge seachas na fuath-fho-
cail a bhíodh i réim dhá bhliain ó shin.  

Agus tá Sinn Féin le moladh as
cuireadh a thabhairt don Oirmhin-
neach David Latimer óráid a thabhairt
ag an Ard-Fheis.

Máistir-stróic a bhí ann.
Ar bhealach iontach leochaileach

rinne Sinn Féin soiléir dá lucht
tacaíochta is don chlann Phoblach-
tach ar fad, gurb é mealladh an
phobail Aontachtaigh an eochair má
tá Éire le haontú.

Nach féidir Éire Aontaithe a bheith
ann mura dtig leo leithéidí an Oir
Latimer a mhealladh chun tacú leis nó
ar a laghad chun fanacht neodrach
faoin cheist náisiúnta.

Obair mhór fhada. Agus b’fhéidir
nach é an tOir Latimer an sampla is
fearr den saghas oibre a bheidh le

déanamh. 
Tá an tOir Latimer neamhghnách sa

phobal Protastúnach ina dhearcadh
faoi Shinn Féin agus faoi Martin
McGuinness. 

Ach tá scair den phobal Protastú-
nach atá sásta, cosúil leis, gnó a
dhéanamh le Sinn Féin.

Agus tá Sinn Féin le moladh as a n-
iarrachtaí leanúnacha chun spás a
chruthú don pobal Protastúnach.

Ach is droim láimhe seachas taca is
tuiscint a fuair dhá ghrúpa tui-
smitheoirí nuair a lorg siad tacaíocht
an Aire Oideachais John O’Dowd
chun naíscoileanna Gaelacha a fhor-
bairt i nGleann Gormliath e ar imeall
Bhéal Feirste agus in Uachtar Tíre i
gContae an Dúin. 

Ar íoróiní an tsaoil bíonn an tAire
Oideachais ó thuaidh lonnaithe i
dTeach Ráth Gael i mBeannchar. 

Ó tháinig ann do stát na Sé Chontae

bhí Ráth Gael ina Ráth Gall go smior.
Ach diaidh ar ndiaidh tá athrú le

sonrú.
Bhí straitéis chliste chiallmhar ag

Sinn Féin ó ghlac siad le hAireacht an
Oideachais.

Thug siad le fios do na mandairíní a
bhí ag iarraidh polasaithe an pháirtí a
chur ó mhaith go mbeadh Sinn Féin
ag glacadh na hAireachta sin ní faoi
choinne seal gairid amháin. Ach arís is
arís is arís eile. Mar sin, luath nó mall
éireoidh leo a gcuid polasaithe a chur
i gcrích. 

Tá Sinn Féin i gceannas na Roinne le
deich mbliana anuas agus gach seans
go mbeidh faoi choinne deich
mbliana eile.

Lena seal rinne Martin Mc Guinness
agus ansin Caitríona Ruane polasaithe
fiúntacha a chur i gcrích beag beann ar
fhreasúra na mandairíní istigh agus na
meán amuigh.  

Rinne siad jab maith ar son na
Gaelscolaíochta.

Bunaíodh Iontaobhas agus
Comhairle na Gaelscolaíochta.
Tugadh bunús mór na nGaelscoilean-
na isteach sa chóras le go bhfuair siad
aitheantas. Tá áit ag an Ghaelsco-
laíocht sa chóras oideachais ó thuaidh
ar bhealach nach raibh aige riamh.

Bhí teip ann fosta. Diúltaíodh
deontas do Ghaelscoil Spéiríní agus
níor mhair an scoil. Ba bhuille mór
teip na meánscolaíochta i nDoire.
Agus b’éigean do Choláiste Feirste cás
cúirte a thógáil cionn is nach raibh an
Roinn sásta bus a chur ar fáil don
scoil. 

Ach is é an dúshlán is mó a bhí ann
go dtí seo ná an dóigh a raibh earnáil
naíscolaíochta na Gaeilge i bhfad ar
chúl earnáil na naíscolaíochta Béarla. 

Thug Caitríona Ruane iarraidh sin a
leigheas trí bheith ag tacú go huile is

‘Ground Zero’, Nua Eabharc 

An Eaglais le hatógaint ón mbun aníos

Páidí Ó Lionáird 

BHÍ sé d’ádh orm le déanaí
comhluadar m’aintín
bheith agam ar feadh lae
agus oíche. Is bean rialta í
le hord na Trócaire a

bhfuil a saol caite aici i mbun obair
thréadach i mBirmingham, Sasana.
Cosúil le gach ball clainne ar thaobh
m’athar, duine í seo atá oilte, ábalta
agus a bhfuil éirim aigne le háireamh
aici. 

Ós rud é go bhfuil sí ag tarrac ar 90
bliain d’aois, tá taithí aici ar an
ndomhan nach féidir a shonrú i
gcolún chomh héadomhain leis seo,
dá fhairsinge is atá sé. Is leor a rá go
bhfuil gnéithe den domhan feicthe
aici arbh fhiú do mhic léinn staire
agus socheolaíochta iad a bhreacadh
uaithi. Tá cuimhní gléineacha aici ar
chathair Birmingham le linn agus i
ndiaidh an Dara Cogadh Domhanda
agus gach ar tharla ann ó shin.
Tuigeann sí soceolaíocht na
cathrach uile chine is uile chrei-
deamh sin go smior.

Tá taithí aici ar theagasc na
hEaglaise chomh maith. Is scoláire í
ar chúrsaí Dé-Eolaíochta agus Lai-
dine, mar a deirim le saol de nach
mór 70 bliain caite i mbun a  tréada
aici. I bhfírinne níl sí éirithe as a
cúramaí tréada ach le hachar ama sé
mhí anuas, í bogtha chun cónaithe i
mbaile cois farraige in iarthar na
Breataine Bige. 

Cosúil le gach gabháltas de chuid
an chliarlathais, tá an clochar áirithe
seo sa láthair is deise ar an mbaile,
buailte ar an bhfarraige le radharc ar
ghluaiseacht an chuain amach

roimhe. 
I gcaitheamh mo thréimhse ina

teannta, bhí sé soiléir dom cé chomh
mór is a airíonn sí a cúramaí tréada
uaithi. Bhí sí gníomhach i measc an
phobail i gceartlár na cathrach go dtí
Feabhra na bliana seo agus ar ndóigh
thuigfinn d’éinne an t-athrú saoil sin
a thagann le haois, an tréimhse ar
thug Ó Riordáin gur “…cuma tú ann
nó as” air. 

Bhí comhráití fíor-shuimiúla ead-
rainn sa chomhluadar, ma bhean,
mé fhéin agus m’aintín. Níorbh
fhada áfach go raibh sé soiléir nach
mbeadh aon ábhar gan chíoradh, dá
mba mhaith linn san do dhéanamh,
agus d’fháiltigh sí roimh thuairimí
agus ráitis i dtaobh staid na
hEaglaise, staid an chliarlathais,
cheannas an Phápa Beinidict agus a

réamh-theachta Eoin Pól II chomh
maith. 

Seo linn mar sin, rogha ó bhun go
barr. 

I bhfianaise a laghad sagairt atá
faoi oiliúint in Éirinn agus ar fud na
cruinne, tá sé thar am ath-
mhachnamh a dhéanamh ar pho-
lasaí na hEaglaise a chuireann cosc
ar shagairt leas a bhaint as
sacraimint an phósta. D’fhiosraíos di
ar cheap sí go réiteodh sé sin an
fhadhb leis an líon siúd atá ag freast-
al ar chliarscoileanna agus dúirt sí
gurb amhlaidh nach n-oibríonn a
mhalairt scéil ar aon chuma agus
gurbh fhiú triail a bhaint as. 

Is léir go bhfuil ball amháin ar a
laghad den chliarlathas a aontaíonn
léi ar an gceist seo. Nach bhfuil sé
mar cheann de na hábhair a luann an

tEaspag Edward Daly ina leabhar
nua?

Lean sí le forbairt a dhéanamh ar a
cuid tuairimí i dtaobh cead an phós-
ta a thabhairt do shagairt á rá di gur
iomaí sagart ó chreidimh eile, na
hAnglacánaigh go háirithe, ar
glacadh leo nuair d’iompaigh siad
chuig an gCaitliceachas le blianta
beaga anuas, bíodh siad pósta nó ná
bíodh. 

Cur i gcéill é seo a chaithfear a
stopadh. Ina theannta sin, ní raibh
aon trácht ag Críost féin ar an bpo-
lasaí seo ná ag an gceathrar Aspal,
Maitiú, Marc, Lúcas agus Eoin. A
mhalairt, tagairtí minice déanta do
mháithreacha a gcéilí sna leabhair ar
fad. 

Ar cheist an chliarlathais, is iomaí
tuairim fhíor-shuimiúil a nocht sí ina

leith siúd. Ar an gcéad dul síos, níl
aon dabht ina haigne ach gur shan-
taigh siad i bhfad an iomarca
cumhachta agus saibhris. Cosúil le
rialtas a chaitheann an iomarca ama
i gcumhacht, cailleann siad radharc
ar na nithe is bunúsaí, na riachtanais
a bhíonn ag a dtréad. Bheadh a fhios
againne faoi na nithe seo in Éirinn!

Chuir sé sin i mbun machnaimh
mé. An mar sin a bhí le leithéidí Eas-
pag Dheoise Chluana, John Magee,
nó Brendan Comiskey, Easpag
Fhearna, nó Ard-Easpag agus
Cairdinéal Bhaile Átha Cliath
Desmond Connell? An é go rabhadar
éirithe ró-mhór iontu féin? 

A saol i bhfad ó shaol an tréada?
Iad díscortha óna ngairmeacha mar
threoraithe agus mar chosantóirí an
tréada? Iad róghar do lorg an
tsaibhris; na héidí maisithe, na tithe
móra, na freastalaithe agus ar
ndóigh na tuarastail mhóra freisin. 

É sin ar fad agus ar ndóigh easpa
maoirseachta ón aon mhaor atá ag
easpaig – an Pápa féin. Anois agus an
caidreamh atá idir Éirinn agus an
Vatacáin faoi strus i ndiaidh an méid
a chuir an Taoiseach Enda Kenny ina
leith faoi chásanna mí-úsáide gnéis
dar chleacht sagairt agus an chosaint
a bronnadh orthu, uaireanta an cho-
saint sin ag teacht ón Suí Naofa
fhéin, tá caibidil nua á scríobh i stair
na tíre seo. 

Más tír na naomh is na n-ollamh a
bhí ann, nuair nár oibrigh sé chun
leasa an tréada b’fhéidir gurbh fhearr
as sinn ar fad anois agus an líne sin
tarraingthe sa ghaineamh. 

Rud amháin a chuaigh i bhfeidhm
go mór orm ó mo thréimhse le
m’aintín ná an dóchas atá aici do
thodhchaí na hEaglaise, todhchaí a
chaithfidh an té atá i gceannas faoi
láthair a threorú láithreach bonn, ag
tosnú le leithscéal ó chroí na
hEaglaise agus cluas éisteachta leo
san a thug a saol i mbun aoireachta.

   mórchoiscéim siar 
go hiomlán le fiontair mhaithe naís-
colaíochta a bhí beochumasach agus
a raibh tacaíocht acu ó Iontaobhas is
ó Chomhairle na Gaelscolaíochta. 

Thuig sí nach ceist oideachais
amháin a bhí ann ach ceist cothro-
mais.

In 2007 dar le figiúirí na Roinne féin
bhí 17% de na páistí i naíscolaíocht
lán-Ghaeilge i naíaonaid reachtúla.
Bhí 70% de na páistí i réamhsco-
laíocht lán-Bhéarla i soláthar
reachtúil.’ 

Thug sí faoin éagothroime sin agus
bhí toradh ar an obair a rinne sí.

Is amhlaidh is mó iontas orm mar
sin nuair a fheicim go bhfuil an tAire
John O’Dowd i ndiaidh diúltú do
phlean forbartha do dhá naíscoil.

An bhfuil an tAire (agus Sinn Féin) i
ndiaidh cúlú ón seasamh a bhíodh ag
an Aire Caitríona Ruane?

Nach ceist chothrom na Féinne a

thuilleadh í an naíscolaíocht Ghaeilge
a chur ar aon bhonn leis an naísco-
laíocht Bhéarla?

Nach dtuigeann an tAire, ná Sinn
Féin, gurb é an naíscoil Ghaelach an
eochair ní amháin do pháistí naíscoile
ach chun an t-oideachas Gaelach trí
chéile a fhorbairt i gceantar?

Agus chun pobal Gaelach a fhás sa
cheantar.

Mura bhfuil tuiscint agus cluas le
héisteacht ag na tuismitheoirí seo ó
Aire Shinn Féin cá rachaidh siad
anois?

Bhí an tAire á mholadh chun na
spéartha ar an Belfast Telegraph an
tseachtain seo caite as a chinneadh. 

Ach sháraigh ormsa teacht ar aon
Ghael amháin ó thuaidh nach bhfuil
feargach agus frustrach faoina chin-
neadh agus gan tuiscint dá laghad
acu ar cad chuige a ndearna an tAire
O’Dowd an cinneadh seo.

An mar seo a dhéanfar atógáil ar an Eaglais Chaitliceach?  Bailíonn níos mó ná míle duine óg le chéile gach bliain le
haghaidh na Féile Caitlicí seo a bhíonn lán de cheol, craic agus spraoi agus daoine óga ag ceiliúradh a gcreidimh, nó
ag fiosrú an fiú creideamh a bheith acu. PIC: WWW.YOUTH2000.IE

An tUrramach David Lattimer ag caint ag Ard Fhéis Shinn Féin i mBéal Feirste Dé hAoine seo caite [PIC : ALAN MEBAN]

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

“IONSAÍ AR AN
SÍOMÓNACH”

A Chara, 
Is maith liom go bhfuil mo

sheanchara, Séamas de Barra, ar
a sheanléim i gcónaí. Tagraím
do litir uaidh i nGaelscéal (2
Meán Fómhair 2011), faoin tei-
deal “Ionsaí ar an Síomónach”.
Tugann sé le fios nach raibh
bunús leis na huimhreacha a
luaigh mé in alt liom leis an
gcaiteachas poiblí a d'eascair as
cuairt an Phápa Beannacht XVI
ar Mhaidríd an mhí seo caite. 

“Níor chosain Lá Domhanda
na nÓg ná cuairt an Phápa ar
Mhaidríd le déanaí cent ar
mhuintir na Spáinne” a deir Séa-
mas.Dealraíonn sé go gcrei-
deann sé stiúrthóir airgeadais
fhéile úd na n-óg, Fernando
Giménez Barriocanal, a
mhaíonn nár bhain cruinnithe
an Phápa leis an óige “oiread is
euro” as sparán an phobail. Is
fíor nár dearna an Stát maoiniú
direach ar imeachtaí na Féile.
Ach tuige nach gcuireann Séa-
mas an maoiniú mór poiblí
indíreach san áireamh. Mar
shampla, tá córas Metro

Mhaidríd thíos le €20m, a
bhuíochas leis na pasanna taistil
speisialta le haghaidh oilithrigh,
a luaigh Séamuas, ach  a chosain
80% níos lú ná pas na dturasóirí.
Aríst ar ais, an gceapann Séamas
gur íoc an Eaglais as na
socruithe speisialta slándála a
bhí i bhfeidhm le linn na cuairte,
as an leictreachas is an t-uisce a
d'úsáid an leathmhilliun
oilithreach a chuir fúthu is
scoileanna agus i bhfoirgintí
poiblí eile etc.? Gheobhaidh sé
cur síos níos iomláine ar
chaiteachas chuairt an Phápa in
El Páis 11/08/2011. La visita del
papa no sale gratis (Níl cuairt an
Phápa saor in aisce).

Ba é an ró-ídiú seo ar sparán
an phobail a thug ar Chaitlicigh
“liobrálacha” ( leagan Shéa-
mais), sagairt agus mna rialta
ina measc, agóid a dhéanamh in
aghaidh chuairt a Naofachta ar
an Spáinn. Go háirithe ag an
tráth seo, nuair atá fulaingt agus
ocras á nginiúint abhus ag an
ngéarchéim eacnamaíoch.

Beir Bua,
Tomás Mac Síomóin,
Sant Feliu de Guixols.
An Chatalóin.

CEIST na Seachtaine

Lucht Léite Gaelscéal idir
dhá chomhairle ar fhógraí
‘Hunky Dorys’ 
Katie McGreal

GO raibh míle maith agaibh as bhur dtuairimí
arís ar cheist na seachtaine seo mar gheall ar
fhógraí nua gríosaitheacha atá ag Hunky
Dorys. Ag tús na seachtaine, bhí an chuma ar
an scéal gur cheap an chuid is mó de
léitheoirí Gaelscéal gur rud maith iad na
fógraí seo agus go bhfuil sibh sásta go leor leo
ach d’athraigh an scéal le déanaí. 

Deir 48.1% de léitheoirí Gaelscéal gur maith
libh na fógraí agus deir 44.4% go bhfuil siad
imithe thar fóir agus nach maith libh iad. Ní
raibh a fhios ag 7.4% de na léitheoirí.

Ach, ó thaobh gnó de, tá an chuma ar an
scéal gur oibrigh siad! Deir lucht Hunky
Dorys go bhfuil i bhfad níos mó táirgí díolta
acu ón uair a tháinig na fógraí amach. 

D’inis triúr cailín atá sna fógraí an scéal ar
an raidió inné – is dócha go bhfuil lucht
Hunky Dorys lán-sásta leis an toradh sin!  I
gceist na seachtaine seo, táimid ag lorg bhur
dtuairimí mar gheall ar Bhord Soláthair an
Leictreachais (BSL) agus an plé atá ar siúl faoi
láthair ag an rialtas chun é a dhíol.

Ceist na Seachtaine seo
Ar cheart don rialtas BSL a dhíol?
• Ba cheart
• Níor cheart
• Níl a fhios agam

7.4%

48.1%

44.4%

10 bhliain síos an bóthar ...
TAR éis 9/11, chuaigh NATO
isteach in Afganastáin chun Al-
Qaeda a scriosadh, chun an Tala-
ban a ruaigeadh agus chun
Osama Bin Laden a mharú.

Níor éirigh leo ach an ceann
deireanach acu sin a dhéanamh,
cé gurbh fhéidir argóint nach

bhfuil mórán fágtha d’Al-Qaeda
ar an talamh in Afganastáin.

Níor ruaig siad an Talaban
amach as an tír ar chor ar bith cé
nach bhfuil an Talaban, go
hoifigiúil ar chuma ar bith, i
gcumhacht níos mó.

Ní féidir le duine ar bith atá

ceart sa chloigeann aon chur síos
eile a dhéanamh ar ídeolaíocht
an Talaban ach a rá gur bar-
barthacht atá i gceist. Mar sin
féin, is léir anois  nach bhfuil sé
de chumas ag NATO iad a shárú.

Chonaic muid trúpaí NATO faoi
ionsaí ina mbábhún féin in Kabul

an tseachtain seo, 10 mbliana
síos an bóthar sa chogadh seo.

Níl an Talaban buailte ná aon
bhaol air. Tá sé in am do na
polaiteoirí suí síos agus réiteach
polaitiúil a chur le chéile san
Afganastáin mar tá teip glan ar an
“rogha míleata.”

Buíochas ó chroí
Cuirfear deireadh le séasúr CLG
na bliana seo ag ceanncheathrú
an CLG, Páirc an Chrócaigh, i
mBaile Átha Cliath nuair a
bheas an fheadaíl dheireanach
sa chluiche ceannais sa pheil
idir Baile Átha Cliath agus Ciar-

raí. 
Táthar ag súil le cluichí móra

ar an lá.
Ba cheart dúinn ag an am seo

den bhliain ár mbuíochas a
chur in iúl do gach imreoir, i
ngach spórt ag gach leibhéal,

agus do gach duine a thug
seirbhís dheonach don chu-
mann i rith na bliana.

Thug siad siamsaíocht den
scoth dúinn agus chuir siad le
sláinte agus le cultúr na tíre
agus rinne siad é gan pingin rua

a fháil, ar son na cúise, ar son
an gheansaí mar a déarfá. 

Go maire CLG mar eagraíocht
náisiúnta, amaitéarach agus,
thar rud ar bith eile, mar
eagraíocht Ghaelach go deo. 

Go raibh maith agaibh go léir.

A Mhilliúnaí Rúnda – fan rúnda!
Conall Ó Móráin

Chonaic mé scannán uair
gurb é ceann des na
príomhphlotaí ann ná go
ndíolfadh fear saibhir
airgead le fear bocht

ocrach go seasfadh an fear bocht las-
muigh d’fhuinneog ar bhialann fad
agus a shuigh an fear saibhir laistigh,
a chathaoir i bhfuinneog na bialainne,
agus go n-íosfadh sé béile mór galán-
ta. 

Ba é an pointe ná go dtabharfadh sé
breis pléisiúir don fhear saibhir go
mbeadh sé ag ithe féasta agus fios
aige go raibh an fear lasmuigh
stiúgtha leis an ocras. 

Plota gránna náireach a bhí ann ach
ceapaim gur theastaigh ó léiritheoir
an scannáin go smaoineodh daoine
faoin mhéid a chonaic siad agus go
gcuirfeadh sé an lucht féachana ag
machnamh ar neamhionannas an
tsaoil.

Tá clár nua le craoladh ag RTÉ ar an
teilifís ar an Luan seo chugainn ar a
dtugtar ‘The Secret Millionaire’. Cóip
de chlár atáthar tar éis craoladh go
rathúil le cúpla bliain ar Channel 4 i
Sasana é. 

Dóibh siúd nach bhfuil an clár feic-
the acu riamh is éard a tharlaíonn ná
go bhfaigheann déantóirí an chláir
milliúnaí anaithnid.  Cuireann siad
aghaidh nó gruaig bhréige air nó
uirthi agus tugann siad scéal bréige
dóibh chun míniú a thabhairt ar cad
as a dtáinig siad. 

Ansin imíonn an milliúnaí i measc
an phobail ag cónaí i mbochtanas
chun ‘dáiríreacht’ a thabhairt don
chlár.  Níl cead acu a bhfíorscéal
d’insint d’aon duine fad agus atá siad

‘ag déanamh taighde’ ar cé chomh
crua agus atá an saol ag ‘gnáthd-
haoine’.   Ansin cuirtear na daoine
sársaibhre seo ag obair chun cabhrú
le hobair charthanachta grúpaí
deonacha, grúpaí atá roghnaithe ag
an milliúnaí mar go bhfuil na
léiritheoirí ag iarraidh ‘ceangal’ de
shórt éigin a bhunú idir an dá thaobh. 

I ndeireadh báire, agus cúig
nóiméad fágtha sa chlár a leanann
uair an chloig, deir an milliúnaí leis na
grúpaí deonacha seo cé hé nó í féin,
deir siad leis na riarthóirí go bhfuil na
milliúin punt nó Euro acu agus ansin
tugann siad seiceanna do thrí dhream
(de ghnáth) le luach airgid ar na
seiceanna suas le €100,000 ar a
mhéid. Caoga míle Euro a thugann
siad de ghnáth. 

Sin €50,000 as b’fhéidir
€5,000,000 d’acmhainní atá acu. Sin

luach 1%. N’fheadar an dtugann siad
faoi deara an méid sin? 

Agus bí cinnte go mbeidh a gcuid
cuntasóirí ag obair chun a chinntiú
nach mbeidh orthu cáin a dhíol ar an
mhéid sin – b’fhéidir go sábhálann sé
sin 50% den chostas. 

Mar sin tá muid ag déanamh trách-
ta ar 0.5% de mhaoin na ndaoine.
Glacaim leis go mb’fhéidir gur roinnt
mhaith airgid é dóibh siúd atá ar a
thóir agus bí cinnte go gcabhraíonn sé
go mór leo. 

Ní mholfainn d’aon duine gan an t-
airgead a ghlacadh. 

Ach i ndáiríre ní mórán dá gcuid
maoine é dóibh siúd atá ag déanamh
an deonaithe. Tá aithne agam ar
dhaoine saibhre a thugann i bhfad
níos mó ná sin go rialta ach nach deir
dada riamh faoi.

Sin an deacracht. Tá rud éigin grán-

na faoi dhaoine saibhre ag dul amach
ag amharc ar dhaoine bochta nó
daoine atá lag ar bhealach éigin eile
agus ceamaraí teilifíse ag breathnú
orthu. 

Níl seans in aon chor go gcasfadh
an duine saibhir thart agus a rá nach
raibh siad chun méid éigin airgid a
thabhairt dos na heagraíochtaí
deonacha (nó d’fhéadfadh sé tarlú
mar a tharlaíonn go rí-mhinic ar Drag-
on’s Den nach seoltar an t-airgead a
ghealltar – ach ar ndóigh ní
chloiseann muid faoi sin go dtí bliain
ina dhiaidh nuair a dhéanann siad
clár eile ag breathnú siar ar ar tharla). 

Ach tá drámaíocht ag baint leis an
gclár freisin agus cuirtear an cheist
‘Cé acu eagraíocht a gheobhaidh an
méid is mó airgid?’  Saghas comórtais
atá ann chun an scéal is truamhéalaí a
lorg.

Cén fáth go ndéanann daoine
saibhre a leithéid?  D’fhéadfadh siad
dul agus an obair chéanna a
dhéanamh agus an charthanacht
chéanna a thaispeáint trí dhul go dtí
craobh de Chumann Naomh Uin-
seann de Pól. 

Níor chuala mé riamh gur chuir
siad siúd airgead nó oibrí deonach ó
dhoras. Ach ar ndóigh is obair dhis-
créideach a dhéanann an Cumann
agus tá an chuma air nach n-oireann
sé seo dos na hos-mhisí atá ar an
gclár.  

Duine acu atá ar shraith RTÉ ná
John FitzPatrick gur leis an slabhra
óstán lena ainm clainne os cionn na
ndoirse. Cheapfá go mbeadh dóthain
sa mhéid sin dó? Ní léir go bhfuil.
Céard a thug air dul agus a
‘charthanacht’ a thaispeáint don
domhan mór? Is fear mór gnó an fear
céanna agus beidh comhairleoirí den
scoth aige. 

Céard a dúirt a chuid comhairleoirí
cumarsáide poiblí leis? “Tá an ceart
agat a John. Sea, John, imigh ar an
teilifís agus taispeáin do chách cé
chomh fial, flaithiúil agus atá tú.” Tá
rud éigin iomlán míshuaimhneach
faoin iomlán. 

Má tá rud amháin dearfach faoin tír
seo, sin go bhfuil cultúr cineáltais for-
leathan, idir bhocht agus shaibhir,
agus is gnách linn airgead nó cúnamh
a thabhairt dóibh siúd ar bheagán. 

Tá súil le Dia agam nach bhfuil RTÉ
agus TV3 chun an méid sin a lot agus
nach mbeidh daoine sásta 1% dá
gcuid ioncaim a thabhairt do chásan-
na carthanachta gan ceamaraí RTÉ
ann chun an méid sin a thaifeadadh. 

Nach mbeadh sé i bhfad níos fearr
dá mba rúnda i ndáiríre a bheadh na
milliúnaithe ar an gclár?  Is é sin, nach
bhfeicfeadh muid iad agus a gcláir.
Ach ní chloisfidh muid focal ina
choinne ar RTÉ mar, ar ndóigh, ní
chaitheann RTÉ anuas ar a gcuid féin.

Ní bheadh sé carthanach, tuigeann
sibh.

Anois 
2 Meán
Fómhair,
1984
Donncha Ó hÉallaithe 

Seacht is scór bliain ó shin, bhí
comóradh céad bhliain ar bun ag

Cumann Lúthchleas Gael. Ar an
Domhnach, 2 Meán Fómhair, mar
chuid den chomóradh, imríodh an
Cluiche Cheannais Iomána idir Uíbh
Fháilí agus Corcaigh i nDurlas Éile,
an baile inar bunaíodh an CLG céad
bhliain roimhe sin. Bhí bua éasca ag
Corcaigh.

An deireadh seachtaine céanna
foilsíodh an chéad eagrán de Anois,
nuachtán nua Ghaeilge, á fhoilsiú go
seachtainiúil gach Domhnach ag
Gael Linn, go dtí gur cuireadh
deireadh leis sa bhliain 1996. 

Sa chéad eagrán den nuachtán
nua bhí forlíonadh speisialta faoin
CLG, ina raibh an t-alt seo ag an
scríbhneoir is an tráchtaire Bre-

andán Ó hEithir, agus é ag cur síos ar
an gcineál duine ar a dtugtaí “Gael”,
ag an am.

Nuair a bhíos i mo shaighdiúir
singil in arm na Gaeilge, agus mé ag
siúl na tíre ar ceithre roth, ba ghnách
liom a dhul le buile nuair tugtaí
“Gael” nó “Ireeshan” orm. Tá an
dara téarma sin imithe as úsáid anois
ach tá an focal eile beo fós sa teanga
Bhéarla agus an fhuaim “Gale” leis.

Chomh fada agus a thig liom a
dhéanamh amach is ó bunaíodh
Cumann Lúithchleas Gael a tháinig
an focal isteach sa gcaint mar mhíniú
ar dhuine de shórt áirithe, ar léir gur
ball de náisiún Gaelach é ach go
mbaineann Gaelachas de chineál eile

leis…….
Thug an Dr. Cróc “the Gaelics” ar

bhaill Chumann Lúithchleas Gael go
luath i saol na heagraíochta, nuair a
bhí sé ag gearán i dtaobh na tri-
oblóide a fuair sé uathu. hÚsáideadh
an focal céanna i dtuairiscí a chuir
spiarí chuig an gCaisleán i mBaile
Átha Cliath. 

Ach tamall gearr ina dhiaidh sin,
tar éis bhás Pharnell, baineadh leas
as an bhfocal “Gael” i dtuairiscí i
dtaobh baill áirithe den Chumann
Lúithchleas Gael a chaith cineál éigin
éide agus a mháirseáil in ord míleata.

Nuair a chuir mise eolas ar an
“Gael” bhí a chomharthaí sóirt
athraithe cuid mhaith. Ní pearsa

dearfach a bhí ann  a thuilleadh. Níor
ghá dhó a bheith in ann Gaeilge a lab-
hairt, a imirt, a rinnce, ná a chanadh
ar an sean-nós Gaelach.

Níor mhór dhó a bheith fabhrach
do na scileanna úd go léir, go háirithe
i gcás na gcluichí. Ach ba thábhachtaí
ná sin é a bheith  go huile agus go
hiomlán in aghaidh na ndaoine nár
aontaigh leis. “Seoiníní” a thugadh sé
orthu seo.

Bhí gráin speisialta aige ar lucht
imeartha agus leanúna na gcluichí
Gallda agus ó cuireadh deireadh leis
an gcosc chaill an “Gael” go leor dá
chuspóir. Maireann an intinn fós,
anseo is ansiúd, ach ní mórán saoil
atá geallta dhó. 

SÚIL SIAR na Seachtaine

John Concannon, an chéad
mhilliúnaí a bheadh sa tsraith
nua 'The Secret Millionaire'.



An Spidéal 

Sraith
Náisiúnta
Buaite ag
Bean
Ghaeltachta
TÁ an tSraith Náisiúnta Rásaí Each-
traíochta buaite ag Marie Ní Bhaoill
ón Spidéal, lena bua ag rás an Achill
Roar an deireadh seachtaine seo
caite. Bhí Marie chomh fada sin chun
cinn sa tSraith gur bhuaigh sí é, agus
dhá rás fós le dul.

Ghlac Marie páirt i spórt iomaíoch i

mbliana den chéad uair le trí bliana
déag, nuair a bhain sí amach ball-
raíocht sa chlub nua trí-atlain i
gConamara, TríSpórt. Ó shin i leith, tá
rásaí buaite aici ar fud na tíre, agus é
léirithe aici gurb í an bhean is láidre in
iarthar na hÉireannn í ó thaobh na
rothaíochta de.

Ghlac seisear ball ó TríSpórt páirt
san Achill Roar ar an Satharn, agus
chríochnaigh fear céile Mharie,
Pádraig Ó Diorráin, sa séú háit sa rás,
rud a fhágann go bhfuil seisean sa
cheathrú háit sa tsraith náisiúnta
rásaí eachtraíochta.

Tá bliain an-mhór curtha isteach ag
TríSpórt, a bhfuil 56 ball anois ann, ó
bunaíodh an club san earrach. I
measc na mball, tá triúr de na mná is
láidre sa tír ó thaobh na luthchleas-
aíochta: Joyce Wolfe, a bhfuil curiar-
racht nua Ironman bainte amach aici
chomh maith le bonn óir i gCraob-
hacha Dé-atlain na hEorpa, Derval
Devaney, a chríochnaigh sa tríú háit
ina catagóir ag Ironman 70.3 na Gail-
limhe le gairid, agus Marie Ní Bhaoill. 

"Tá muid thar a bheith sásta leis an
dul chun cinn atá déanta againn thar
thréimhse ghairid ama," a deir Ronán
Mac Con Iomaire ón gclub. "An
deireadh seachtaine seo caite as féin,
bhí bua againn in Acaill, an dara háit i
dtrí-atlan Pulse, an tríú háit i 10k an
Chlocháin agus 21 luthchleasaí ar fad

i mbun iomaíochta ag rásaí éagsúla."
Tá TríSpórt ag reachtáil 10k Chona-

mara den chéad uair an mhí seo
chugainn, in iarracht eile cur le for-
bairt spóirt sa cheantar. Reachtálfar
an rás i gCarna, Co. na Gaillimhe ar an
8ú Deireadh Fómhair, agus is í an
laoch lúthchleasaíochta, Catherina
McKiernan, a chuirfidh tús leis an rás.

Is féidir ballraíocht saor in aisce a
bhaint amach i dTríSpórt ach dul
chuig suíomh idirlín an chlub ag
www.trisport.ie. Is féidir tuilleadh
eolais a fháil ach ríomhphost a sheo-
ladh chuig: clubtrisport@gmail.com

Ciorcal
Comhrá i
nGaillimh
MAR eolas, tá an dáta athraithe don
Chiorcal Comhrá i nGaillimh. Beidh
sé á reáchtáil in Óstán Menlo Park i
nGaillimh uair sa choicís anois, ag
tosú ar an Déardaoin 22 Meán
Fómhair ag a naoi a chlog. Cuirfear
fáilte roimh dhaoine fásta ar gach
leibhéal cumais chuig an gCiorcal
Comhrá. Seo deis iontach do dhaoine
feabhas a chur ar a gcuid Gaeilge lab-
hartha in atmaisféar neamhfhoir-
miúil. Is féidir teagmháil a dhéanamh
le Deasún Ó Seanáin tríd ríomhphost
ag deasun2@yahoo.com nó glaoch
air ag an uimhir 086-2279549.

Seoltar scéalta chuig:
nuacht@gaelsceal.ie

Baill Cumann Capaillíní coinnithe
san oifig do chruinnithe 
Máirtín Ó Catháin

TÁ socrú déanta ag cathaoirleach Chumann Lucht
Chapaillíní Chonamara nach reachtáilfear cruinnithe
de Chomhairle an Chumainn sin in aon áit eile
seachas san oifig sin acu féin sa gClochán…go ceann
tamaill ar chuma ar bith.  Tá an socrú seo déanta de
bharr imní go mbeadh aon chorraíl ag na cruinnithe.  

Táthar den tuairim i measc na n-oifigeach ar an
gComhairle nár cheart na cruinnithe a reachtáil in
óstán, ná in ionad poiblí eile faoi láthair, tar éis
imeachtaí in Óstán an Westwood i nGaillimh
scaitheamh ó shin.  Tuigtear gur cuireadh glaoch ar
na Gardaí de bharr imní a bheith ar fhoireann an
óstáin faoi imeachtaí gar do sheomra an chruinnithe.
Ba nós le Cumann Lucht Chapaillíní Chonamara cru-
innithe Comhairle Stiúrtha  – tá scór ar an gComhairle
– a reachtáil i gcathair na Gaillimhe le héascaíocht a
dhéanamh do bhaill as áiteacha eile sa tír a mbeadh
taisteal fada orthu.  Ach tá treoir tugtha anois gur in
oifigí an Chumainn féin sa gClochán a chaithfidh na
cruinnithe a bheith feasta. 

Idir an dá linn chuaigh triúr ball de Chomhairle
Chumann Lucht Chapaillíní Chonamara chuig cruin-
niú le feidhmeannaigh de chuid na Roinne
Talmhaíochta i bPort Laoise an tseachtain seo caite.
Bhí ceathrar eile a bhfuil baint acu leis na capaillíní
ina gcuideachta.  Rinne siad gearán faoi reachtáil
Chumann Lucht Chapaillíní Chonamara agus rinne
siad fiosruithe faoi chumann nua a bhunú.  Tuigtear

gur hinsíodh dóibh go bhfuil córas casta go maith ag
baint le bunú cumainn agus le haitheantas a fháil ón
Roinn Talmhaíochta.  Tá ceadúnas ag Cumann Lucht
Chapaillíní Chonamara agus de réir foinsí sa
gCumann níl aon locht faighte ag an Roinn
Talmhaíochta orthu. 

Níl a fhios cén fhaid a chuirfear an agóid seo ná cén
deireadh a bheidh aige.  Tuigtear go raibh
díospóireacht láidir scaití ag cruinniú de chuid
Chomhairle an Chumainn ina gcuid oifigí féin sa
gClochán le gairid.  Is cosúil go bhfuil roghnú stail-
treacha as na bromaigh a thugtar isteach le haghaidh
an iniúchta ar cheann de na hábhair mhór gearáin atá
acu siúd atá ag agóidíocht; tá aighneas tarraingthe
aige seo go minic in imeacht na mblianta.  Ardaíonn
luach staile a fhaigheann aitheantas den chéad ghrád.
Tuigtear go bhfuil údair eile gearáin – dar leosan - tar-
raingthe anuas freisin acu siúd atá mí-shásta. 

Bhí grúpa faoin teideal “an Grúpa Faire” ag fei-
dhmiú taobh istigh de Chumann Chapaillíní Chona-
mara ar feadh roinnt blianta – sin deich mbliana ó
shin – ach cuireadh athruithe ar an gcaoi a roghnaítí
Comhairle an Chumainn ina dhiaidh sin.  Thit an
Grúpa Faire i léig ina dhiaidh sin. 

Tá cáil mhór ar chapaillíní Chonamara atá ar an aon
mhianach dúchasach capaillín in Éirinn.  Tá craob-
hacha aige i 17 tír ar fud an domhain.  Ach tá aighnis
inmheánacha tarlaithe sa gcumann le roinnt mhaith
blianta agus deir foinsí ansin go gcuireann sin as don
obair.   

Róisín Stack, Stiúrthóir Fhéile Amharclannaíochta na Gaillimhe, agus Marianne Ní Chinnéide, Acadamh na hOllsco-
laíochta Gaeilge, ag seoladh Fhéile Amharclannaíochta na Gaillimhe i Massimo ar an Déardaoin seo caite. PIC: BOYD CHALLENGER



Baile Átha Cliath 

Seachtain na
bhFreshers i
gColáiste na
Tríonóide 
Katie McGreal

TOSÓIDH Seachtain na bhFreshers i
gColáiste na Tríonóide ar an Luan
agus tá go leor eagraithe ag an
gCumann Gaelach mar chuid den
tseachtain.  

Beidh seastán acu i
bPríomhchéarnóg Choláiste na
Tríonóide gach lá i rith na seachtaine
ó 9rn-4in agus beidh deis ag mic
léinn clárú leo ann. Caithfear €3 a íoc
chun ballraíocht a ghlacadh sa Chu-
mann agus beidh goodie bag ar fáil do
gach duine a chláróidh leo.  

Ar an Máirt, beidh céilí ar siúl in
Áras an Leasrí (os cionn na
Príomháirse) ó 5.30in le ceol beo ó
cheoltóirí Choláiste na Tríonóide
agus ina dhiaidh sin beidh Turas na
dTithe Tábhairne ar siúl, ag tosú ag
7in ag an bPríomháirse. 

Beidh Scóráil Sciobtha ar siúl ar an
gCéadaoin san Atrium agus tá cuair-
teoir speisialta eagraithe chun a bhei-
th ina B(h)ean an Tí. 

Beidh Kíla ag seinm ag an ócáid
mhór atá eagraithe ag an gCumann i
gCrawdaddy ar Shráid Fhearchair ar
an Déardaoin. Beidh Mo Hata Mo
Gheansaí ag tabhairt tacaíochta
dóibh. Osclóidh na doirse ag 8in agus
is féidir ticéid a fháil ó sheastán an
Chumainn ar €8 nó ag an doras ar
€10. Beidh saorchead isteach i gclub
oíche Crawdaddy ina dhiaidh.  

Cuirfear deireadh leis an tseachtain
ar an Aoine le ceol traidisiúnta in aice
leis an bPav ó 5in ar aghaidh. 

“Má tá duine ar bith ag dul isteach
sa chéad bhliain mholfainn go hard
dóibh páirt a ghlacadh sna cumainn
eagsúla sa Choláiste (go háirithe an
Cumann Gaelach dár ndóigh!). Tá sé
rí-thábhachtach páirt a ghlacann le
haithne a chur ar dhaoine eile agus le
taitneamh iomlán a bhaint as a
thréimhse san Ollscoil,” a deir Pádraig
Schaler, Reachtaire an Chumainn,

“Má tá mac léinn ar bith ag iarraidh
freastal ar imeacht ar bith ach níl cara
dá chuid ag iarraidh dul, is féidir leo
teachtaireacht a sheoladh chugam ar
0879818219 agus buailfidh duine leo
roimh an imeacht agus cuirfidh sé/sí
iad in aithne do bhail eile an Chu-
mainn.”

“Níl mise in ann fanacht i gcóir
Sheachtain na bhFreshers!” a deir
Aindriú Mac an Rí, Oifigeach
Siamsaíochta an Chumainn, “Ná caill
amach ar na himeachtaí is fearr i
dTríonóide i rith na seachtaine! Bígí
linn!”

Neart 
imeachtaí
Gaeilge ar 
siúl in UCD
Katie McGreal

Beidh neart imeachtaí Gaeilge,
eagraithe ag an gCumann Gaelach, ar
siúl i rith Sheachtain na bhFreshers sa
Choláiste Ollscoile Baile Átha Cliath a
thosóidh ar an Luan. Beidh oíche
mhór i gClub an Chonartha ar Shráid
Fhearchair ar an Máirt, agus ar an
gCéadaoin beidh cóisir péinte UV i
dTripod ar Shráid Fhearchair freisin.
Beidh Céilí UV ar siúl ar an oíche
freisin agus tá ticéad ar fáil ar €6 ar an
doras.

Chomh maith leis sin, beidh neart
imeachtaí Gaeilge ar siúl i rith an lae
agus neart freebies ar nós t-léinte,
pizza, milseán agus dlúthdiosca ó
Raidió Rí Rá ar fáil má ghlacann tú
ballraíocht leis an gCumann.

Tá roinnt imeachtaí eagraithe don
bhliain uilig freisin. Rachaidh siad
mar ghrúpa go dtí an tOireachtas i
gCill Airne i mí Dheireadh Fómhair,
cuirfear seó faisin ar siúl i mí na
Samhna agus gach Céadaoin beidh
ciorcal comhrá ar siúl chun cabhrú le
mic léinn a gcuid Gaeilge a fheabhsú.  

Sa dara seimeastar, beidh

díospóireacht Ghaeilge ar siúl chomh
maith le comórtas seanfhocal agus
eagrófar roinnt imeachtaí i rith
Sheachtain na Gaeilge, oíche maidhc
oscailte san áireamh. Cuirfear scan-
nán as Gaeilge ar siúl freisin agus
beidh An Fugitive Gaelach ann
chomh maith le Bál na Gaeilge. 

“Tá an cumann anseo chun an
Ghaeilge a spreagadh i measc na
ndaltaí sa choláiste tríd spórt agus
spraoi,” a deir Éadaoin Nic Giolla
Bhrighde, reachtaire an Chumainn.
“Ba mhaith liom leanúint ar aghaidh
leis an obair iontach a rinne siad anu-
raidh. Bíonn muid i gcónaí ag lorg
cabhrach agus má bhíonn spéis ag
éinne cuidiú linn beidh lánfháilte
roimhe nó roimpi.  Is cuma líofa nó ar
chúpla focal tú, bí ann, mar sin de bí
linn sa réabhlóid.”

‘Feis na nGael’
Katie McGreal

BEIDH Feis na nGael ar siúl ar an
deireadh seachtaine seo in Ionad
Cultúir Séamus Ennis i bhFine Gall
agus i gConradh na Gaeilge i mBaile
Átha Cliath. Is féile cheoil agus
amhrán trí Ghaeilge agus Gaidhlig atá
ann. 

Anocht, beidh seisiún amhrá-
naíochta agus ceoil le lucht na hAlban
agus lucht na hÉireann san Ionad
Cultúir ag tosú ag 8in. Tá costas €12 ar
an seisiún. Beidh seisiún eile ar an
Satharn i gClub Chonradh na Gaeilge
ag 8.30in agus tá costas €5 ag baint
leis. 

Eagrófar roinnt ceardlann ar an
Satharn freisin. Ó 10rn – 4.30in, beidh
ceardlann rince ar an sean-nós le
Rónán Ó Riagáin ar siúl sa Chlub agus
tá costas €20 ar an lá. 

Ag an am céanna beidh ceardlanna
comhrá agus amhránaíochta i
nGaidhlig ar siúl sa Chlub. Déanfaidh
Gillebhride MacIllemhaoil an cheard-
lann comhrá ó 11rn – 2in agus tá
costas €10 ag baint leis. Déanfaidh
Gillebhride MacIllemhaoil agus
Christine Primrose an cheardlann
amhránaíochta ó 2 – 4.30in. 

Sólás ó Chaitríona
le Seoladh i gCarna
Áine Ní Chuaig

“Tá mé ag casadh amhrán ós
cuimhin liom bheith in ann lab-
hairt,” a deir Caitríona Ní Cheannab-
háin. “Fuair mé mo chuid amhrán ó
m'athair Micheál Mháire An Ghabh
agus mo Mhamó Máire An Ghabh.
Bhíodh mé ag éisteacht leo fhéin
agus Dara Bán ag casadh sa mbaile
blianta siar agus thosaigh mé fhéin
ag cuir suim an-mhór sa sean-nós
ansin.”

Is cúis áthais é do lucht leanta an
tsean-nóis go seolfar an chéad albam
aonair le Caitríona in Óstán Chuan
Charna san oíche amárach ag 8.30in.
‘Sólás’ an teideal atá ar an albam nua
agus i measc na gcomhcheoltóirí den
scoth atá ar an albam seo in éindí le
Caitríona tá Seán Keane, Pat Coyne,
David Doocey, Stephen Doherty,
Johnny Ringo McDonagh, a
deartháir Pól agus a deirfiúr Lizzy Uí
Mháille.

Bhí an t-ádh ar Chaitríona Ní
Cheannabháin, gur rugadh agus gur
tógadh í i dteach ina raibh amhrá-
naíocht, ceol agus scéalaíocht mar
pháirt lárnach d’imeachtaí an lae.
“B’aoibhinn liom bheith i ngabháil
mo mháthar, ag breathnú ar chomh
hálainn a bhíodh sí féin is m’athair ag
gabhail fhoinn le chéile agus ag
comhrá faoi na hamhráin.”

Rugadh agus tógadh Caitríona san
Aird Thoir i gCarna, áit a raibh
saibhreas an tsean-nóis ar leic an
dorais aici. Ghlac sí páirt i bhFeis
Charna agus i gComórtas Amhrá-
naíochta Fhéile Joe Éinniú ó aois an-
óg. Chuir sí isteach ar an Oireachtas
den chéad uair sa bhliain 1990 agus
d’éirigh léi an chéad áit a bhaint
amach faoi chúig bliana déag. Tá an
comórtas d'amhránaithe faoi 35
buaite aici, chomh maith le Corn na
mBan trí huaire, agus tháinig sí sa
dara háit agus sa tríú háit go minic i
gComórtas Chorn Uí Riada.

Deir Caitríona go ndeachaigh a
hAthair Micheál (a bhásaigh in 2005)
go mór i bhfeidhm uirthi agus lei-
théidí eile mar a comharsana Dara
Bán Mac Donnchadha agus Johnny
Joe Pheaitín Mac Donnchadha, Nóra
agus Sarah Ghriallais, agus Dolores
agus Seán Keane. 

Lena cuid amhránaíochta, tá deis
mhaith faighte ag Caitríona a bheith
ag taisteal chun a tallann a roinnt leis
an domhan mór. Chas sí os comhair
15,000 duine ag Féile Idir-Cheilteach
Lorient in 2009 agus bhí a raibh ann
faoi dhraíocht aici. “Tá go leor taistil
déanta agam ó thosaigh mé ag gab-
háil fhoinn. Tá turais déanta agam
chuig Sterling agus Oileán Leòdhas
na hAlban. Rinne mé camchuairt
timpeall na tíre leis an seó ‘Fuaim
Chonamara’ in éindí le Clann Uí
Chuinneagáin agus Dessie O’Hallo-
ran freisin.”

Ní ar an stáitse amháin atá glór
binn Chaitríona cloiste ach ar an
scáileán idirnáisiúnta freisin. Tá

amhráin casta aici ins na scannáin
‘How Harry Became a Tree’ leis na
haisteoirí Colm Meaney agus Adrian
Dunbar, ‘Korea’ le Cathal Black agus
‘Poitín’ le Bob Quinn.

Ba bhuaicphointe do Chaitríona é
nuair a fuair sí an deis casadh ar
stáitse leis na Dubliners in Óstán an
Radisson i nGaillimh anuraidh.
“Chas mé ‘Jimí mo Mhíle Stór’ in
éineacht leo ar stáitse agus ba mhór
an onóir dom é mar d’fhás mé suas
ag éisteacht leo.” Roghnaigh sí an t-
amhrán seo le dul ar an albam
freisin.

“Is breá liom an chaoi a bhfuil for-
bairt déanta ag Caitríona ar dhúchas
a muintire,” a deir an Dr. Lillis Ó
Laoire le Gaelscéal. “Tá sí dílis i gcó-
naí don teanga agus tá sí á tabhairt
isteach san aois nua. Ní fheiceann sí
aon choimhlint idir sean agus nua.”
Deir an Dr. Ó Laoire go mbíonn muid
rómhinic ag iarraidh an ceol agus an
dúchas a choinneáil glan ar mhaithe
lena choinneáil mar a bhí sé. “Ach
caithfimid a bheith oscailte. Tá sean
is nua ag Caitríona, bail ó Dhia uirthi,
agus aithneoidh daoine é sin fós.
Treise léi.”

Tá meascán breá d’amhráin ar an
albam nua, mar na seanamhráin ‘Sail
Óg Rua’ agus ‘Amhrán na h-
Eacainne’, an bailéad traidisiúnta
‘The Banks of the Nile’, leagan a
fuair sí ó Tom Pháidín Tom Ó Cois-
dealbha, an t-amhrán tuaisceartach
‘Craigie Hills’ agus an t-amhrán
nuachumtha ‘Amhrán Chuigéal.’
Amhrán atá gar dá croí é ‘The Village
of Sweet Ardmore’, a cumadh go hái-
tiúil agus a fuair sí óna máthair Nóra
Ní Shúilleabháin as Loch Con
Aortha. Is é a deartháir Pól a chum
‘Grá do Mháthair’ a chuireann síos ar
an ngrá, an íobairt agus an t-ómós a
bhíonn tuillte ag an máthair.

D’aon duine nach mbeidh in ann
freastal ar an ócáid mhór i gCarna
san oíche amárach, déanfar seoladh
eile i gCill Airne ag Oireachtas na
Samhna ar an Aoine 4 Samhain san
INEC ag 4.00in. “Tá éileamh ar a lei-
théid d’albam le fada,” a deir Máirín
Nic Dhonnchadha ó oifig an Oireach-
tais le Gaelscéal. “Tá Caitríona ar
dhuine de na hamhránaithe sean-
nóis is fearr agus is aitheanta sa tír.
Tá guth agus cur i láthair iontach aici
agus tá muid an-ríméadach go mbei-
dh an dlúthdhiosca nua á sheoladh
ag an Oireachtas i gCill Airne.”

Tá éacht bainte amach ag
Caitríona leis an albam nua seo agus
gura fada buan í. Go deimhin is fada
atá daoine ag fanacht leis an
taifeadadh seo agus níl aon duine a
bheadh níos ríméadaí agus níos
bródúla ná a hathair Micheál dá
mairfeadh sé.

Beidh Caitríona ar stáitse mar aoi
speisialta in éindí leis an cheoltóir
chlúiteach Alan Stivell in Amhar-
clann na Cathrach i nGaillimh ar an
24 Meán Fómhair ag 8.00in. Ticéid
ar fáil ó www.tht.ie nó 091-569777.

Tá tuilleadh eolais faoin bhféile ar
fáil ó 087 2621537 nó
feisnangael@gmail.com.    

‘Bás Tongue’
Katie McGreal

TOSÓIDH an dráma dátheangach le
fotheidil ‘Bás Tongue’ le Manchán
Magan san ionad Project Art i mBar-
ra an Teampaill ar an Luan agus
beidh sé ar siúl ar feadh seachtaine. 

Téann Manchán Magan i mbun
iomrascála le cailín ar mhaithe le
croí rónaofa na Gaeilge. Cíorann
‘siad trí ghné d’áiféis na teangeo-
laíochta, ag úsáid téarmaí i bhfoirm
trampailín agus ag foghlaim faoi
conas a mhilleann tuismitheoirí a
bpáistí. 

Is scríbhneoir, craoltóir agus tais-
tealaí é Manchán Magan. Tá dhá
leabhar taistil agus úrscéal amháin i
nGaeilge foilsithe aige cheana agus
tá ceithre leabhar foilsithe as Béarla
aige. Scríobhann sé faoi chúrsaí tais-
til sa cholún Magan’s World don
Irish Times freisin. 

Is dráma 75 nóiméad ar fad atá
ann a stiúir Willie White. Tá
Manchán Magan agus Roxanna Nic
Liam sa dráma.

Léirítear an dráma i gcomh-
pháirtíocht le Project Catalyst, le
cabhair ó Fhoras na Gaeilge mar
chuid den Fhéile ABSOLUT Fringe
2011.

Tá ticéid ar fáil ó www.projec-
tartscentre.ie ar €14 nó €12.

Gaeltacht na Mí 

Féasta Fataí i
Ráth Chairn
Áine Ní Chuaig

MÁS duine thú a bhfuil dúil agat sa
bhfata, is é Ráth Chairn an áit inar
chóir duit a bheith amárach don
Fhéasta Fataí agus cén áit níos fearr
a bhfaighfeá fataí ach ó chréafóg
thorthúil na Mí! Tá clár imeachtaí
leagtha amach don lá san Áras Pobail
agus sa nGairdín Cuimhneacháin,
chun ceiliúradh a dhéanamh ar an
bhfata agus chun an bia seo a chur i
láthair an phobail.

“Tá sé thar am ceiliúradh faoi leith
a dhéanamh ar fhataí,” a deir Pádraic
Mac Craith, Bainisteoir
Chomharchumann Ráth Chairn. “Tá
an fata ar cheann de na cineálacha
bia is tábhachtaí dár shroich cósta na
hÉireann ariamh.” Glactar leis gur ó
Mheiriceá Theas a tháinig an fata ó
thús thart ar dheireadh an séú haois
déag agus ghlac muintir na hÉireann
leis mar bhia go fonnmhar.

Mar chuid den chlár imeachtaí,
taispeánfar timpeall 100 pór fataí le
Dermot Carey agus David Langton.
Déanfar cur síos ar stair an fhata
agus a thionchar ar stair na tíre, agus
tabharfar eolas faoi thionscal fataí na
tíre sa lá atá inniu ann. Beidh cócaire
aitheanta i láthair ag taispeáint
bealaí éagsúla chun na fataí a
réiteach agus ag déanamh cur síos ar
an bhfiúntas atá san fhata mar bhia.

Beidh Seán Ó Laoire ansin ag
déanamh ciseoige, ansin bruithfear
fataí ar an sean-nós agus íosfar iad
ón chiseog. Reáchtálfar comórtas
peile seachtar an taobh agus beidh
foirne ann as Laimbé, Ráth Chairn,
Conamara, Baile Átha Cliath agus ó
Ard Mhacha. Cuirfidh ealaíontóirí
áitiúla taispeántas péintéireachta ar
siúl mar chuid den fhéasta freisin.
Beidh ceol agus craic sa Chlub san
oíche in éindí le Darach Mac Mathú-
na agus a chairde.  Tá an féasta
urraithe ag Meade Potato Company
agus beidh míle fáilte roimh chách.
Coinnigh súil ar imeachtaí
Ghaeltacht Ráth Chairn ag an
suíomh: www.rathchairn.com

Deireadh
seachtaine
Gaeilge i
Ráth Chairn
Katie McGreal

TÁ Gael Linn ag eagrú deireadh
seachtaine Gaeilge agus cultúir i
nGaeltacht Ráth Chairn ón 14-16
Deireadh Fómhair 2011, sin Aoine
go Domhnach, do dhaoine atá ag

iarraidh a gcuid Gaeilge a fheabh-
sú.

Tabharfar deis d’fhoghlaimeoirí
fásta na Gaeilge blas a fháil de
chultúr na Gaeltachta agus den
Ghaeilge a labhairt i rith an
deiridh seachtaine seo. 

I measc na n-imeachtaí atá
beartaithe don deireadh seach-
taine, tá ranganna comhrá Gaeilge
(meánleibhéal), ceardlann amhrá-
naíochta ar an sean-nós, tráth na
gceist agus neart eile. Beidh
muintir na háite páirteach sa
deireadh seachtaine freisin. 

Anuas air sin, beidh an ceoltóir
iomráiteach ó Chonamara, John
Beag Ó Flatharta, ag seinm i gClub

Ráth Chairn oíche Dé Sathairn.
Tá costas €180 in aghaidh an

duine ar an deireadh seachtaine
iomlán agus tá lóistín – a bheadh
socraithe sa cheantar – agus béiltí
san áireamh.

Tá Gaeltacht Ráth Chairn suite
idir Baile Átha Troim agus Áth Buí
i gCo. na Mí – uair an chloig ó
Bhaile Átha Cliath!  Bunaíodh an
Ghaeltacht seo in 1937.

Is é seo an ceathrú bliain do
Ghael Linn an ócáid rathúil seo a
reáchtáil, i gcomhar le
Comharchumann Ráth Chairn.

Tá tuilleadh eolais ar fáil ó
www.gael-linn.ie nó ó Sheán Ó
Ceallaigh ar 01 6753299.

Imeachtaí
Laighean

Caifé na Gaeilge ar ais ar an
Déardaoin seo ag 8in i dTeach
Frankville, i mBaile Átha Buí,
Co. na Mí
Lá Eorpach na dTeangacha, 26
Meán Fómhair, 2in i Halla
Woodlock, Coláiste na Naomh
Uile, Baile Átha Cliath 9
Céilí gach Aoine i gComhaltas,
Cultúrlann na nÉireannach,
Cearnóg Belgrave i mBaile na
Manach ag tosú ag 9in.
Steeple Sessions ar an Máirt
agus an Déardaoin san Eaglais
Úinitéireach, Faiche Stiabhna
ag 7.30in. 
Ranganna Gaeilge do dhaoine
fásta le Gaelchultúr i mBarra an
Teampaill, ag tosú ar an Luan.
Tuilleadh eolais ar fáil ó
www.gaelchultur.com. 

Amhras caite ar sheasamh
TCD ar Leabhar Cheanannais
Colm Ó Broin 

TÁ amhras caite ag grúpa turasóireachta i
gCeanannas Mór ar ráiteas ó Choláiste na
Tríonóide (TCD) maidir le todhchaí Leabhar
Cheanannais.

Tá Fóram Turasóireachta Cheanannas ag iar-
raidh go n-aistreofaí codanna den leabhar iom-
ráiteach go dtí an baile i gcontae na Mí ach tá fáilte
fhuar curtha ag TCD roimh an moladh.

Dúirt urlabhraí na hollscoile gurb é caomhnú
Leabhar Cheanannais an t-aon ábhar a chuir TCD
san áireamh agus iad ag déanamh machnaimh ar
mholtaí i leith an leabhair agus nach raibh baint ar
bith ag cúrsaí tráchtála ná turasóireachta lena
seasamh.

Chaith Aidan Wall, cathaoirleach Fhóram
Turasóireachta Cheanannas, amhras ar an ráiteas
áfach.

“Tugann 500,000 míle duine sa bhliain cuairt ar
an Seomra Fada ina bhfuil Leabhar Cheanannais
lonnaithe. Gearrtar €10 ar chuile dhuine acu, sin
€5 mhilliún. Déanann siad airgead ar mharsan-
tacht chomh maith.

“Ní dóigh liom go bhfuil mórán forchostas acu
mar sin is farasbarr folláin a bheadh i gceist.”

Meastar gur scríobhadh Leabhar Cheanannais
thart ar 800AD i gCeanannas agus ar Ì Chaluim
Chille na hAlban. Tá sé roinnte i gceithre imleab-
har, bunaithe ar na ceithre shoiscéal.

Dúirt Wall nár cheart go mbeadh imní ar
Choláiste na Tríonóide faoi shábháilteacht na gco-
danna má bhogtar iad go Ceanannas.

“An plean atá againn ná go dtógfaí ionad ar leith

le haghaidh imleabhair nó dhó de Leabhar
Cheanannais. Bheadh pé tréithe atá ag teastáil
chun an leabhar a chosaint ag an ionad nua.

“Tá súil againn go mbeadh Oifig na nOibreacha
Poiblí i bhfeighil ar an ionad, nó Coláiste na
Tríonóide fiú, ag brath ar cén socrú a aontaítear.

“Níl muid ag lorg an leabhair ar fad, níl uainn
ach imleabhar nó dhó. Ní chuirfeadh sé isteach ar
ioncam TCD ach ugach fíor-láidir a bheadh ann do
chúrsaí turasóireachta i nGleann na Bóinne.

“Ní le Coláiste na Tríonóide an leabhar, is le
muintir na hÉireann é. Tá sé ag an gcoláiste ó 1653,
am ar thóg saighdiúir Cromaileach an leabhar ó
Cheanannas agus is cosúil nach raibh sé de mhis-
neach ag Éireannach dúchasach ar bith gearán a
dhéanamh faoi leis na céadta bliain ina dhiaidh
sin,” arsa Wall.

Fuair Coláiste na Tríonóide €2.7 milliún ón
Roinn Iompair, Turasóireachta agus Spóirt i mí Iúil
chun áiseanna turasóireachta sa Seomra Fada a
dhéanamh níos mealltaí do chuairteoirí.

Tá Fóram Turasóireachta Cheanannas ag cur
moladh foirmeálta i dtoll a chéile i láthair na huaire
a chuirfear faoi bhráid Choláiste na Tríonóide.

Daltaí ag tosú i nGaelscoil na Mí a d'oscail den chéad uair an mhí seo. PIC: ANITA SHEPPARD

Scéalta 
Chorca Dhuibhne 
Breandán Mac Gearailt 

‘Gaeil’
IN agallamh an tseachtain seo leis an
stairí cumasach agus gníomhaí pobail
Pádraig Ó Sé, ó Uíbh Ráthach, léirigh
sé díombá féna laghad airde a bhí na
nuachtáin Bhéarla a thabhairt ar
chraobh sinsir caide na hÉireann idir
Baile Átha Cliath agus Ciarraí, agus ar
chluichí Gaelacha i gcoitinne le
tamall de bhlianta. 

Thagair sé conas mar a dhein na
meáin Bhéarla beag is fiú de CLG i
dtús an chéid seo caite ainneoin go
raibh formhór an phobail bainteach
nó páirteach san eagraíocht. Is beag a
bhíonn le léamh fé chluichí na gclub
ach bíonn trácht thar cuimse ar
chlubanna sacair na Breataine. “Bhí,”
ar sé, “leathanach iomlán ar an Irish
Times, agus ní hiad is measa, ag tab-
hairt cuntais ar fhoirne Mhanchain
agus trian de leathanach do chraob-
hacha Éireann na mban sa chamó-
gaíocht a bhí ar fheabhas agus go
raibh 15,000 i láthair lá gála agus
báistí. 

Deirim-se cearta ban leat," ar sé.
Mheas sé go bhfuil ganasaíocht ag
sleamhnú isteach diaidh ar ndiaidh.
Thagair sé don tslí ina raibh canrán
coitianta fé chostas ticéid Chraobh na
hÉireann san iomáint agus sa pheil
sna nuachtáin Bhéarla. 

Is beag a dúradh fé na laghduithe a
deineadh ar chostas ticéid i scata
cluichí i rith na bliana, dar leis. “Más
costas atá i gceist, cad a chosnaíonn
sé freastal ar chluichí dúshláin rugair
nó sacair ná bíonn i gceist ach bheith
á suathadh féin.” 

Níl dada le clos ach oiread dar leis
fén líon daoine atá á mealladh go dtí
cluichí sacair i Sasana nó go cluichí
idirnáisiúnta thar lear. “Agus ós rud é
go bhfuilim ag tagairt don dtaisteal
briollach seo, cad fé na duaiseanna
saoire thar lear a chuireann RTÉ agus
na meáin eile ar fáil faid is atá an stát
ag iarraidh turasóirí a mhealladh go
hÉirinn agus tabhairt ar an bpobal
baile a saoire a chaitheamh in Éirinn.” 

Mheas sé gur drochshampla é seo
agus go rabhthas ag déanamh beag is
fiú dár dtír féin. “An é go bhfuil na
daoine seo ardghníomhach, faid is
nách Gaolach ná náisiúnta é?”  

Is cinnte gur ábhar, nó anlann, é
seo dúinn go léir.

Níl le clos i
mbéal an
phobail ach
Craobh an
Domhnaigh
AG tagairt don gcluiche idir Ciarraí
agus Baile Átha Cliath ar an nDomh-
nach seo, níl le clos i mbéal an
phobail ach Craobh an Domhnaigh.
Tá galar na dticéad forleathan. 

Dúirt urlabhraí ó Chumann Caide
na Gaeltachta ná beadh aon ticéidí ar
bóiléagar i mbliana, mar go líonfadh
buachaillí na hardchathrach Páirc an
Chrócaigh iad féin. 

Mar sin beidh go leor Ciarraíoch i
ngalar na gcás má tá siad ag súil le
ticéad a aimsiú ‘thuas’. Tá an
gnáthsholáthar ticéad fachta ag an
gcumann caide. 

Tá daoine ann a deir ná téann na
Ciarraígh ina sluaite go Páirc an
Chrócaigh go mbíonn siad sa
Chraobh. Agus mura n-éiríonn leo
buachaint, arsa bean ón nGaillimh,
cuirfear an milleán ar an moltóir, nó
ar na roghnóirí. 

Ní déarfar choíche go raibh an
fhoireann eile ró-mhaith dhóibh. Fiú
más falsa í mar fhealsúnacht uaire-
anta, is baolach go bhfuil scata a

chreideann í sa chontae seo againne.
Níl ticéad ná fiú geallúint fachta

agam féin fós. Ach beifear ann. 

An Droch-Aimsir
SEANS go bhfuil an drochaimsir,
agus an samhradh ná raibh ann, ag
tabhairt ar scata a bheith cancarach
canránach. Oíche Dé Domhnaigh i
dtábhairne ar an mBuailtín is é an
gála agus an stoirm a bhí á bplé ar
feadh tamaill ag seisear súgach. 

Ba dheacair dóibh a thuiscint
conas ná raibh cuntas ‘le dealramh’
ar cathain go dearfa a bhuailfeadh an
stoirm. “Nuair a bhíonn a leithéid
seo i Meiriceá,” arsa fear ón
bparóiste, bíonn na meáin chu-
marsáide ar tinneall agus iad ag cur
gach eolais ar fáil don bpobal fé
chonair na stoirme. 

I gcás na spéirlinge ‘Katia’ níl i
gceist ach buille fé thuairim agus níl
aon tuairisceoirí le clos, ná le
feiscint, sna ceantair ina ndéanfaí
mór-dhíobháil.’ Mheas fear eile go
raibh praiseach cheart déanta. ‘Níl
aon ghaoth mhór anso anocht,”
[seachas iad féin], arsa fear eile,
“agus is andiar agus aniar aduaidh
atá an ghaoth beagnach an lá ar fad,
cé go raibh lucht na haimsire ag caint
fé ghaoth andiar andeas agus
andeas.” 

Dar le fear meán-aosta ó Fhionn

Trá, tá “fógraí balbha” fachta anso
arís agus arís eile agus lá éigin buail-
fidh stoirm agus ní beidh aon duine
ullamh mar go bhfuil an scéal uafáis
cloiste ró-mhinic agus gan é cruinn
ná fíor. “Ní ghéillfear dóibh nuair is
cirte,” ar sé. Bhíothas ar aon fhocal
leis. “Deireann daoine a bpaidreacha
anso,” ar fear magaidh ón
gcomharsanacht, “agus dá thoradh
ní bhuailtear go deo sinn.” 

“Táimse ag paidreoireacht agus
níor bhuail aon ticéad fós liom,” arsa
fear ó pharóiste na Cille, “agus mura
bhfaghad ticéad go tapaidh raghad i
muinín raiste mallachtaí.” 

Scéal Báis - 
Máire Ní Bhric
BHÍ na sluaite i láthair ag Aifreann ar
an mBuailtín ar an Satharn seo caite
d’anam Mháire Ní Bhric, Nic ‘n
Bhaird ón Riasc, a fuair bás i mBaile
Átha Cliath le déanaí in aois 53 bli-
ain. 

Is baolach ná raibh ar chumas go
leor daoine slí a fháil sa séipéal, ach
sheasadar lasmuigh. 

Bhí aithne agus meas forleathan ar
Mháire agus blianta ó shoin bhí sí
mar phríomhláithreoir ar chláracha
Gaeilge ar RTÉ Teilifís, mar ‘Anois
agus Arís’. Múinteoir ba ea í i Scoil na
Seachtar Laoch i mBaile Munna,

gairm a thaitin go mór léi. “Tá na
leanaí agus na tuismitheoirí ar fhe-
abhas,” dúirt sí liom uair, “bhreá leat
bheith ar an scoil leo.” 

Bhuail an ailse Máire trí bliana ó
shoin agus mar a dúirt an tAthair Ó
Cadhla, ag an Aifreann ceolmhar
solúnta, léirigh sí misneach as an
ngnáth. 

Maireann a céile Mícheál, iníon
Iseult, a máthair Máirín,
deartháireacha Seán agus Tomás,
deirfiúracha, Áine, Eibhlín, Siobhán
agus Cristín. 

Ciarraí Glan!
IS léir anois nach í an ghaoth mhór is
cúis le sár-mharcanna bhailte Chiar-
raí i gComórtas na mBailte
Slachtmhara. As 28 baile a bhí
páirteach i mbliana agus anuiridh, tá
beagnách sé mharc breise ar an
meán fachta ag gach baile ó
anuiridh. 

Tá a fhios ag an saol gur Cill Airne
a bhuaigh an comórtas náisiúnta le
310 marc. Bhí ardú de 14 marc ar
mharc Chnoc na gCaiseal agus 12 ar
Na Curraigh, ó 255 go 262 ag an
nDaingean, 304 Lios Tuathail, agus
303 An Neidín. 

Gaeilge, Siúlóidí
Oidhreachta
agus Blaiseadh
Bia i gCorca
Dhuibhne
Katie McGreal

TÁ Oidhreacht Chorca Dhuibhne ag
eagrú cúrsa Gaeilge, siúlóidí agus
blaiseadh bia i mBaile an
Fheirtéaraigh i gCorca Dhuibhne
don deireadh seachtaine 30 Meán
Fómhair – 2 Deireadh Fómhair.

Cuirfear ranganna Gaeilge ar siúl
don mhaidin agus beidh siúlóidí, le
treoraí, ar shléibhte Chorca Dhuib-
hne ar siúl tar éis lóin. 

Beidh roinnt léachtaí ar logainm-
neacha agus ar chúrsaí a bhaineann
le cultúr agus le seandálaíocht an
cheantair curtha ar fáil freisin.

Toisc go mbeidh an Fhéile Bia
agus Fíona ar siúl ag an am céanna,
beidh seisiún cócaireachta agus
blaiseadh bia mar chuid den chúrsa
seo freisin.

Níl an cúrsa oiriúnach do tho-
saitheoirí Gaeilge agus beidh gá ag
siúlóirí le buataisí siúil agus leis an
trealamh cuí chun dul ar na cnoic nó
ar na sléibhte.

Beidh an deireadh seachtaine lon-
naithe i Músaem Chorca Dhuibhne i
mBaile an Fheirtéaraigh, ocht míle
siar ón Daingean. 

Tá costas €130 ar an deireadh
seachtaine, ní chlúdaí onn sé sin
lóistín ná bia. Tá eolas faoi lóistín sa
cheantar ar an suíomh
www.oidhreacht.ie agus tá tuilleadh
eolais faoin deireadh seachtaine ar
fáil ann freisin, nó is féidir ríomh-
phost a sheoladh chuig
eolas@cfcd.ie nó glaoch a chur ar
066 9156100.

Ciorrú é seo ar an dteanga,
seachas ciorrú ar an gcaiteachas?
Breandán Mac Gearailt

IS léir go gcaitheann duine a bhei-
th coitianta ar tinneall. Chuige seo
atáim. Ainneoin bhriathra blasta
Chomhairle Contae Chiarraí ceart
a thabhairt don nGaolainn sa
Ghaeltacht, cuireadh ciorclán
amach go tithe ar fuaid na
Gaeltachta le seachtain ag cur in

iúl go mbeadh ar dhaoine fálanna
dá gcuid a bheadh ar chliathán an
bhothair a scoitheadh, mura raibh
san déanta cheana acu. 

D’fhéadfaí an dlí a chur ar
dhuine dá mbeadh na fálanna seo
ag cruthú baol tráchta. Bhí an
ciorclán go hiomlán i mBéarla.
Fuaireas roinnt glaoch gutháin fén
ábhar agus thaispeáin ceathrar an

ciorclán a fuaireadar. “An é go
bhfuil na lucha ag magadh fúinn
anois go bhfuil an cat amuigh,"
arsa fear amháin go magúil.
Tamall ina dhiaidh sin chonac go
raibh an ciorclán fachta agam féin.

“An é gur ciorrú é seo ar an
dteanga [mallacht i.e. ciorrú ort],
seachas ciorrú ar an gcaiteachas?,”
arsa fear óg díombádhach. 

Iarrthóir uachtaránachta, Seán Gallagher ag tabhairt cuairte ar Aillte an Mhothair lena bhean Trish, Méara Chontae
an Chlár, Pat Hayes agus stiúrthóir na nAillte, Katherine Webster.  

ULAIDH
NUACHT

Seoltar scéalta chuig:
nuacht@gaelsceal.ie

Nótaí na Rinne 
Scéimeanna
Oibre FÁS
BEIDH daoine atá dífhostaithe
ábalta cur isteach ar dheiseanna
taithí oibre i bhforbairt
turasóireachta agus teanga. Is i
gComhlucht Forbartha na nDéise a
bheas na háiteanna oibre ar fáil faoi
na scéimeanna “JobBridge” agus
“Socrúchán Oibre FÁS”. Má tá tú
cláraithe le FÁS do na scéimeanna
seo, níl le déanamh ach féachaint
ar shuíomh idirlín FÁS,
www.fas.ie,  faoi “Work Placement
Programme” le haghaidh tuilleadh
eolais, nó is féidir teagmháil a
dhéanamh le Cabríní de Barra,
Bainisteoir Forbartha ar 087-
6532044 / 058-46664 / cabri-
ni01@gmail.com.

IONAD SÓ –
Ionad Buail
Isteach
BEIDH Ionad Só na nDéise do
dhéagóirí ag oscailt arís ar 07.09.11 i
Halla Pobail na Rinne. Clárú ar siúl
idir 6in-7in. €20 an costas atá ann
don bhliain, le hárachas san
áireamh agus €2 gach oíche ina dhi-
aidh san. Tá an tIonad Só faoi stiúir
Chomhlucht Forbartha na nDéise,
le tacaíocht ó Óige na Gaeltachta. 

Uaireanta Oscailte 2011-2012, 6in-
9in – Céadaoin, 6in-9in – Déar-
daoin, 8in-10in – Aoine

Ranganna
Gaeilge
BEIDH Oíche Chlárúcháin do Ran-
ganna Gaeilge ar siúl ar 12.09.11 ag
7in i Meánscoil San Nioclás, An
Rinn. Is faoi stiúir Chomhlucht For-
bartha na nDéise Teoranta a bheas

na ranganna, le tacaíocht ó Choiste
Gairmoideachais Chontae Phort
Láirge agus Údarás na Gaeltachta. 

Tá gach eolas ar fáil ó: Cabríní ar
087-6532044 nó cabrini@o2.ie.
Leibhéil éagsúla ar fáil ag brath ar
éileamh.

Beidh Ciorcal Comhrá Ghaeltacht
na nDéise ar siúl gach oíche Mháirt
ag 7in sa Marine Bar, An Rinn i rith
Mheán Fómhair agus Dheireadh
Fómhair. Gach eolas ó Chabríní ar
087-6532044. Fáilte roimh chách.

Beidh Ciorcal Comhrá nua ar siúl
gach Satharn ag 8in in Bridie Dee’s i
nDún Garbhán. Is athrú é seo ón lá
a bhí fógartha cheana.

Múscraí
Smaointe an
Riadaigh á
nochtadh in
imeachtaí
comórtha
Seán Ó Loingsigh

BEIDH an Oíche Chultúir náisiúnta á
ceiliúradh i nGaeltacht Mhúscraí san

Ionad Cultúrtha i mBaile Bhúirne Dé
hAoine seo chugainn an 23 Meán
Fómhair le comóradh ar leith ar an
gcumadóir agus ar an gceoltóir Seán Ó
Riada.

Taispeánfar an scannán ‘The Verti-
cal Man’ i gcaitheamh an tráthnóna
óna 5.00 a chlog, scannán a hinsíonn
an scéal faoi shaol agus faoi shaothair
an Riadaigh trína a chuid shmaointe
féin mar a chuir sé in iúl iad ina nótaí
léachta ollscoile, i scríbhinní agus ar
téip.

Ar a 6.30 cuirfear tús le taispeántas
amhránaíochta le hamhránaithe óga
ó Ghaeltacht Mhúscraí a fhreasta-
laíonn ar ranganna ceoil eagraithe
faoi scéim Aisling Gheal atá a riaradh
ag iníon Sheáin Uí Riada, Liadh.

Beidh grianghrafanna de Sheán Ó
Riada ar taispeáint san Ionad ar an
oíche, taispeántas a bheidh á oscailt
go hoifigiúil ag an gceoltóir agus an
scannánóir Philip King oíche
amárach, Dé Sathairn.

Tá an Oíche Chultúir i nGaeltacht
Mhúscraí eagraithe mar chuid de
chomóradh ar leith atá a dhéanamh ar
Sheán Ó Riada i mbliana, imeachtaí
áitiúla gur cuireadh tús leo i gCúil
Aodha ag deireadh mhí Iúil.

Tar éis oscailt an taispeántais gri-
anghraf oíche amárach beidh ceol-
choirm speisialta in amharclann an
Ionaid Chultúrtha mar a mbeidh an
pianadóir Micheál Ó Súilleabháin ar
stáitse, chomh maith leis na hamhrá-
naithe Seán Ó Sé agus Mary
McSweeney, agus an ceoltóir as
Carna, Seán McKiernan - daoine go
raibh tionchar ar leith ag an Riadach
orthu. Canfaidh Cór Chúil Aodha
chomh maith i rith na hoíche.

Rugadh Seán Ó Riada ar an 1
Lúnasa 1931 agus fuair sé bás ar an 3
Deireadh Fómhair 1971.

Tar éis an chéad deireadh seach-
taine d’imeachtaí speisailta Fhéile na
Laoch le déanaí, leanfaidh an dara
comóradh náisiúnta ar an Riadach i
gCúil Aodha ar an ndeireadh seach-
taine an 30 Meán Fómhair go dtí an
Luain, lá chuimhneachán a bháis.

Táthar ag súil go mór le ceolchoirm
speisialta a reachtálfar oíche Dé
Domhnaigh in Áras Éamonn Mac
Suibhne i gCúil Aodha, mar a mbeidh
iarbhaill den ghrúpa cáiliúil a chuir
Seán Ó Riada ar bun, Ceoltóirí
Chualann ar stáitse, chomh maith le
Cór Chúil Aodha na bhFear a bhu-
naigh sé agus Cór Ban Chúil Aodha
gur bhunaigh a mhac, Peadar Ó Riada.

Oíche ar leith a bheidh ann don gce-
oltóir agus don gcumadóir, Peadar Ó
Riada, a bheidh ag glacadh shuíochán
a athar ag an méarchlár i rith na dtais-
peántas éagsúla, dúshlán go bhfuil
taithí aige air ó bhí sé 16 bliain d’aois
nuair a d’imigh Seán Ó Riada ar shlí
na fírinne 40 bliain ó shin. Tá píosa
ceol cumtha go speisialta ag Peadar le
haghaidh na hócáide.

Níos luaithe sa ló ar a 11.00 ar maid-
in beidh ‘Aifreann 2’ leis an
gcumadóir Seán Ó Riada á chanadh ag
Cór Chúil Aodha i dteannta cór
Mhanaigh Ghleann Stáil. Ba Mainistir
Ghleann Stáil a choimisiúnaigh ceol
an aifrinn so i 1969.

Beidh ceolchoirm eaglasta le Cór
Chúil Aodha agus Manaigh Ghleann
Steaill i Séipéal Chúil Aodha oíche Dé
Sathairn ar a 7.00 a chlog, imeacht a
bheidh á chraoladh beo ar an idirlíon
ar shuíomh feilenalaoch.com.

Caitriona Wallace, Tom Tiernan, Helen de Gordún, Veronica Jennequin agus Concubhar Ó Liatháin, toscaireacht
Chúil Aodha ag ócáid i Halla an Chontae chun duaiseanna a bhronnadh ar na pobail buacha sa Dúshlán Frith Bhrus-
cair. PIC: COMHARCHUMANN FORBARTHA MHÚSCRAÍ

Pádraig Ó Daighneáin agus Pádraig Ó hÉalaithe, Cill na Martra, a ghlac páirt i
dturas rothaíochta 'Trasna na nGleannta' i gceantar Mhúscraí Dé Domhnaigh
seo caite chun airgead a bhailiú do Down Syndrome Ireland agus
Fundúireacht Oilithreachta na hÉireann. PIC: SEÁN Ó LOINGSIGH

Tír Chonaill 
Cha bhíonn aon
Héileacaptair 
sna Dúnaibh 
Anton Mac Cába

DHIÚLTAIGH Comhairle Contae
Dhún na nGall cead pleanála do
cheap tuirlingte do héileacaptar
lámh leis na Dúnaibh i nGaeltacht
Dhún na nGall. Ba é Kevin Connor,
fear gnó sa cheantar, a chuir isteach
air.

Bhí an ceap le bheith ag teach atá
Connor a thógáil ag Ceann na Largaí.
Chuir Údarás Eitlíochta na hÉireann
agóid isteach, an t-aon agóid a fuar-
thas. Scríobh Martin Towey, thar
ceann an Údaráis, nár chomhlíon an
t-iarratas na treoirlínte maidir le
láithreacha tuirlingte héileacaptar:
“Tá imní ar an Údarás nach dtig le
héileacaptar a bheadh ag imeacht
den talamh nó ag tuirlingt sin a
dhéanamh, gan bheith ina ábhar
míchuí guaise ag daoine nó ag tithe.”

De bharr na hagóide seo,
shocraigh an Chomhairle gan cead a
thabhairt don cheap. Sa diúltú,
deireann an Rannóg Pleanála go
mbeadh an fhorbairt ina baol trom-
chúiseach. 

Baineann Connor le clann gnó
aitheanta sa cheantar. Tá sé ina
stiúrthóir ar chomhlacht amháin,
Connor Homes.

Scrúdú de 
dhíth ar na
hiodraint tine 
Eoin Mac Garvey

TÁTHAR ag iarraidh go ndéanfar
scrúdú anois ar na hiodraint tine ar
fud Dhún na nGall i ndiaidh gur
tháinig sé chun solais go raibh fadhb
le beirt acu i gceantar Leitir Ceanainn
le gairid agus an bhriogáid dóiteáin
ag plé le tine.

Tharla an eachtra ag scéim
tithíochta ar an bhaile le linn dhá
thine dhifriúla agus, dá bharr,
chuaigh an tseirbhís dóiteáin sa
chontae i dteagmháil le Rannóg Uisce
na Comhairle Contae. De bharr gur i



RÉIGIÚNACH • 19GAELSCÉAL 
Dé hAoine, 16 Meán Fómhair, 2011

mbaile mór a bhí an tine bhí an tseirb-
hís dóiteáin in ann ceangal le
hiodraint eile ach dá mbeadh siad
amuigh faoin tuath ní bheadh an
scéal mar an gcéanna.

Tá iarrtha ag Maor an Chontae
Gerry Mc Monagle ar an Chomhairle
Contae scrúdú a dhéanamh anois ar
na hiodraint eile i Leitir Ceanainn ar
dtús agus seo a leathnú amach más
ga. Deir sé nach féidir glacadh leis go
bhfuil gach hiodrant ag oibriú mar is
ceart.

“Go dtí seo is beirt nach raibh ag
obair mar is ceart ach sin beirt de
bharraíocht. Is rud tromchúiseach é
seo agus thiocfadh leis go mbeadh
duine marbh san eastát tithíochta seo
dá bharr,” a dúirt sé.

Ní seo an chéad uair a chuir fad-
hbanna leis na hiodraint isteach ar
obair na seirbhíse dóiteáin. Roinnt
blianta ó shin scriosadh teach
cónaithe i gceantar na Rosann nuair a
bhí ar inneall dóiteáin taisteal píosa
maith le huisce a tharraingt de bharr
nach raibh go leor hiodrant ar fáil.
Tharla roinnt tinte i gceantar Rann na
Feirste agus Loch an Iúir chomh
maith le roinnt blianta agus arís bhí
fadhbanna le easpa hiodrant. 

Tá an dainséar atá ag baint le
hiodraint nach bhfuil ag obair mar is
ceart nó easpa hiodrant méadaithe go
mór le linn an tsamhraidh nuair atá
bailte Gaeltachta lán le scoláirí
Gaeilge. Tá brú á chur ar mhná tí a
chinntiú go bhfuil córas slándála tine

ina gcuid tithe ach is cosúil nach
bhfuil an béim chéanna á cur ar líon
na hiodrant tine atá ar fáil. Tá roinnt
ceantar sa Ghaeltacht a mbeadh ar na
briogáidí dóiteáin bheith ag taisteal
siar agus aniar bealaí móra le huisce a
fháil dá mbeadh tine iontu.

Oirialla
Dioplóma sa
Ghaeilge ar an Iúr 
Katie McGreal 

TOSÓIDH ‘Dioplóma sa Ghaeilge’ de
chuid Ollscoil Uladh i gColáiste
Réigiúnach an Deiscirt ar an Iúr ar an
Luan seo chugainn. 

Is cúrsa dhá bhliain páirtaim-
seartha atá ann trínar féidir leis na
mic léinn feabhas a chur ar a gcuid
Gaeilge scríofa agus labhartha. Beidh
ranganna ar siúl ó 6.30 – 9in ar an
Luan agus an Chéadaoin don chéad
bhliain agus ar an Máirt agus an
Déardaoin don dara bliain. 

Is cáilíocht cheathrú leibhéal atá
ann. Déanfar staidéar ar ghra-
madach, comhrá agus scríbh-
neoireacht na Gaeilge. 

Chun spás a fháil ar an gcúrsa,
caithfidh gur d’éirigh le hiarrthóirí
pas a fháil sa TGM (GCSE) nó a choib-
héis agus pas a fháil san A-Leibhéal
nó a choibhéis freisin. 

Muna bhfuil na riachtanais sin
agat, tá seans go bhfaighidh tú spás
trí fhiúntas aonair. 

Leis an dioplóma beidh na mic
léinn in ann BA sa Ghaeilge a
dhéanamh nó post a fháil i gcomh-
lacht nó eagraíocht ina bhfuil an
Ghaeilge labhartha agus scríofa ag
teastáil.

Tá tuilleadh eolais ar fáil ó John
McCaul ar 028 3026 1071.

Muineachán
Naíonra
Pháistí Eois 
Anton Mac Cába

THUG Comhairle Contae
Mhuineacháin cead fá choinne for-
bartha ag naíonra i gCo.
Mhuineacháin. Is é an naíonra ná
Páistí Eois, lámh le Lios Darach.
Ceadaíonn an Chomhairle
foirgneamh aon urláir réamhdhéanta
don scoil, sconsa slándála ag teo-
rainn an tsuímh, agus bealach nua
isteach.

Tá dosaen páiste ar an naíonra. Tá
sé taobh le Gaelscoil Eois. Tá
Gaelscoil Eois rud beag eisceachtúil
go maith, nó tá sé ar an bheagán
Gaelscoileanna a dhéanann freastal
ar cheantar tuaithe. Tá an naíonra
ann le ceithre bliana.

Ní raibh urlabhraí thar ceann
Pháistí Eois ar fáil.

Béal Feirste 
Ranganna an
Fhómhair i
nGort na Móna 
Katie McGreal

IS féidir le daoine clárú do rangan-
na an fhómhair, Glór na Móna i
nGaelscoil na Móna i mBéal Feirste
ar an Máirt, 27 Meán Fómhair ag
7in.

Tosóidh an téarma ar an lá sin i
nGaelscoil na Móna agus mairfidh
sé dhá sheachtain déag. Tá costas
£30 air. Is féidir dhá íocaíocht a
dhéanamh de £15 muna bhfuil tú ag
iarraidh é ar fad a íoc in aon bhabh-
ta amháin. Freastalóidh na rangan-
na ar gach leibhéal ó
bhunfhoglaimeoir suas go rangan-
na comhrá do dhaoine atá ag iar-
raidh snas a chur ar a gcuid Gaeilge. 

Chomh maith le ranganna tean-
ga, beidh ranganna giotáir ar siúl
freisin arís ar chostas £30. Caithfidh
daltaí a giotár féin a ghlacadh leo le
haghaidh ranganna. 

Tá tuilleadh eolais ar fáil ar ran-
ganna Ghlór na Móna agus na
himeachtaí ar fad atá ar siúl acu ó

Sheán Ó Corráin ar 02890 585 755
nó oifig@glornamona.com 

Lándán 
sa Dánlann
BEIDH oíche filíochta ann Dé Máirt
20 Meán Fómhair mar chuid
d’imeachtaí na seachtaine sin leis
an síneadh nua sa Chultúrlann a
cheiliúradh. Gearóid Mac
Lochlainn agus Philip Cummings,
filí Feirsteacha an bheirt acu, a
bheidh ag léamh a saothar i nDán-
lann Gerard Dillon. Tosóidh an
léamh thart ar 7.00pm agus beidh
seisiún ceoil ann i ndiaidh na
bhfilí.

Ionad úr
cúram
páistí
Eoin Mc Garvey

TÁ ionad úr cúram páistí
oscailte ar an Chlochán Liath
atá in ann freastal ar thrí scór go
leith páiste.

Ba é an grúpa pobail Coiste
Ionad Cúram Páistí an
Chlocháin Léith Spraoi a chuir
tús leis an smaoineamh dá
léithéid d'áit naoi mbliana o
shin agus anois tá toradh a
gcuid oibre le feiceáil le hionad
a chosain thar €1.1 milliún.

Tá naíonra an cheantair lon-
naithe san fhoirgneamh úr
chomh maith agus fágann seo
go bhfuil ochtar fostaithe, beirt
acu sin ar bhonn páirtaim-
seartha.

Tá an naíonra seo go hiomlán
trí mheán na Gaeilge. 

Tá páistí as ceantar na
Rosann ag freastal ar an ionad,
cuid óna hocht a chlog ar maid-
in go dtí a sé sa tráthnóna,
mórán a bhfuil a gcuid tui-
smitheoiri ag obair. Tá seirbhís
iarscoile ar fáil chomh maith.

Fuair an t-ionad maoiniú o
roinnt eagrais stáit ach is ag
brath ar theacht isteach a bheas
siad anois lena reáchtáil. Tá
scéim ann do thuismitheoiri
nach bhfuil ag obair trínar féidir
leo lascaine a fháil ar na táillí.

Thug Christine Wallace ón
choiste le fios do Gaelscéal go
bhfuil siad an-sásta go deo go
bhfuil an t-ionad ag feidhmiú i
ndiaidh naoi mbliana.

"Obair chrua a bhí ann thar
na blianta ach is fiú é nuair a
fheiceann tú an áit atá againn
anois le freastal ar pháistí an
cheantair. Tá foirgneamh agus
trealamh nua-aimseartha
againn agus ráchairt mhór air
go dtí seo," a dúirt sí.

Tá dhá ionad cúram páistí
phríobháideacha ar an bhaile
chomh maith.

Bernie agus Marie Gallagher ag tabhairt seic de €950 go dtí an Cumann Ailse na hÉireann/an Aonad Oinceolaíocht Lae in Ospidéal Leitir Ceanainn, airgead a
bhailigh siad ag an Lá Leighis Iomlánaíoch a bhí acu san Ionad Naomh Padraig, Doire le déanaí. PIC: EOIN MC GARVEY

Scoil Samhraidh Pheadair Joe Haughey 
Anton Mac Cába

Cuirfear tús le Scoil Samhraidh
Pheadair Joe Haughey Dé
Céadaoine seo chugainn an 21ú
Meán Fómhair ar an Chreagán, Co.
Thír Eoghain. Ag a hocht tráthnóna,
labhróidh an tOllamh Séamas Ó
Catháin ar scéalta béaloidis a
bailíodh i dTír Eoghain agus ar

chanúintí Gaeilge Thír Eoghain. Ag
a hocht an lá dár gcionn, labhróidh
Roddy Hegarty ar thábhacht na
learscáileanna agus na logainm-
neacha mar fhoinse eolais. Tá
Hegarty ina Stiúrthóir ar Leabhar-
lann an Chairdinéil Uí Fhiaich in Ard
Mhacha.

Oícheanta Aoine agus Shathairn
beidh seisiúin ceoil agus amhrá-

naíochta. Beidh ranganna Gaeilge
ann ag trí leibhéal ar feadh an lae Dé
Sathairn. Is £10 an táille a bheidh ar
an chúrsa.

Tá an scoil samhraidh dá reachtáil
in onóir Pheadair Joe Haughey,
duine de na cainteoirí dúchais
Gaeilge deireanacha i gceantar an
Chreagáin. Garmhac leis, Francie
Clarke, atá ina bhun.

Beidh na himeachtaí ar fad i
dTeach Pheadair Joe Haughey ar an
Chreagán. Tá sin leath-bhealach idir
an Ómaigh agus an Chorr
Chríochach, ar an phríomh-bhóthar.
Tá tuilleadh eolais ar fáil ach glaoch
ar Francie Clarke ag 079 19931349
(00447919931349 ón deisceart) nó
An Creagán ag 028 80761112 (048
80761112 ón deisceart).

CLUB ÁRAS NA nGAEL                          

Comhghairdeas le Club Áras na nGael
ag ceiliúradh 25 bliain ar an bhfód 

Ag obair ar son phobal na Gaeltachta agus na Gaeilge

Na Forbacha
Co. na Gaillimhe / Co. Galway
Teil/Tel: 091 503100
Facs/Fax: 091 503101

Comhghairdeas le Glór na nGael ar cheiliúradh 
50 bliain ar an bhfód

Plean Forbartha Náisiúnta 2007–2013

Comhghairdeas le Club Áras na nGael atá ag 
ceiliúradh 25 bliain ar an bhfód 

Caitheann Áine Ní Chuaig súil
siar air cúig bliana fichead do
Chlub Árus na nGael

Áine Ní Chuaig

TÁ neart cuimhní cinn agus
scéalta faoi Chlub Áras na
nGael ag Stiúrthóir
Coimisiúnaithe TG4,
Micheál Ó Meallaigh, ach an

oiread le go leor eile, agus deir sé gur
iomaí oíche thaitneamhach a chaith sé i
gcomhluadar daoine spraoiúla sa Chlub,
atá ag ceiliúradh 25 bliain ar an bhfód.

Tá Club Árus na nGael ar Shráid Doi-
minic i gCathair na Gaillimhe ag tabhairt
dídine d’amhránaithe, ceoltóirí, ais-
teoirí, ealaíontóirí, lucht liteartha, lucht
na meán, pobal na Gaeilge, pobal na
Gaeltachta agus lucht foghlamtha na
teanga le ceathrú céid. Is ann a chean-
naigh Harry McGee a chéad cheaig
Guinness, chuir Hector barr feabhais ar a
scileanna beáir ann agus is sa Chlub a
chuir muintir TG4 a gcuid smaointe
trína chéile thar chúpla pionta ag tús ré
an stáisiúin.

Bhí oícheanta ceoil den scoth sa
Chlub thar na blianta le leithéidí ‘Bréag’
as Béal Feirste, Seán Éinniú agus a bhan-
na, Seán Monaghan agus An Máimín
Cajun Band, Albert Fry, Cór Chúil Aodha
agus go leor eile. Bhuail an laoch mór
Shane McGowan isteach ann oíche
amháin agus é ar chuairt trí Chathair na
dTreabh. Deirtear gur ar a bhealach ón
gClub suas chuig Tigh Neachtain a

scríobh Steve Earle an t-amhrán ‘Gal-
way Girl’, a bhfuil cáil dhomhanda
bainte amach aige anois. Ba mhinic le
muintir shaol na drámaíochta castáil
lena chéile sa Chlub tar éis cleachtaí nó
léirithe, leithéidí Aisteoirí na Taibhd-
heirce, An Druid agus Aisling Ghéar. Dar
ndóigh, ba sa Chlub a bhí na chéad chru-
innithe ag ‘Na Fánaithe’ nuair a thosaigh
siad amach leis an gcompántas.

Tá an tÁrus féin ag feidhmiú mar lári-
onad do phobal na Gaeilge i gCathair na
Gaillimhe agus tá Club Sóisialta na
nGael ina chroílár. Tugtar ugach do
dhaoine an teanga a úsáid in ómós dár
gcultúr agus chun tuiscint níos fearr a
fháil ar ár n-oidhreacht luachmhar.

Is in 1938 a bunaíodh an tÁrus, nuair a
chuir craobh na Gaillimhe de Chonradh
na Gaeilge comhlacht teoranta le chéile

chun airgead a bhailiú le hÁrus a chean-
nach sa chathair do phobal na Gaeilge.
Cuireadh imeachtaí ar siúl go rialta in
Árus na nGael, iar-theach cónaithe Lady
Gregory ó 1938 ar aghaidh, suas go dtí
deireadh na seascaidí nuair a bhí cúrsaí
Gaeilge in ísle brí. Rinne stoirm mhór
scrios ar an díon ansin agus fágadh
droch-chuma ar an ionad féin. Dúnadh
na doirse ar feadh tréimhse ach rin-
neadh athchóiriú mór ar an Árus i lár na
seachtóidí agus osclaíodh suas don
phobal arís é. 

Is sa bhliain 1986 a osclaíodh Club
Árus na nGael agus ba í Íte Ní Chion-
naith, Uachtarán Chonradh na Gaeilge
ag an am, a rinne an oscailt oifigiúil. Ba
iad baill an choiste ag an tús ná Seán Ó
Leidhinn (Leaschathaoirleach), Peadar
Mac Fhlannchadha (Cathaoirleach), Síle
de Búrca (Rúnaí), Eithne Bn. Mhic
Aodha, Aonghus Mac Canna, Caoimhín
Ó Maidín, Máirtín Ó Cuirreáin, Pádraig Ó
hAoláin, Éamon Ó Bróithe, Seán Ó
Cearbhaill agus
Caoimhín Mac
Cathmhaoil.

“Oíche amháin le linn
Fhleadh Scannán na Gail-
limhe, ar mo bhealach
amach dom ag príomhd-
horas an Chlub, bhí an t-
aisteoir Colm Meaney
taobh amuigh ag iarraidh a
theacht isteach”.

"Tá Cuma Nua ar na Sléibhte" le Mícheál Mac Liammóir, a léirigh 'Na
Fánaithe' in Áras na nGael, Iúil 1988. Clé go deis: Diarmuid de Faoite, Deirdre
Ní Riain, Audrey Ní Fhearghail, Kate Ní Fhlatharta, Marina Ní Dhubháin,
Adam Hall, Éamonn Ó Neachtain (léiritheoir), Trevor Ó Clochartaigh, Bre-
andán Mac Róibín, Éamonn Ó Loingsigh, Aodh Ó Coileáin.

Club Árus na nGael ar 45 Sráid Doiminic i nGaillimh

Colm Meaney

www.jackandjill.ie

The Jack & Jill Children's Foundation
Johnstown Manor, Johnstown, An Nás, Co. Chill Dara.
Teil: +353 45 - 894538/660    Facs: +353 45 - 894558

Ephost: info@jackandjill.ie
Uimhir Charthanachta: 12405

Gabhaimid buíochas ó chroí
le

Club Áras na nGael, Gaillimh

as freastal go fial
orainn le 25 bliain

Go maire sibh an 100!
ó

Oireachtas na Gaeilge
Oifig an Oireachtais, 6 Sráid Fhearchair,

Baile Átha Cliath 2 • 01 475 38 57 
www.antoireachtas.ie

Imeachtaí a bhíonn
ar siúl sa Chlub
Dé Luain - Damhsa ar an Sean Nós
Ranganna Damhsa ar an Sean
Nós le Pádraig Ó hOibicín. Cúrsa
deich seachtaine, gach oíche
Luain, agus tá táille €90 ar an
chúrsa. Tá trí leibhéal ann:
Tosaitheoirí ag 7:00in, Feabh-
saitheoirí ag 8:00in agus Ardrang
ag 9:00in.

Dé Máirt - Oíche Bhriotánach
Bíonn oíche Bhriotánach ar siúl
ar an chéad Mháirt de gach mí
leis an eagraíocht BreizÉire. Tug-
tar taispeántas damhsa agus ceoil
Bhriotánaigh agus bíonn seans ag
an lucht féachana na céimeanna
damhsa a fhoghlaim.

Dé Céadaoin – 
Oíche na bhFoghlaimeoirí
Bíonn oíche na bhfoghlaimeoirí
ar siúl gach Ceadaoin ó 9.30in. Is í
Éilis Ní Dhúill an múinteoir a
bhíonn i láthair chun cur leis an
gcomhrá agus chun aon cheis-
teanna i dtaobh teanga agus
focail Ghaeilge a fhreagairt.
Ócáid chun casadh le daoine nua
agus píosa craic a bheith agat trí
Ghaeilge. Saorchead isteach.

Déardaoin – Oíche na Mac Léinn
Seo seans do mhic léinn na Gail-
limhe oíche spraoiúil a bheith acu
tar éis seachtain chrua oibre! Ceol,
craic, cumann agus a lán eile!

Dé hAoine – Club OA2
Bíonn Club OA2 ar siúl in Árus na
nGael gach Aoine. Ón uair gur bhris
Club OA2 amach ar urlár na
gclubanna cúpla bliain ó shin, tá
clú agus cáil bainte amach aige mar
cheann de na hoícheannta ceoil
dhomhanda is fearr i nGaillimh.
Cuireann na DJanna Cónaithe Ben
Ó Faoláin agus Will Softly agus aoi-
DJanna an ceol domhanda is fearr
ar fáil. Tosaíonn an ceol ag 10.00in.
Táille €4 ar an doras ach bíonn
saorchead isteach roimh 10.30in.

Dé Sathairn - Ceol Traidisiúnta
Más ceol traidisiúnta Gaelach atá
uait, bíonn seisiún ceoil thraidis-
iúnta ar siúl gach oíche Shathairn
ag 9.30in. Seisiún oscailte le hÚna
Ní Fhlannagáin (cláirseach) agus
Ger Chambers (bosca ceoil).
Cuirtear fáilte roimh cheoltóirí,
éisteoirí agus damhsóirí. Saorc-
head isteach.

Club Árus
na nGael

45 Sráid Doiminic, Gaillimh.
conradh@bradan.iol.ie

091 - 567824

Dáithí Mac Cárthaigh, Uachtarán reatha Chonradh na Gaeilge ag an am, ag déanamh bronnadh ar Nollaig Ó Gadhra, a
bhí éirithe as mar Uachtarán an Chonartha, in éindí le Máirín Uí Ghadhra agus Siobhán Nic Gaoithín.

Catherine Ní Ghuairim

TÁ Catherine Ní Ghuairim as
Roisín na Mainiach i gCarna ag
obair le TG4 agus bhí sí ar choiste
eagrúcháin cheiliúradh 25 bliain
an Chlub. D’inis Catherine cén
chaoi ar tháinig an smaoineamh
chun cinn leis an cheiliúradh seo a
dhéanamh ar an chéad dul síos.

“Bhí mé ag ól cupán tae ag
Oireachtas na bliana seo caite i gCill
Airne in éindí le Peadar Mac
Fhlannacha agus Eibhilín Ní
Chlochartaigh. Bhí muid ag caint
faoin chraic a bhíodh againn sa
Chlub agus is ansin a thosaigh

muid ag caint faoi cheiliúradh 25
bliain an Chlub. Bhí an
smaoineamh againn ócáid de
chineál éigin a eagrú mar cheil-
iúradh. Amach as sin, mhéadaigh
an smaoineamh agus tá muid thar
a bheith sásta gur oibrigh chuile
shórt amach thar cionn!”

Chaith Catherine seal ag obair i
gClub Árus na nGael ins na
naochaidí. Cé go raibh cúlú eacna-
maíochta sa tír agus gan pingin rua
ag aon duine an t-am sin, deir
Catherine gur sa Chlub a chruin-
níodh chuile dhuine agus go raibh
borradh iontach san áit ag an am.

“Bhí mé fhéin agus Eibhilín Ní
Chlochartaigh as Mainís ag obair
taobh thiar den bheár an t-am sin.
Tharraing an Club chuile chineál
duine isteach, leithéidí Hector a
bhíodh ag eagrú imeachtaí san áit.
Chomh maith le riar maith ceoltóirí
áitiúla a bhíodh isteach ann go rial-

ta, is cuimhin liom Sharon Shannon
agus Mairéad Ní Mhaonaigh a fhe-
iceáil ag ceol istigh ann. Bhuail na
hamhránaithe Steve Earle agus
Shane McGowen isteach ann ins na
blianta sin freisin.”

“Tháinig feabhas ar chúrsaí sa tír
tar éis na naochaidí agus tá go leor
de na daoine a bhíodh sa Chlub ag
an am ag obair le heagraíochtaí
Gaeilge anois,” a deir Catherine.
“Rinneadh cairdeas go leor sa
Chlub, cairdeas atá buan daingean i
gcónaí. Castar ar a chéile an dream
seo ar fad ó am go ham ach cheap
muid gur cúis mhaith an imeacht
seo a reáchtáil ionas go mbeadh
deis ag na seanchairde ar fad bual-
adh lena chéile arís. Tá muid thar a
bheith buíoch de na daoine a thais-
til ó Bhaile Átha Cliath, na Gaeltach-
taí ar fad agus chomh fada ó bhaile
le Londain agus an Bhruiséil go
speisialta don cheiliúradh!”

Oíche Mhór Cheiliúrtha 
TRÍD an doras gorm faoin

áirse agus isteach an
chaolshráid a rinne na
Gaeil a mbealach oíche
Shathairn seo caite, áit a

raibh marquee feistithe i gclós Árus
na nGael don Cheiliúradh 25 Bliain.
Cé go raibh Spéirling Katia ar an
mbealach, níor chuir sé isteach ná
amach ar aon duine istigh mar bhí an
campa ceangailte go daingean agus é
te teolaí nuair a bhailigh an slua
isteach le chéile. Cuireadh béile blas-
ta ar fáil ar dtús agus bhí beár
socraithe taobh leis an marquee don
ócáid. 

Seisiún ceoil a chuir tús mei-
dhreach leis an oíche. Ba iad Páidí
Breathnach, Síle Denvir agus a
gcomhluadar as Ráth Chairn a chuir
an tsiamsaíocht ar fáil go dtí gur
tháinig príomhaíonna na hoíche ar
stáitse – na ceoltóirí iomráiteacha
Liam Ó Maonlaí agus Rónán Ó
Snodaigh. Níl aon dabht faoi ach go
ndearna siad taispeántas iontach,
idir amhráin Ghaeilge agus Bhéarla le
tionlacan giotáir agus pianó, agus
ceol damhsa ar an bhfeadóg stáin
agus bodhrán. B’aoibhinn mar a chan
Liam le tionlacan ar an bpianó agus
Rónán ag coinneáil na rithime ar an
mbodhrán. Bhí cuid mhaith den slua
ag casadh fhocla na n-amhrán in
éineacht leo, go mór mhór amhráin
‘Kíla’ a bhfuil an oiread sin tóra ag
daoine orthu. Bhí idir shean agus óg
amuigh ag damhsa ag deireadh na
hoíche nuair a chríochnaigh siad
suas le ‘Don’t Go’, an t-amhrán a
tharraing clú agus cáil ar na Hot-
house Flowers in 1988.

Ba theacht le chéile álainn a bhí
ann do mhuintir na nGaeltachtaí
éagsúla. Casadh Aodh Ó Coileáin
orm, fear uasal agus duine de bhu-

naitheoirí ‘Na Fánaithe’. Rinne Ailb-
he Ó Monacháin deifir abhaile ó bhai-
nis le bheith ann. Bhuail Páidí Ó
Lionáird isteach. Bhí muintir Chona-
mara go láidir ann: Eimear Ní
Chonaola ó Nuacht TG4, an t-amhrá-
naí Treasa Ní Cheannabháin, an t-ais-
teoir Eoin Mac Diarmada, Pádraig Ó
Céidigh, a bhean Caitlín agus a n-
iníon Eimear, Aoife Ní Scolaí, Máirtín
Davy Ó Coisdealbha agus Máire Áine
Ní Chuaig ó RTÉ Raidió na Gaeltach-
ta. Bhí na cailíní spleodracha ó
fhoireann Ros na Rún ann chomh
maith. Thaistil Julian de Spáinn, Ard-
Rúnaí Chonradh na Gaeilge, ó Bhaile

Átha Cliath le bheith ag an ócáid agus
bhí an chosúlacht air gur bhain sé an-
sult as an oíche.

Bhí go leor d’iar-fhostaithe an
Chlub i láthair, ina measc Eibhlín Uí
Bhairéad agus Catherine Ní Ghuairim
a bhí ar choiste eagrúcháin na
hócáide. Dúirt Peadar Mac
Fhlannacha, Timire Náisiúnta Chon-
radh na Gaeilge, go raibh sé thar a
bheith sásta gur éirigh chomh maith
sin leis an oíche agus go raibh ríméad
air faoin méid daoine a tháinig chun
an ceiliúradh a roinnt leo. 

Ba é Liam Ó Maonlaí a tharraing
amach ainm Mháire Áine Ní Chuaig

as an hata ag deireadh na hoíche
agus bronnadh an duais mhór uirthi
– deireadh seachtaine do bheirt ag an
Oireachtas i gCill Airne. Chuaigh an
brabach ar fad ón raifil chuig an
gcarthanacht Jack and Jill Founda-
tion, chun cabhrú leo leis an obair
luachmhar atá idir lámha acu.

Tá moladh mór tuillte ag an dream
a d’eagraigh an ócáid mar go
bhfanóidh sé inár gcuimhne mar
cheann de na ceiliúrthaí Gaelacha is
iontaí a bhí againn i lár na cathrach le
fada an lá. Guímid gach rath ar Chlub
Árus na nGael don todhchaí agus go
mbeire muid beo ar an am seo arís.

Liam Ó Maonlaí agus Rónan Ó Snodaigh sa marquee a bhí feistithe i gclós Árus na nGael don Cheiliúradh 25 Bliain.

Antoine Ó Coileáin

TÁ cuimhní cinn ag Antoine Ó
Coileáin, Príomhfheidhmean-
nach Ghael Linn, ar Chlub Áras
na nGael.

‘An bhféadfadh go bhfuil sé an
fhad sin ó shin ó bunaíodh an
Club Árus?’ Sin an chéad rud a
ritheann liom nuair a chloisim go
bhfuil comóradh ceathrú céid le
bheith ann!

Is léiriú é seo, ní ar fhad na
haimsire ach ar an mbeocht agus
an úire a bhaineann leis an gClub
Árus i gcónaí. Tá a fhios ag an saol
gurb í Gaillimh an chathair is mó
ina bhfuil an Ghaeilge láidir ach
theastaigh lárionad ina bhféad-
fadh daoine casadh ar a chéile.
Bhí mé ag obair le Bord na Gaeilge
nuair a tháinig iarratas isteach ar
chúnamh airgid don tionscadal
agus tá fíoráthas orm go raibh
oiread ratha air mar thionscadal. 

Ar nóta pearsanta, tá údar
maith agam le bheith ag cuimh-
neamh ar bhunú an Chlub Áruis.
Nuair a d’fhreastail mé ar an ócáid
chun an feachtas a sheoladh,
chuir Síle de Búrca in aithne mé
do Mairéad Duffy as Bóthar na
Trá. Pósadh muid níos déanaí
agus tá ceathrar clainne orainn. I
mbliana, beidh ár n-iníon Méabh
ag gabháil de chúrsa iarchéime in
Acadamh na hOllscolaíochta
Gaeilge ar an gCeathrú Rua. Gan
amhras, beidh mé ag moladh di
bualadh isteach sa Chlub Árus ach
sílim nach mórán de spreagadh a
bheidh uaithi mar is ann a bhíonn
an chraic uilig.

5 Babóg Baby
le buachan

CEIST:  Cé mhéad bliain atá Club Áras
na nGael ag ceiliúradh i mbliana?

Seol do fhreagra ar ríomhphost chuig Patricia ag fograi@gaelsceal.ie  nó ar théacs
chuig 086-0234251.

SPRIOCDHÁTA: roimh 5.00 i.n ar an gCéadaoin 21 Meán Fómhair 2011

COMÓRTAS

Cló Iar-Chonnacht
Indreabhán, Co. na Gaillimhe.
Teil: 091-593307 cic@iol.ie www.cic.ie

I GCÓNGAR I GCÉIN

(úrscéal) €12

Is i Veinéis na hIodáile atá an t-
úrscéal corraitheach seo suite.
Castar beirt Éireannach ar a
chéile i dtimpeallacht
rómánsúil, chultúrtha. Léiríonn
Pádraig Standún an grá, an
fuath, an pholaitíocht agus an
foréigean, i measc téamaí eile.
Coinneoidh an scéal an
léitheoir ar bís ó thús go
deireadh.

CÚPLA

(úrscéal do dhéagóirí óga)
€7

Cúpla iad Sharon agus Éile
agus iad beirt cúig bliana déag
d’aois. Cailín ciúin, stuama,
staidéarach í Éile atá go maith
ar scoil, ach tá Sharon aerach
agus fiáin agus bíonn sí ag
pleidhcíocht i gcónaí . . .

CEOL SIDHE (CD)

€20 (CICD 186)

Ceol traidisiúnta ar an
gconsairtín le tionlacan ó
Charlie Lennon agus Steve
Cooney. Seo é an chéad
albam iomlán ó fhear an
Spidéil, a bhfuil aithne air ar fud an domhain de bharr a
chuid oibre mar chigire ceoil le Comhaltas agus leis an
Roinn Oideachais.

Guímid gach rath ar
Chlub Áras na nGael.

Aodh Ó Coileáin 

BHÍ Aodh Ó Coileáin ar
dhuine de bhunaitheoirí an
ghrúpa amharclainne ‘Na
Fánaithe’ a tháinig ó Ollscoil
na hÉireann, Gaillimh in
1987. Tá sé ag obair mar
léachtóir le Cumarsáid in
Acadamh na hOllscolaíochta
Gaeilge, Ollscoil na hÉireann,
Gaillimh anois. Chaith sé
sealanna ag obair mar iriseoir
agus mar léiritheoir teilifíse.
Tugann sé cuntas ar na
smaointe cinn atá aige ó
Chlub Árus na nGael...

‘Ar Chúl Sráide sa Ghaillimh’

Bristear buidéal Cham-
pagne faoi chabhail bháid
agus í á lainseáil. Bhris Harry
McGee lán tráidire de ghloiní
folmha fíona an oíche a
d’oscail Club Árus na nGael.
Ní raibh deoir ólta aige. Bhíos
i mo shlataire, díreach
tosaithe ar chéim eolaíochta
san ollscoil, agus ag cleach-
tadh mo chéad seó leis an
gCumann Drámaíochta.
McGee a bhí mar léiritheoir
air - ‘An Cúpla Corr’ le Neil
Simon. Bhí máthair Harry ar
choiste bunaithe an Chlub
Áruis agus tharraing sé an
chliar anuas ón Aula Maxima
d’fhonn tacaíocht a thabhairt
do lainseáil an bháid nua. Ní

rabhamar ach taobh istigh de
dhoras nuair a bhain Harry
ceol as a raibh de ghloiní ar an
mbord agus iad ullamh le
líonadh. Timpiste a bhí ann.
Bhí Árus na nGael faoi lánse-
ol!

Bunaíodh an grúpa amhar-
clainne, Na Fánaithe, in 1987.
Bhí oifig acu in uachtar an
fhoirgnimh i 45 Sráid Doi-
minic. Le titim na hoíche a
dhéantaí an gnó ar fad sa
Chlub, thíos staighre. I
samhradh na bliana 1988,
chóraigh Na Fánaithe an
seomra tosaigh i 45 Sráid Doi-
minic mar amharclann bheag
– seomra suí Lady Gregory. Is
anseo a bhí teach cónaithe
Augusta, Lady Gregory, nuair
a thagadh sí aníos ó Pháirc an
Chúil go dtí an baile mór.
D’oscail an dráma ‘Tá Cuma
Nua ar na Sléibhte’ le Mícheál
Mac Liammóir i mí Iúil, 1988
agus is i gClub Árus na nGael
a bhíodh an gabhar á róstadh. 

Bhí cáil na n-amhrán ar an
áit. Caithfear a rá go raibh na
múrtha fáilte roimh amhráin
a bheadh níos coitianta i gClár
geal Mumhan nó go deimhin
ins na cnoic is na sléibhte ó
dheas de. Bhíodh seisiún gan
choinne ag Sharon Shannon
go minic, chloistí cuid d’fhon-
nadóirí móra Chonamara
agus scoth na nDéise ó
Éamonn Ó Bróithe.

Bhí grúpa againn bailithe
istigh an oíche seo, bhíomar
tar éis a bheith ag féachaint ar
dhráma sa Taibhdhearc. Bhí
tine ins an amharclann cúpla
seachtain roimhe (ní an tine
is déanaí, ach ceann eile,

ambaiste, a tharla roinnt
blianta maithe siar). Tháinig
fear anuas ón mbeár le ladhar
mhaith piontaí pórtair. “Cé a
fuair iad sin,” a dúirt fear
amháin. “Tá siad sin ar slate
na Taibhdheirce,” arsa fear an
phórtair. “Maith an jab nár
dódh slate na Taibhdheirce,”
a dúirt aisteoir Ros an Mhíl,
Seáinín Leainde, a cailleadh
an samhradh seo.

Chuir Údarás na Gaeltachta
cúrsa oiliúna do léiritheoirí
teilifíse ar bun in 1989. Is in
Árus na nGael a bhíodh cur,
cúiteamh, sá, sárú agus
saighdeadh faoi fhealsúnacht
agus raison d'être na teilifíse.
An oíche seo, dúirt ábhar
léiritheora áirithe nach chun
críche conspóide amháin a
bhí an teilifís ann, ná chun
stangadh a bhaint as daoine
ach an oiread. Leis sin, chaith
sé de a raibh air, sheas in
airde ar bhord agus fearacht
Dhónall Uí Chonaill, thug sé
óráid uaidh gan snáth air mar
thacaíocht dá phointe. Ní
raibh mórán istigh an oíche
chéanna agus chailleadar a
seans blaiseadh d’fhocail
Ghaeilge nár chualathas
riamh ó shin. Bhí an seomra
ró-bheag le haghaidh mion-
teanga chomh mór léi!
Déanadh scannánaíocht ar
mhír den dráma ‘An Tincéara
Buí’ le Johnny Chóil Mhaidhc
sa Chlub i mí Eanáir 1990. Ba
é Diarmuid de Faoite a bhí i
bpáirt Antaine (An Tincéara
Buí), bhí Johnny Chóil
Mhaidhc é féin i bpáirt Team
Rua. Le linn an chleachtaidh,
chuir Johnny comhairle ar

Dhiarmuid agus thug sé tais-
peántas uaidh faoin
mbealach ab fhearr pionta
pórtair a thógaint den
chuntar agus an líne a rá ag an
am céanna: 

“A Bhríd chroí, a ghrá mo
chléibh is a chuid den tsaoil,
is tú an pabhsae is áille dár
leag mé súil ariamh air. B’f-
hearr liom tú ná Éire.”

Inniu, tá de Faoite ar tí dul
ar stáitse an Old Vic i Londain
leis an dráma ‘The Playboy of
the Western World’. Nuair a
bhí ‘An Tincéara Buí’
críochnaithe an oíche úd,
chuir Johnny Chóil Mhaidhc a
raibh i láthair faoi gheasa lena
chuid filíochta agus tá
macalla an gháirí a tharraing
a chuid yarns fós faoi rachtaí
an tí.

Ní raibh aon easpa ban
orainn i gClub Árus na nGael,
pé easpa eile a bhí orainn. Bhí
tigh ar cíos i mBóthar
Shandair nó Bowling Green,
trasna an bhóthair díreach ó
thigh Nora Barnacle agus faoi
shúil an chloig i dtúr Eaglais
San Nioclás. Is iomaí duine a
fuair codladh na hoíche
anseo. D’fhágfá an Club chun
aghaidh a thabhairt ar an
leaba. Ba é an traidisiún go
seasfaí ar an droichead chun
éisteacht le rithim na hab-
hann – línte an tincéara bhuí
ón dráma i do cheann agus
conas a déarfaí iad. Dá n-éis-
teofaí sách grinn, d’fhéad-
fadh breac a bheith ar an
bpláta le haghaidh an
bhricfeasta. Seo sláinte na
habhann is go maire Club
Árus na nGael go buan!

Peadar
Mac Fhlannchadha

SA bhliain 1980 d’eagraigh
Conradh na Gaeilge mórshiúl i
mBaile Átha Cliath ag agóid
faoi fheall RTÉ ar an nGaeilge
agus an easpa seirbhíse a bhí
siad a chur ar fáil do phobal na
Gaeltachta agus na Gaeilge. Bhí
mé ar dhuine den ghrúpa a
d’eagraigh bus as Gaillimh
chun slua a thabhairt don ócáid
agus is i ndiaidh na siúlóide sin
a thug mé mo chéad chuairt ar
Chlub an Chonartha i Sráid

Fhearchair. Agus mé ag ól pio-
nta le Seán Ó Drisceoil, is é an
chéad rud a rith liom ná go mba
chóir a leithéid de chlub a
bhunú i nGaillimh agus
smaoinigh mé ar Árus na nGael
i Sráid Doiminic, a bhí nach
mór folamh ag an am.

Tamall ina dhiaidh sin, agus
mé ag obair i gCorcaigh le Con-
radh na Gaeilge, chonaic mé
arís an tábhacht a bhainfeadh
le club i nGaillimh agus mé ag
breathnú ar na sluaite a bhí ag
tarraingt ar Chlub Pharáid na
Díge agus an club sin i mbarr a
réime ag an am faoi stiúir Séa-
mus Langford agus Séamus
Ruiséal.

Faoin am seo áfach bhí grúpa
againn ag obair ar chlub a
bhunú i nGaillimh agus gach
duine lena saineolas féin acu

don ghnó. Ar an gCoiste
bunaithe sin freisin bhí Seán Ó
Leidhinn (Leaschathaoirleach),
Síle de Búrca (Rúnaí), Eithne
Bn. Mhic Aodha, Aonghus Mac
Canna, Caoimhín Ó Maidín,
Máirtín Ó Cuirreáin, Pádraig Ó
hAoláin, Éamon Ó Bróithe,
Pádraig Ó Fatharta, Seán Ó
Cearbhaill agus Caoimghín
Mac Cathmhaoil, agus cúnamh
ar fáil againn freisin ó scata mór
daoine eile.

Thugamar faoi chaoi a chur
ar an tseanchisteanach ar chúl
Árus na nGael agus i ndiaidh a
bheith ag plé le cúrsaí dlí, cúr-
saí leasa agus ar ndóigh ag bail-
iú airgid cuireadh tús leis an
obair dheisiúcháin in earrach
na bliana 1986. Agus an obair
sin críochnaithe, i bhfómhar na
bliana sin bhaineamar ceadú-

nas club amach agus rinneadh
an Club a sheoladh i mí na
Samhna. Is í Íte Ní Chionnaith,
Uachtarán Chonradh na
Gaeilge ag an am, a bhí i láthair
chun an oscailt oifigiúil a

dhéanamh.
Ó shin i leith, tá an Club fite

fuaite le scéal na Gaeilge i
gcathair na Gaillimhe. Is liosta
le háireamh na hamhránaithe,
ealaíontóirí, ceoltóirí, aisteoirí,

lucht liteartha, lucht na meán,
pobal na Gaeilge agus na
Gaeltachta agus lucht foghlama
a shiúil thar thairseach Chlub
Árus na nGael le 25 bliain
anuas. Agus níl sé ach ina thús.

25 BHLIAIN
AR AN BHFÓD

Peadar Mac Fhlannchadha ar stair an Áruis

Coiste bunaithe an Chlub ar oíche oscailte an Chlub sa bhliain 1986, in éindí le Uachtarán Chon-
radh na Gaeilge, Íte Ní Chionnaith, a rinne an oscailt oifigiúil.

TEICNEOLAÍOCHT & GNÓ

‘DeusEx: Human Revolutions’ 
Léirmheas le Diarmuid Ó Muirgheasa

FÓGRAÍODH le déanaí go
bhfuil an tUasal Ridley
Scott le dul ag obair ar
scannán nua sa tsraith
Blade Runner. 

Ba nuacht ollmhór é seo do
dhuine ar bith a bhfuil suim aige nó
aici i gcúrsaí scannánaíochta, agus
ní haon ionadh é sin. 

Bíonn buairt ann i gcónaí nuair a
chloistear caint ar shraith ar bith dá
leithéid a athbhunú, go háirithe
agus 30 bliain nach mór imithe ó
shin. 

An faitíos atá ann, dar ndóigh, ná

go mbainfeadh scannán nua ón
gcéad cheann, mar a tharla i gcás
The Matrix, Star Wars agus mórán
sraitheanna eile.

Tá an rud díreach céanna fíor i
gcás an chluiche DeusEx. Foilsíodh
an chéad eagrán sa tsraith in 2000,
agus bhuaigh sé beagnach gach
aon duais a bhí os a chomhair. 

Ba réabhlóid a bhí ann, ó thaobh
na slí ar insíodh an scéal (nó fiú go
raibh scéal ann arbh fhiú é a insint)
agus ó thaobh na gcinntí a bhí ann
don imreoir.

Cúpla bliain níos déanaí, foil-
síodh an dara cluiche sa tsraith.
Rinne DeusEx: Invisible War iar-
racht úinéirí consóil a mhealladh,
agus baineadh mórán a bhí casta sa
chéad chluiche uaidh. An fhadhb a
bhí ann, ag léirmheastóirí agus ag
lucht leanúna an chluiche, ná
gurbh é castacht agus clisteacht
DeusEx a bhí iontach. 

B’shin an chúis ar éirigh chomh
maith leis! Cé gur dhíol Invisible
War cúpla céad míle cóip níos mó
ná mar a díol an chéad chluiche,
bhí tuairim na coitiantachta
réasúnta soiléir: ba theip ghlan a
bhí ann cluiche eile DeusEx a
dhearadh.

Tharla sé ansin gur imigh na
blianta gan aon chaint ar an tríú
cluiche sa tsraith a dhearadh.
Dhún Ion Storm, an stiúideo a
dhear an chéad dá chluiche, agus
bhí tromlach lucht leanúna an
chéad chluiche sásta go maith go
raibh deireadh tagtha. I ndiaidh

gur theip glan ar an dara cluiche
duine ar bith a shásamh, nárbh
fhearr gan bacadh leis an strus a
rachadh le tríológ a dhéanamh
as?

Ansin, in 2007, fógraíodh go
raibh stiúideo nua imithe i mbun
oibre ar an tríú cluiche sa tsraith.
Bheadh an scéal bunaithe roimh
thús an chéad chluiche, agus bhí
sé le foilsiú ar PC agus ar chonsóil
ag an am céanna. 

In ainneoin a raibh á rá ag an
stúideo faoi bheith dílis do stíl an
chéad chluiche, bhí raic ann i
measc lucht leanúna an chluiche.
Nach bhféadfaí ligean don tsraith
bás a fháil agus beagán dínite
fágtha aige?

Ach bhí daoine eile dearfach
faoi, nó sásta fanacht le tuairim a
chruthú ar aon chaoi. Rinneamar
trácht dó anseo i lár na bliana seo
caite agus muid i ndiaidh roinnt
des na físeáin fógraíochta a
fheiscint. 

Dúramar ag an am go raibh
neart sna físeáin úd le sceitimíní a
chur ar dhuine ar bith, agus is
deas anois gur féidir linn a rá,

agus an cluiche anois foilsithe,
nár ligeadh síos muid.

Éiríonn leis an gcluiche tógáil ar
fhormhór na rudaí maithe a bhí sa
chéad cheann, ach iad sin a thógáil
cothrom le dáta. 

Tá na grafaicí álainn, agus stíl
athbheochan na hEorpa le feiscint
chuile áit, agus tá an scéal fós
chomh mealltach agus a bhí riamh.
Tá fós neart roghanna agat idir
stíleanna imeartha éagsúla – i
mbeagnach gach áit sa chluiche tá
rogha agat conas dul i ngleic leis an
sprioc atá agat. Ní gá duine ar bith a
mharú, ach is féidir gach éinne a
mharú. Ní gá dul i bhfolach riamh,
ach is féidir fanacht i bhfolach nach
mór an cluiche ar fad.

Ach b’fhéidir gur laige é sin
chomh maith, ar shlí. Ligtear don
imreoir cinntí beaga a dhéanamh
an t-am uilig, ach ansin nuair a tha-
gann tú chomh fada le cinneadh
mór, déantar duit é. In aon
chluiche eile ní bheifeá ag súil le
bheith ábalta cinneadh dá leithéid
a dhéanamh, ach nuair a théann tú
i dtaithí ar bheith i gceannas is dea-
cair uaireanta glacadh leis go bhfuil

duine éigin eile atá i ndáiríre ag
glacadh na gcinntí móra.

Ach is rud beag é an argóint sin.
Lasmuigh de, is fíor-dheacair
domsa cáineadh ar bith a
dhéanamh ar an gcluiche, agus is é
sin an tuairim atá ann go for-
leathan chomh maith. Ar Metacrit-
ic.com, suíomh a thógann le chéile
léirmheasanna ó mhórthimpeall an
idirlín, tá meánscór 89%
gnóthaithe aige, agus gach ceann
den 43 léirmheas atá acu air ion-
tach dearfach. 

Ní hé, b’fhéidir, an cluiche is
fearr riamh (dar le Metacritic is é
sin Half-Life 2), ná fiú an cluiche is
fearr i mbliana (is é sin Portal 2 – tá
DeusEx ag uimhir 3), ach ar a
laghad is féidir anois sraith iontach
a ghlaoch ar DeusEx, seachas
díreach cluiche iontach. Sin a bhí
ag teastáil, agus sin atá againn.

Tá DeusEx: Human Revolutions
ar fáil anois ar PC, XBox 360 agus
Playstation 3 ó aon siopa
cluichíochta maith. Praghas don
leagan PC €34.99, XBox 360 agus
Playstation 3 €48.99 (ó
www.play.com).

Tá na grafaicí álainn, agus
stíl athbheochan na hEor-
pa le feiscint chuile áit,
agus tá an scéal fós chomh
mealltach agus a bhí
riamh. Tá fós neart roghan-
na agat idir stíleanna
imeartha éagsúla, i mbea-
gnach gach áit sa chluiche
tá rogha agat conas dul i
ngleic leis an sprioc atá
agat. Ní gá duine ar bith a
mharú, ach is féidir gach
éinne a mharú. Ní gá dul i
bhfolach riamh, ach is
féidir fanacht i bhfolach
nach mór an cluiche ar fad.

Leachtaitheoirí ceapaithe
do chomhlacht nuachtán 
Anton Mac Cába

CEAPADH leachtaitheoirí ar chuid
nuachtán River Media. Tá RSM
Farrell Grant Sparks mar leach-
taitheoir ar na cúig nuachtán sa
deisceart, PwC ó thuaidh. 

Bhíodh an comhlacht ag foilsiú
11 nuachtán. Níl ach sé cinn fágtha
anois, i nDoire, Dún na nGall agus
Cill Dara. De réir na gcuntas ba
déanaí, bhí caillteanas €5,091,395
ag River Newspapers Holdings (an
máthair-chomhlacht) in 2009.
Chaill River Newspapers South
Donegal €1,591,541 don bhliain;
foilsíonn sin an Donegal Post. Is

comhfhiontar é River Media idir
an Irish News agus beirt fhiontraí
meán cumarsáide, Tim Collins
agus Padraig O’Dwyer.

Cheannaigh comhlacht nua,
River Media Newspapers, na
nuachtáin ó na leachtaitheoirí. Is
iad Collins agus Eamonn McCann,
go bhfuil seoladh aige ar an
Chlochán Liath i nDún na nGall,
an bheirt stiúrthóir ar an chomh-
lacht.

An  bhfuil 
folúntas agat?
Tóg fógra le  Gaelscéal, 

lascaine  le  fáil ar 
leathanach 

folúntais.
Déan teagmháil le 

Patricia  ag
086–0234251 

nó  fograi@gaelsceal.ie

FOLÚNTAIS /
CÚRSAÍ

www.nuigalway.ie

Coláiste na nDán, na nEolaíochtaí Sóisialta
agus an Léinn Cheiltigh

Stiúrthóir Cónaitheach Druid 
(Téarma Socraithe) 
Spriocdháta: Meán oíche Déardaoin 22 Meán Fómhair 2011

Le tuilleadh eolais a fháil agus le hiarratas a dhéanamh
téigh chuig www.publicjobs.ie

Is fostóir comhionannas deiseanna í 
Ollscoil na hÉireann, Gaillimh

Fáiltítear roimh iarratais ar na poist seo a leanas:

Coláiste an Leighis, an Altranais agus na
nEolaíochtaí Sláinte

Déan Oideachas Leighis (páirt aimseartha: 0.3)
Ospidéal Portiuncula, Béal Átha na Sluaighe,
Co. na Gaillimhe.
Spriocdháta: Meán oíche Déardaoin 
6 Deireadh Fómhair 2011

De dhíth

Oifigeach Forbartha Gaeilge
Post lánaimseartha go Mí na Nollag 2013

Critéir Riachtanacha

Critéir Inmhianaithe

Maighréad Ní Chonghaile, Rúnaí
Cumann Cultúrtha Mhic Reachtain
Teach Mhic Reachtain
156 Bóthar Aontroma
Béal Feirste
BT15 2AH

www.oegaillimh.ie

Dioplóma sna Dána 
(Scileanna Aistriúcháin) –
páirtaimseartha

Tá an cúrsa seo dírithe ar dhaoine a bhfuil scileanna maithe
teanga acu agus ar spéis leo cur lena dtuiscint ar théacsanna a
aistriú ó Bhéarla go Gaeilge. 

Cuspóirí an Chúrsa
- oiliúint a chur ar mhic léinn in earnáil fáis an aistriúcháin;
- buneolas a thabhairt do mhic léinn ar theicneolaíocht an

aistriúcháin;
- léargas agus taithí a thabhairt do mhic léinn ar cháipéisí

éagsúla ó Bhéarla go Gaeilge. 

Tuilleadh Eolais: 
091 869 022 / 595 101 
aistriu@oegaillimh.ie
Déan iarratas ar 
www.oegaillimh.ie/acadamh

Bainisteoir Beáir i 
gClub Chonradh na

Gaeilge
Turastal: €18,000 pa Conradh: Bliain amháin

Ní mór don iarrathóir Gaeilge líofa agus  taithí béar a bheith acu. 
CV le seoladh isteach roimh a 5 a chloig Dé Céadaoin an 21 Meán Fomhair chuig

runai@anclub.ie 



In eagar ag Gearóid Denver.
Cló Iar-Chonnacht, 2010. 
Luach €25.

Léirmheas le hAodán Ó Sé

TÁ dhá shaothar in aon leabhar téagartha
amháin anseo, le breis is 150 dán le Lear-

aí Phádraic Learaí Uí Fhinneadha (1932-
1999) curtha i gcló le chéile den chéad
uair.  Rugadh é i Lochán Beag i
nGaeltacht Chois Fharraige, agus thug sé
aghaidh ar Bhearna tar éis phósta dó. Bhí
scéalaíocht agus reacaireacht Chonama-
ra ón gcliabhán aige.  D’aimsigh an t-
eagarthóir, Gearóid Denvir, na dánta i

bhfoinsí clóite, craolta agus i gcáipéisí
agus lámhscríbhinní an fhile féin.
Bheadh pobal na Gaeilge go mór faoina
chomaoin as an éacht sin amháin. 

I dteannta na ndánta, áfach, tugann
Gearóid Denvir nótaí beachta mioneolais
ar gach ceann acu, eolas a chuireann go
mór lenár dtuiscint. Baineann roinnt

mhaith dánta le hócáidí sóisialta agus
polaitíochta ó 1960 i leith, mar shampla
na scannail i bhFianna Fáil agus sna
comhrialtais araon. 

Moltar go h-éag ar gach ócáid
Ben Dunne a bhí carthannach fial
Chuir sé a lámh go doimhin ina phóca
Nuair a bhí Séarlas an Taoiseach i

mbaol. 
(Maiteanas)
File ócáideach ab ea Learaí Phádraic

Learaí, agus é préamhaithe i dtraidisiún
filíochta béil Chonamara. Mar a deir Den-
vir: “Tá na dánta lonnaithe sa chré agus
sa cheantar.” Toisc an líon dánta sa leab-
har seo, cuireann an t-eagarthóir in ord
iad de réir ábhair mar atá: an áit
dhúchais, an timpeallacht agus an dúlra,
an seansaol, an pholaitíocht, an duine
agus an grá, an bás, an chráifeacht agus
an aithrí, stair agus béaloideas, filí agus
filíocht, agus ar deireadh, saol na Gaeilge.
Is féidir sraith dánta a leanúint ar théama
amháin. Choimeádas an leabhar cois lea-
pan chun cúpla dán gaolmhar a léamh in
aghaidh na hoíche. Chuaigh na dánta i
bhfeidhm orm diaidh ar ndiaidh, iad sim-
plí, rithimiúil, bríomhar, daonna. Is fearr
iad a rá os ard le saibhreas na bhfocal a
scaoileadh amach.  Bailéidí labhartha
den scoth iad gur fiú aithris ó bhéal go
béal.

Seo mar a instear fé bhás a mháthar. Tá
an dólás á chloí ag dóchas an chreidimh:

Tháinig Bríd lena brat,
Deireadh le síon agus tús le borradh,

Tháinig an bás chun an tseomra
Is ar shlua na marbh chuaigh mo

Mhama
Déanfad trácht anois ar an dara

saothar sa leabhar, is é sin aiste chritice
ina bhfuil breis is céad leathanach. Cuire-
ann Denvir saothar Learaí Phádraic Lear-
aí i gcomhthéacs modhanna agus múnlaí
traidisiúnta filíochta na Gaeilge i
gcoitinne. Tugtar léargas ar cad is filiocht
bhéil inti, cé chomh tábhachtach atá an rá
leis an athrá, agus conas áilleacht na
mban a chur in  iúl. Is iad na malaí, an
grua, na súile agus an folt saintréithe áil-
leachta na mban sa bhfilíocht Ghaeilge. 

Do mhalaí deas caol is do leaca geal mín
Agus do ghrua ar dhath na gcaor
Do shúile cruinn glas is do bhéilín deas
Agus duibheacht folt do chinn.
(Caitríona)
Tréith eile sna dánta ná focail chu-

ingrithe mar “caint is comhrá, searc is
grá, lag cloíte, gan scáth gan náire”.  Is fiú
mianach na haiste seo, ina bhfuil 11
chaibidil ar fad,   a ghlacadh mar threoir
ar fhriotal  filíochta na Nua–Ghaeilge don
léitheoir agus don scoláire litríochta
araon. Seasann na dánta ar a mbonnaibh
féin mar liricí ár linne. Cuireann saothar
saoil Learaí Phadraic Learaí Uí Fhin-
neadh línte Patrick Kavanagh faoi tháb-
hacht na filíochta i gcuimhne dom;

For we must record love’s mystery with-
out claptrap,

Snatch out of time the passionate tran-
sitory.

Pobal an Stáit, agus an Ghaeilge 1920-39
Seán Breandán Ó hUallacháin
Coiscéim, €20

Léirmheas le Seosamh Ó Riain 

Is minic agus mé i mbun léimh ar an
leabhar seo gur rith an sean-nath sin ón
bhFraincis liom: plus ça change, plus
c'est la même chose.

Bíodh gur tháinig dul chun cinn ar
chúrsaí teanga – sa Ghalltacht ar aon
nós  – ó bunaíodh an stát seo, ní han-
namh go mbítear ag cur is ag cúiteamh
faoi na téamaí ceannann céanna agus a
pléadh na cianta ó shin. Thuigfí don
duine a bheadh den tuairim nach bhfuil
mórán sa díospóireacht teanga ar fad
seachas béalghrá, ach is dóigh liom gur
go mall a mheileann muilte Dé.

Is é atá faoi chaibidil sa leabhar dea-
scríofa suimiúil an-soléite seo ná tuair-
imí mhuintir na tíre faoi na forbairtí nua
idir mhion agus mhór a bhí ag titim
amach i saol na Gaeilge tar éis bhunú an
Stáit go dtí briseadh amach an Dara
Cogadh Domhanda, is é sin sa tréimhse
1920-39.

Cúig chaibidil atá sa leabhar agus
tugtar faoi ghné ar leith den
díospóireacht i ngach ceann acu, idir
meon an phobail faoi gach leibhéal den

chóras oideachais, ceist na Gaeltachta
féin, an tseirbhís phoiblí mar aon leis an
earnáil phríobháideach, stádas na
Gaeilge sa chóras dlí, agus ar deireadh,
cruth agus craiceann a bhí ar
eagraíochtaí teanga ag tús an stáit
nuaghinte.

Le dul i mbun taighde ar an leabhar,
chuaigh an t-údar i dtuilleamaí
nuachtán agus irisí comhaimseartha sa
dá theanga mar fhoinsí eolais in éag-
mais gléasanna ar nós téipthaifeadáin a

bheith ann ag an tráth sin. Chun na
críche sin, ní beag na foinsí eolais a bhí
ar fáil mar de réir an údair féin: “is
cosúil go raibh ceann de na traidisiúin
iriseoireachta is treise ar domhan in
Éirinn sa naoú haois déag”.

Agus is léir gur ghabh sé d’obair go
díbhirceach dícheallach toisc an sca-
gadh agus cíoradh cuimsitheach a
rinne sé trí na meáin chlóite le teacht ar
thagairtí don Ghaeilge. Tá teacht ar bea-
gnach 3,500 tagairt i gcomhair caibidlí
1-4, agus suas le 900 breise i gcaibidil a
cúig d’fhonn aigne na ndaoine a
thomhas.

Tugtar roinnt staitisticí ar thagairtí
don Ghaeilge sna meáin chlóite ag tús
gach caibidle, ach nár chuire sin
lagmhisneach ort, ná baol air, mar
gheall go bhfuil na céadta scéal suimiúil
ann a chuirfidh an léitheoir ar an eolas
maidir le hardmhianta agus
ardaidhmeanna na ndaoine i leith na
teanga agus iad ag streachailt  leis an
ngnáthshaol agus fiú brionglóidí nár
comhlíonadh i rith agus go gearr i ndi-
aidh Chogadh  na Saoirse agus an
Chogaidh Chathartha. 

Dearbhaíonn an staidéar seo thar aon
rud eile tábhacht an oideachais i dtír na
linne sin agus tosaíocht an

bhunoideachais sa réimse seo go
háirithe. Ina thaobh sin, d’fhoilsigh
Conradh na Gaeilge clár oideachais i
1920, agus thart ar an am céanna  foil-
síodh Clár Náisiúnta an Oideachais.
Bhíothas ag súil an Ghaeilge a láidriú trí
mheán na mbunscoileanna, ach is léir
nach raibh na fadhbanna teoranta don
bhunleibhéal amháin mar a mhínigh
Peadar Mac Fhionnlaoich, Uachtarán
Chonradh na Gaeilge ag an am faoi
chultúr na nGael sna hollscoileanna: “

It [Coláiste na Tríonóide] was per-
haps, on the whole, the most effective
part of the political machinery

set up by the English to destroy Irish
civilisation and Irish nationality”.

Is léir sa leabhar go ndeachaigh ceis-
teanna teanga go mór i gcion, ní
hamháin ar na Náisiúnaithe, ach ar an
bpobal Protastúnach chomh maith.

Is minic tagairtí déanta sa lá atá inniu
ann do neamhaird ar an bhfocal lab-
hartha, is amhlaidh a bhíodh sé tar éis
an Stáit nua teacht ar an saol: seo a bhí
le rá ag M O Cúill, ball de ghluaiseacht
na Gaeilge, i litir chuig an Cork Examin-
er ar 22.11.1922: “Irish must, as it were,
be brought out of the schools. Otherwise,
the pupils and students who are now
learning it will have no incentive to

speak it when their studying days are
over.”

Ní hannamh a théadh daoine i mbun
pinn i dtaobh staid na Gaeltachta agus
an ghéarghá le háiseanna agus le fos-
taíocht san áit. Dúirt ‘An Seabhac’
(Pádraig Ó Siochfhradha) “nách le haon
olc chun na teangan atá muintir na
Gaeltachta ag caitheamh na Gaedhilge
uatha agus á cheilt ar a gcloinn”.

Ní briathra a dhearbhaíonn ach
gníomh mar a deirtear, agus pléitear
úsáid na Gaeilge sa Dáil i gcaibidil a trí,
agus mar an gcéanna lenár linn féin
déantar scagadh ar an gcáineadh a rin-
neadh de dheasca easpa iarrachtaí a bhí
ar siúl inti chun an Ghaeilge a chur i
bhfeidhm agus a leathnú.

Ábhar spéise bheith ag léamh i
gcaibidil a ceathair  faoin easpa aithean-
tais a bhí tugtha don Ghaeilge sna
cúirteanna i mblianta luatha an Stáit cé
gurbh ann don Ghaeilge i mBunreacht
Saorstát Éireann mar an teanga
náisiúnta.

Seán Breandán Ó hUallacháin a
scríobh an leabhar seo atá bunaithe ar a
thráchtas MPhil. Múinteoir iarbhun-
scoile  is ea é i gContae Chorcaí agus
oibríonn sé mar theagascóir in OÉ, Cor-
caigh freisin. 

Se an Saol an Máistir: Filíocht Learaí Phádraic Learaí Uí Fhinneadha

‘Seven Songs for Amy’
Katie McGreal

CHUIR sé ionadh
orm cé chomh
ciúin is atá cathair
na Gaillimhe roimh
7.30 ar maidin. Ní

raibh fiú mórán leoraithe ar
Shráid na Siopaí ach ní raibh
aon rud ciúin faoin gCladach.
Bhí veain bia taobh amuigh
den halla a úsáideann an
fhoireann pheile, The Galway
Rovers, de ghnáth agus bhí
roinnt daoine ag siúl timpeall. 

Ní raibh tuairim agam céard
a bhí ar siúl, ní raibh aon rud
ar eolas agam faoi scannán ná
taifeadadh. Chuir an méid
daoine atá páirteach i ngach
radharc ionadh orm. Fiú i rad-
harc cineál beag, an
príomhaisteoir, Seán Maguire,
ag siúl síos an ché agus ag
féachaint amach ar an bhfar-
raige. 

Bhí ar Sheán a chulaith a
fháil ón roinn feistis agus rin-
neadh a chuid gruaige agus a
smideadh. Bhí an criú ceama-
ra uilig ag teastáil chomh
maith leis na stiúrthóirí cúnta,
lucht fuaime, an stiúrthóir
agus roinnt eile. Bhí orthu an
rud céanna a dhéanamh arís is
arís eile, ar uillinn éagsúil, le
lionsa éagsúil, leis an ngiotár,
gan an giotár...

Fiú má bhíonn an stiúrthóir
sásta leis an téic sin b’fhéidir
go mbeadh sé ag iarraidh é a
dhéanamh arís ionas gur féidir
leis é a fheiceáil ó uillinn eile,
nó le duine ag siúl trasna sa
chúlra. 

Tá i bhfad níos mó measa
agam ar aisteoirí, ceama-
radóirí agus gach duine eile a
oibríonn ar sheit scannáin
anois. 

Deir Olwyn Boyle, aisteoir
Éireannach ó Thiobraid
Árann, go mbíonn frustrachas
uirthi nuair a cheapann sí go
ndearna sí i gceart é ach nach
n-aontaíonn an stiúrthóir agus

tá uirthi an radharc a
dhéanamh arís.

D’éirigh le hOlwyn páirt na
giofóige, Lilt, a fháil sa scan-
nán.   

“Bhí an-chuid craice agam
lena feisteas,” a dúirt sí. “Is
carachtar an-spraoiúil agus
taitneamhach í agus má tá na
héadaí níos ainspianta tá sé
níos fearr.”

Is as Cluain Meala i dTio-
braid Árann í Olwyn agus seo
an chéad phríomhscannán atá
le déanamh aici. Bhí páirt in
Fair City aici agus bhí sí ar an
gclár siúl amach Take Me Out
le déanaí. Is duine deas,
cairdiúil agus greannmhar í.   

I rith an taifeadta, bíonn ar
gach duine a bheith an-chiúin.
Breathnaíonn an stiúrthóir ar
na téiceanna uilig ar scáileán
taobh thiar den seit, ionas gur
féidir leis é a fheiceáil trí
shúile an lucht féachana. Ar
an seit, is iad na stiúrthóirí
cúnta a dhéanann an chuid is

mó den obair.
Rinneadar an radharc ‘beag’

ar an gcé ó 8 – 11.30 ar maidin
agus ansin bhí an roinn feistis,
smididh agus gruaige ag obair
go dian chun na haisteoirí a
ullmhú don chéad radharc eile
sa teach tábhairne, Monroe’s.  

Go hiondúil, oibríonn an
roinn feistis leis na haisteoirí
chun a dtuairim a fháil ar a
gcarachtair, ionas go dtioc-
faidh pearsantacht an
charachtair amach trína chuid
éadaigh. Chun cinnte a
dhéanamh go bhfuil leanú-
nachas ann ó radharc go rad-
harc glacann an fhoireann
feistis pictiúir ag deireadh
gach radhairc agus cuirtear i
bhfillteán iad. Déanann an
roinn smididh agus gruaige an
rud céanna. 

Deir an roinn smididh gurb
iad na tatúnna atá ar bhaill an
bhanna ceoil na rudaí is
deacra le déanamh. Caithfidh
siad cinnte a dhéanamh go
bhfuil siad díreach mar an
gcéanna gach uair agus go
bhfuil siad san áit chéanna.  

Is scannán grinn rómánsach
é ‘Seven Songs for Amy’ faoi
cheoltóir Éireannach, Seán
O’Malley (Sean Maguire) atá
ag lorg seans amháin eile lena
ghrá geal, Amy (Lorna Ander-
son). Ach an bhfaighidh sé an
dara deis anois agus í ina cónaí
i Nua-Eabhrac? Tá banna ceoil
ag Seán agus tá ceathrar ball
eile ann. Tá siad lánsásta cab-
hair a thabhair dó an deis eile
a fháil le hAmy.

Spreag cultúr ceoil na hÉire-
ann, go háirithe an cultúr ceoil
i nGaillimh, an script.

“Bhíos ag iarraidh script a
scríobh bunaithe ar bhanna
ceoil agus thit an scéal amach
as sin,” a deir an scríbhneoir,
Fiona Graham.

Seo an chéad script scan-
náin a scríobh sí riamh. Tho-
saigh sí ag obair ar an script
roinnt mhaith blianta ó shin
ach níor labhair sí le haon
duine faoi go dtí dhá bhliain ó
shin nuair a thaispeáin sí don
stiúrthóir Konrad Begg é.  

Seo an chéad phríomhscan-
nán ag Konrad ach d’oibrigh sé
ar roinnt cláir theilifíse don
BBC agus ITV cheana agus
rinne sé cúpla gearrscannán
agus roinnt fógraí freisin.  

Sa chéad sé mhí, chuaigh an
bheirt acu go Meiriceá chun é
a thaispeáint do roinnt comh-
lachtaí léiriúcháin thall ansin. 

“Bhí roinnt mhaith suime
acu sa script,” a dúirt Fiona.
“Ach bhíomar ag iarraidh an
chruthaitheacht a chóimeád
dúinn féin.”

Ar deireadh, bheartaigh
siad é a dhéanamh leo féin ar
bheagán airgid ach ciallaíonn
sé sin gur féidir leo Éire agus
Gaillimh a léiriú sa bhealach
ina bhfuil siad ag iarraidh agus
ní chaithfidh siad glacadh le
tuairimí aon duine eile.

Nuair a bhí siad ag lorg ais-
teoirí do pháirt Seán O’Malley,
bhí orthu duine a fháil a raibh
an chuma cheart air, a bhí in
ann aisteoireacht a dhéanamh
agus a bhí in ann canadh, beo
agus sa stiúideo.      

“Chan mé píosa beag tamall
fada ó shin ach ní mórán,” a
deir Sean Maguire, an t-ais-
teoir Sasanach ar éirigh leis an
pháirt a fháil.  

Chomh maith leis sin,
chaith Sean ceithre seachtaine
ag foghlaim an ghiotáir. Cea-
pann sé gur carachtar sách
éasca é Seán le déanamh, níl
mórán deacrachtaí aige leis,
seachas na radhairc lán le
mothúcháin.

“Tá sé deacair na moth-

úcháin agus an paisean a bhei-
th agam díreach nuair atá siad
ag teastáil,” a deir sé.  

Seo an chéad uair dó scan-
nán a dhéanamh in Éirinn
agus chuir sé i gcomparáid le
neamh é.

Níorbh é Sean an t-aon ais-
teoir a raibh air uirlis cheoil a
fhoghlaim ach an oiread. Bhí
ar Ford Kiernan, an t-aisteoir
Albanach a fuair páirt an dru-
madóra Sled sa bhanna ceoil,
na drumaí a fhoghlaim.

“Bhí rithim agam,” a deir sé
liom. “Ach ní raibh bataí

druma agam i mo lámha
roimhe seo.”

Chaith sé trí seachtaine ag
obair le roinnt ceoltóirí chun é
a thabhairt leis i gceart.

Mar an gcéanna le Sean
agus Olwyn, níl jab deacair ag
Ford an carachtar seo a
dhéanamh ach is eagarthóir
scripte agus léiritheoir fei-
dhmiúcháin é sa scannán seo
freisin. Chomh maith le gach
rud eile, is fuirseoir é agus tá
roinnt cláir theilifíse déanta
aige i Sasana.

Seo an chéad uair do Ford a
bheith i nGaillimh agus deir sé
gur maolaisnéis é a rá gur thit
sé i ngrá leis.

“Tá na daoine chomh
cabhrach agus deas!” 

Déanfaidh siad cúig seach-
taine taifeadta i nGaillimh – sa
chathair, sa Spidéal, i gCinn
Mhara agus sa Ghort. Ansin
rachaidh an criú agus an
fhoireann aisteoirí go Nua-
Eabhrac ar feadh cúig lá. Phioc
siad Nua-Eabhrac toisc gur
cathair ollmhór é agus go
léiríonn sé comparáid ollmhór
idir saol Amy agus saol
Sheáin. 

Tá áit lárnach ag an gceol sa
scannán. Scríobh na ceoltóirí
Jim McKee agus Ultan Conlon
an chuid is mó den cheol don
scannán agus beidh an banna
ceoil Sasanach Alabama 3 ag
seinm sa scannán freisin. 

Tá sé dírithe ar fhir agus ar
mhná idir 15 agus 45. Beidh sé
le feiceáil sna pictiúrlanna an
bhliain seo chugainn.  

Féach ar:

TG4: 7 Lá
Sa chlár cúrsaí reatha seo,
labhraíonn Páidí Ó Lionáird
faoi scéalta nuachta atá go
mór i mbéal an phobail, go
háirithe scéalta réigiúnacha
agus Gaeltachta. Déanann sé
plé agus scagadh orthu. Dé
Máirt @ 7.30in.

RTÉ 1: 
The Secret Millionaire
Sa tsraith nua seo, rachaidh
triúr milliúnaithe faoi chom
go dtí ceantair mhíb-
huntáiste in Éirinn agus tab-
harfaidh siad airgead do roin-
nt carthanais áitiúla dá bharr.

Sa chéad chlár, tabharfaidh
John Concannon, stiúrthóir
bainistíochta an chomhlach-
ta déantúsaíochta, JFC,
cuairt ar iarthar Bhaile Átha
Cliath. Dé Luain @ 9.30in.     

RTÉ 2: Masterchef Ireland
Níl ach deichniúr iarrthóirí
fágtha sa chomórtas anois
agus rachaidh beirt eile
abhaile an tseachtain seo.
Bheadh ar an deichniúr sin
obair go dian chun cinnte a
dhéanamh nach gcaillfidh
siad a spás sa chomórtas. Dé
Máirt agus Déardaoin @
9.30in.    

An banna ceoil ‘Lost and Sound’ ina bhfuil an príomhcharachtar, Seán O’Malley (Sean Maguire) ina phríomhcheoltóir.

Príomhfheidhmeannach    
Gaelscolaíochta ag le               
Ceapadh Príomhfheidhmeannach nua ar Chomhairle na
Gaelscolaíochta le déanaí, Micheál Ó Duibh, agus labhair sé le
Gaelscéal faoi na dúshláin atá amach roimhe ina phost úr.
Colm Ó Broin

Tá blianta fada caite ag
Micheál Ó Duibh in earnáil na
Gaelscolaíochta. D'oibrigh sé
mar Oifigeach Forbartha le
Comhairle na Gaelscolaíochta
le hocht mbliana anuas agus
bhí sé mar ionadaí na hea-
graíochta ar bhord
Gaelscoileanna Teoranta le trí
bliana anuas. Roimhe sin
chaith sé dhá bhliain mar
Oifigeach Forbartha le Pobal
an Chaistíl, eagraíocht
Ghaeilge i mBaile an Chaistíl i
dtuaisceart Aontroma. Fad is a
bhí sé ann osclaíodh naíscoil
agus bunscoil lánGhaeilge sa
bhaile. Mhúin sé Gaeilge in
Ollscoil Uladh i gCúil Ráithín
agus tá sé pósta le Clare
Walsh, Leas-Ard-fheidhmean-
nach Gníomhach
Gaelscoileanna Teo.

I measc na dúshláin atá
roimh an bhfear ó Ard Mhacha
ó dhúchas tá soláthar na
Gaelscolaíochta, cóiríocht,
daltaí ó gach pobal sa Tuais-
ceart a mhealladh agus
soláthar múinteoirí.

“An ceann is mó atá amach
romhainn ná soláthar
Gaelscolaíochta a chur ar fáil
ag gach leibhéal agus an
earnáil a leabú sa chóras
oideachais,” ar seisean. “Má tá
forbairt á dhéanamh ar an
gcóras oideachas ba mhaith
linn go smaoineodh daoine ar
an Ghaelscolaíocht.

“Caithfear inbhua-
naitheacht a chur chun cinn
ag gach leibhéal den earnáil
oideachais, naíscoileanna,
bunscoileanna, agus scoilean-
na dara leibhéal agus a chin-
ntiú go bhfuil scoileanna
láidre againn atá ag fás agus
ag forbairt.

“Tá líon na bpáistí i
scoileanna Béarla ag ísliú ach
tá siad ag méadú i
nGaelscoileanna agus tá súil
againn go leanann sé sin ar
aghaidh.”

Caithfear an Ghaelsco-
laíocht a fhorbairt ag an dara
leibhéal ach go háirithe dar le
Ó Duibh, ach tá imní air faoi
chúrsaí naíscoile de bharr

  nua Chomhairle na
  dúshláin a shárú

diúltú a rinne Aire Oideachais
an Tuaiscirt, John O'Dowd ar
iarratais ar aitheantas
reachtúil le haghaidh dhá
naíscoil le déanaí.

Dhiúltaigh an tAire de chuid
Shinn Féin iarratais ar
aitheantas reachtúil i gcomhar
Naíscoil Eonach atá ceangailte
le Bunscoil Bheanna Boirche i
gCaisléan Uidhlin i gContae an
Dúin agus ceann i nGaelscoil
Éanna i nGleann Ghormlaithe
i gContae Aontroma. 

Mhaígh an tAire go raibh go
raibh an soláthar naíscoile sna
ceantracha mór go leor don
éileamh reatha, ach ní aon-
taíonn Michéal Ó Duibh leis.

“Tá díomá orainn gur diúl-
taíodh do na hiarratais,
dúradh go raibh go leor
áiteanna ar fáil cheanna féin,
rud a chur iontas orm.
Chuidigh muid leis na hiar-
ratais agus tá i bhfad níos mó
éilimh ná soláthar i gCaisleán
Uidhlín agus Gleann Ghorm-
laithe. 

“Ní thuigeann muid cén
doígh a d'fhéadadh an t-aire é
sin a rá bunaithe ar an eolas
atá againn, tá na figiúirí céan-
na ag an roinn.

“Naíscoileanna deonacha
gan aitheantas atá iontu faoi
láthair agus bhí siad ag iar-
raidh stádas reachtúil a bhaint
amach. Chuirfeadh sé seo le
líon na n-uaireanta a bheadh
siad ar oscailt agus líon na
múinteoirí a  bheadh acu.
Bheadh sé ag teacht le pola-
saithe na Roinne ó thaobh
inbhuanaitheacht scoileanna
siocair go gcuirfeadh sé le líon
na bpáistí a bheadh ag dul ó
leibhéal na naíscoileanna go
leibhéal na bunscoileanna.

“Thug an t-iar Aire
Oideachais Caitríona Ruane
aitheantas do go leor naís-
coileanna mar sin níl a fhios
againn cad tuige nár éirigh leis
na hiarratais seo. 

“Beidh impleachtaí ag an
chinneadh do na naíscoilean-
na seo agus do chinn eile. Tá
muid buartha go leor faoi agus
tá muid ag lorg cruinnithe leis
an roinn chomh luath agus is
féidir.”

Ainneoin an drochscéal do
Chaisleán Uidhlín, bhí deá-
scéal sa bhaile níos luaithe i
mbliana nuair a fógraíodh go
n-osclófaí aonad lán-Gaeilge
dara leibhéal mar chuid d'Ard
Scoil Naomh Maolóig. 

“Tá 50 dalta ag teastáil chun

scoil dara leibhéal saor
scartha a bhunú agus 20 dalta
chun aonad a oscailt. Bhí
rogha ag an phobal i gCaisléan
Uidhlín fanacht 15 bliain go dtí
go sroichfí 50 dalta nó aonad a
bhunú anois agus bheartaigh
siad dul leis an aonad. Chomh
luath is atá 50 dalta ag teacht ó
na bunscoileanna lánGhaeilge
sa cheantar bunófar scoil
neamhspleách.”

Deir Ó Duibh go bhfuil an
ghaelscolaíocht forbartha go
maith ag leibhéal na naíscoile
agus na bunscoile ach go
bhfuil níos mó oibre le
déanamh ag an dara leibhéal. 

Cé go bhfuil 37 bunscoil
lánGhaeilge ó thuaidh, níl ach
ceithre ionad gaelscolaíochta
dara leibhéal -  Coláiste Feirste
agus trí aonad i gCaisleán
Uidhlín, Ard Mhacha agus
Domhnach Mhór.

Táthar ag súil go n-osclófaí
aonad i gCathair Dhoire in
2012 agus ceann i Machaire
Reatha i ndeisceart Dhoire in
2013.

Tá Comhairle na Gaelsco-
laíocht ag iarraidh go mbunó-
faí aonaid i mBaile an Chaistíl,
Iúr Chinn Trá agus Fear Man-
ach amach anseo freisin.

Idir an dá linn beidh daltaí ó
Ghaelscoil Lios na Scéithe i
bhFear Manach in ann freastal
ar Choláiste Oirialla i
Muineachán tar éis don Roinn
Oideachais bus chur ar fáil
dóibh. Má théann daltaí ón
Tuaisceart go dtí an scoil
déanfaidh siad an Teastas
Sóisearach agus an Ard Teist
seachas an GCSE agus an A
Leibhéal.

Tá ísliú tagtha ar líon na
ndaltaí atá ag déanamh na
Gaeilge don GCSE agus don A
Leibhéal ó thuaidh le roinnt
blianta anuas agus tá súil ag Ó
Duibh aghaidh a thabhairt ar
an dúshlán seo agus na him-
pleachtaí a bheas aige do líon
na múinteoirí le togha na
Gaeilge amach anseo.

“Tá sé an-deacair teacht ar
mhúinteoirí chun 24 ábhar a
theagasc i meánscoileanna
agus caithfidh muid níos mó
daltaí a spreagadh chun
staidéar a dhéanamh ar an
Ghaeilge. Caithfidh muid an
Ghaeilge a dhíol leo mar rogha
tarraingteach, i gcomhar le
heagraíochtaí Gaeilge eile.

“Tá an-bhuntáiste ag baint
leis an Ghaeilge go háirithe
leis an gheilleagar sa droch

staid ina bhfuil sé. Rinne
Ollscoil Uladh suirbhé tamall
ó shin a léirigh go raibh fos-
taíocht faighte ag céatadán
níos airde de dhaltaí a rinne
céim sa Ghaeilge ná céim ar
bith eile. Caithfear an teach-
taireacht sin a scaipeadh.” 

Tá raic ann ó thuaidh le
blianta beaga anuas faoi
scoileanna gramadaí agus an
teist aistrithe, nó an 11 Plus
mar a ghlaotar air i mBéarla.
Go dtí le déanaí chuaigh páistí
a theip orthu sa scrúdú go
gnáthscoileanna dara leibhéal
agus chuaigh na daltaí a
d'éirigh leo sa teist chuig
scoileanna 'gramadaí' a
chuireann níos mó béime ar
ábhair acadúla.

Measann Ó Duibh go raibh
roinnt tionchair ag an sean-
chóras ar  fhorbairt na
gaelscolaíochta agus go go
gcabhróidh cealú an scrú-
daithe conspóidigh leis an
earnáil.

“Is cinnte go raibh an cheist
ag dó na gcéirbe do roinnt tui-
smitheoirí. Ach ní fhéadfaí
dhá Ghaelscoil dara leibhéal a
bhunú in aon áit amháin,
ceann gramadaí agus gnáth-
scoil. Ní fheicim go bhfuil aon
bhunús oideachasúil leis an
argóint ar son an 11 plus ar
scor ar bith.

“Aon áit a bhí rogha Gaelsco-
laíochta ar fáil ní raibh aon 11
Plus. Ba mhaith linn rochtain
ar an Ghaelscolaíocht a chur
ar fáil d'achan páiste agus ní
dhéanann muid idirdhealú
aicme, reiligiún, nó cumas
acadúil eatarthu.”

Tá sé mar aidhm ag Ó Duibh
líon na ‘nua Éireannach’ atá ag
freastal ar ghaelscoileanna a
ardú amach anseo.

“Ba mhaith linn daoine ó
chúlraí inimirceach a mheal-
ladh, mar shampla bhí oíche
eolais againn i nDún Geanainn
le tamall anuas ina raibh Lio-
tuáinis, Polannais agus Por-
taingéilis á labhairt le linn an
chruinnithe.

“Tá bileogaí eolais againn i
dteangacha éagsúla agus ba
mhaith linn an teachtaireacht
a chur amach nach bhfuil aon
bhagairt do shealbhú an
Bhéarla i ngaelscoileanna.

“Tá muid lán sásta dul
amach agus labhairt leis na
heagraíochtaí pobail
inimirceach faoi na buntáistí a
bhaineann leis an nGaelsco-
laíocht, ceann acu ná go

mbeadh a bpáistí ar
chomhchéim le formhór na
bpáistí eile toisc go mbeadh
siad ar fad ag foghlaim trí
mhéan teanga nach bhfuil acu
ón chliabhán.”

Deir sé áfach go bhfuil teo-
rainn leis an méid gur le
Comhairle na Gaelscolaíochta
a dhéanamh de bharr na n-
achmhainní atá acu.

“Tá muid ag iarraidh réimse
leathan ábhar a chlúdach agus
tá ceist na nua Éireannach ar an
liosta. Bainfidh muid oiread
úsáid as na hacmhainni atá
againn chun an gaelscolaíocht a
chur chun cinn.”

Ceist eile a thiocfaidh chun
cinn sna blianta amach
romhainn ná líon na ndaltaí ó
chúlra Aontachtach atá ag
freastal ar ghaelscoileanna.

Tá an-fonn ar Ó Duibh tab-
hairt faoin gceist seo.

“Ba mhaith linn daoine ón
phobal Aontachtach a mheal-
ladh agus tá muid díreach tar
éis maoiniú a fháil chun
Oifigeach Trasphobail a earcú
ar feadh trí bliana.”

Tá sé beartaithe ag an
gcomhairle comhthionscadail a
bhunú idir gaelscoileanna agus
scoileanna stáit agus ugach a
thabhairt do dhaltaí ón bpobal
Aontachtach atá ag freastal ar
ghaelscoileanna cheana féin a
scéalta a insint do pháistí eile.

“Tá muid réalaíoch áfach, tá a
fhios againn go bhfuil na hiar-
rachtaí seo ar bun le 40 bliain
anuas agus nach bhfuil sé dhul
a tharlú thar oíche, ach an rud
is tábhachtaí ná iarracht a
dhéanamh.

“Ó mo thaithí féin tá a fhios
agam go bhfuil daoine sa
phobal Aontachtach leis an
ghrá chéanna don Ghaeilge is
atá agam, deir siad gur leosan
an teanga cosúil le duine ar bith
eile.

“Bhí beirt ón phobal Aon-
tachtach i rang a mhúin mé i

gCúil Raithin agus b'iad an t-
aon bheirt a bhain grád onóir
amach agus an t-aon bheirt a
rinne céim sa Ghaeilge ina dhi-
aidh. Dúirt duine acu liom fosta
go dtagann daoine eile ón
phobal Aontachtach chuige ina
obair le ceisteanna faoin
Ghaeilge, ceisteanna faoi
shloinnte mar shampla, níos
túisce ná mar a thiocfadh siad
chuig duine ón phobal Náisiú-
nach.”

Seoladh feachtas an tseach-
tain seo caite chun oideachas
comhtháite a chur chun cinn
sna sé chontae agus de réir Uí
Dhuibh is féidir an gaelsco-
laíocht a bheith mar chuid den
eiteas seo.

“Ba mhaith linn an gaelsco-
laíocht a chur chun cinn in
achan earnáil idir stát,
chomhtháite agus Chaitliceach.

“Tá caidreamh thar a bheith
folláin againn le Comhairle
Oideachas Chomhtháite
Thuaisceart Éireann agus tá
siad iontach oscailte do mholtaí
faoin ghaelscolaíocht.

“Rinne muid iarracht ceann a
bhunú i gCaisleán Nua i gcon-
tae an Dúin ach chun aithean-
tas comhtháite a fháil caithfidh
40% de na daltaí a bheith ó
phobal amháin ach níor éirigh
leis an scoil an sprioc sin a
bhaint amach.”

Síleann Ó Duibh go bhfuil
athrú suntasacha ag teacht ar
dhearcadh an phobail i leith na
Gaeilge.

“Tá ranganna Gaeilge i
gceantracha Aontachtacha i
mBéal Feirste ag forbairt rud
bocht faoi láthair, tá an PSNI
agus polaiteoirí Aontachtacha
ar nós Basil McRae ag tacú leis
an fheachtas Líofa 2015 agus
bhí scéal sna páipéirí le déanaí
go raibh deirfiúir le David
Irvine ag foghlaim na Gaeilge.
Tá sé seo thar a bheith dearfach
agus cabhraíonn sé go mór leis
an obair atá ar bun againn.”

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Na páistí a ghlac páirt sa Ghala
Snámha i Línn Snáimh Chúil
Aodha Dé Domhnaigh. Sa
phictiúr freisin tá an Comhair-
leoir Aindrias Ó Muineacháin
a bhronn Sciath Threasa Ní
Mhúineacháin ar Shíle Ní
Shuibhne, agus Siobhán Ní
Laocha, Séamus Ó Riada agus
Treasa Ní Ríordáin, na gardaí
tarrthála a bhí ar dualgas le
linn an tsamhraidh. Pic:
Comharchumann Forbartha
Mhúscraí 

Pictiúr de Mhéara Chathair na
Gaillimhe, Hildegarde
Naughton, agus a tui-
smitheoirí , Marguerite agus
P.J., ag Féile na nOisrí, Droic-
head an Chláirín. PIC: MÁIRTÍN DAVY 

Naíonáin bheaga ar a gcéad lá ar Scoil Mhuire, Doirí Beaga. Ina gcuideachta tá an múinteoir, Coleen Nic Aodha, agus cúntóir ranga,
Maighréad Máire Mhic Suibhne. PIC:  TOMÁS Ó CUIREÁIN

Kately agus Amy Keleghan lena madra Penny ag an gcéad charn-
abhal cainíneach i nGairdín Bhríde i gContae na Gaillimhe ar an
Domhnach seo caite. Chuir an carthanas MADRA an ócáid ar siúl
chun ceiliúradh a dhéanamh ar mhadraí. Oibríonn MADRA chun
bailte a fháil do mhadraí nach bhfuil baile acu. PIC: DAVID RUFFLES

Méara Bhéal Feirste, an Comhairleoir Niall Ó Donnghail, le Julie
Cochrane ag seoladh an chéad fhéilire d’imeachtaí Gaeilge don
chathair i mBéal Feirste le déanaí. Tá siad in éineacht le bainis-
teoir an Ionaid Fáilte, Gearóid Trimble agus Nuala Ní Néill ó
Chroí Éanna. PIC: BILL SMYTH

OIDEACHAS

NODANNA
TRASNA
2 Filleann sé seo ar an bhfeallaire, deirtear (5)
7 Faoi ‘thionchar’ alcóil.. ar ______ (6)
8 Taitneamh, ag baint taitnimh as (4)
9 Láidir (5)
11 Mar a bheadh bia roimh chócaireacht de (3)
12 Insíonn sé an t-am dúinn (4)
14 Dul in airde, ar dhréimire nó ar chnoc (5)
16 Bia don iora rua le linn an gheimhridh, b’fhéidir (3)
18 Slogadh, scornach (5)
20 Fiche cinn (4)
22 24 uair (2)
23 Ag imeacht, ag dul ----- as (5)
24 Ceann amháin (3)
26 Ainm ag páistí ar athair (5)
27 An áit gur mhaith linn dul ina dhiaidh an tsaoil seo (5)

SÍOS
1 Deacair a mhíniú nó a thuiscint (5)
2 Leisciúil, gan aon fhuinneamh (5)
3 Thar ____, thar sáile (4)
4 Téigh, nó tar i ndiaidh duine eile (4)
5 Cóngarach don urlár, don bhun (5)
6 Labhraíonn muid leis! (6)
9 Timpeall, máguaird (5)
10 Aghaidh (5)
12 Uirlis lena mbuailtear tairní isteach in adhmad (5)
13 Caorach óg (3)
15 Lom, gan ghruaige (4)
16 Seas an fód ar son duine nó áite (6)
17 Éan feirme (5)
18 Feá, dara, fuinseog (5)
19 Brúigh claíomh nó scian isteach i nduine (5)
21 Príosúnaigh le linn cogaidh (4)
25 Úr, nach raibh ann cheana (3)

Crosfhocal  16.09.2011

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
21.09.2011 chuig: Crosfhocal Gaelscéal 
15 Sráid Mhargadh, Gaillimh

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
09.09.2011
Buaiteoir na Seachtaine seo: 
Caralín Cuirtís, 
Co Chill Dara

Indreabhán, Conamara, Co. na Gaillimhe. Tel. +353-91-593307
www.cic.ie

Bíodh Eolas agat ar do Chearta : Pinsin leasa
shóisialaigh agus céilí daoine féinfhostaithe
Ceist: Bhí gnó beag ag m’fhear céile, agus d’oibrigh mé ann go páirt-aimseartha.
Tá sé díreach tar éis é a dhíol agus tá sé imithe ar scor agus tá sé ag fáil Phinsean
Stáit.  Dúirt duine éigin liom go bhféadfainn, b’fhéidir, Pinsean Stáit a fháil mé
féin. An bhfuil sé seo fíor? 

MÁS rud é go raibh tú féin agus d’fhear
céile ag obair i gcomhpháirtíocht lena
chéile, i gcleachtas, ach níor éiligh tú
aisíocaíochtaí cánach agus PRSI ar nós go
raibh tú i gcomhpháirtíocht, is féidir leat
stádas comhpháirtíochta a éileamh go
haisbhreathnaitheach.

Déanann an Roinn Coimirce Sóisialaí
imscrúdú ar gach cás faoi na critéir
comhpháirtíochta céile. Má tá tú ag iar-
raidh páirtíocht a éileamh go hais-
bhreathnaitheach ní mór duit an
cháipéisíocht tacaíochta cuí a bheith
agat do na blianta ábhartha.

Má chinneann Cigire Leasa
Shóisialaigh ón Rannóg Scóipe den
Roinn Coimirce Sóisialaí go raibh ann do
chomhpháirtíocht gnó is féidir leat do
ranníocaíochtaí Aicme S a íoc go hais-
bhreathnaitheach. Déantar na rannío-

caíochtaí le híoc amach tríd an ioncam a
scoilteadh ón gcomhpháirtíocht (do gach
bliain a raibh ann don chomh-
pháirtíocht) idir tú féin agus d'fhear
céile. Déantar na dliteanais ÁSPC a
athríomh ansin. Is féidir aon rannío-
caíocht ÁSPC breise atá le híoc a bhailiú
uait ansin. Má chinneann an t-oifigeach
cinnte nach raibh ann do chomh-
pháirtíocht is féidir leat athbhreithniú a
iarradh ón Oifig Achomharc Leasa
Shóisialaigh.

Tá sé tábhachtach a chuimhneamh fiú
más rud é go raibh ann do chomh-
pháirtíocht agus má íocann tú aon ran-
níocaíocht árachais shóisialaigh ilb-
huaigh ní chiallaíonn sé seo go bhfuil tú
i dteideal Phinsean Stáit (Ranníocaíoch)
ag 66 bliain d’aois ach amháin má
chomhlíonann tú na critéir ar fad eile. Ba
cheart duit na coinníollacha teidlíochta
iomláin a sheiceáil do bhuntáistí agus do

phinsin ar welfare.ie sula ndéanann tú
an cinneadh cibé an bhfuil tú chun iar-
ratas a dhéanamh ar stádas comh-
pháirtíochta aisbhreathnaithí nó nach
bhfuil. 

Mura gcáilíonn tú do Phinsean Stáit
(Ranníocaíoch) as do stuaim féin, is
féidir le d’fhear céile éileamh ar do shin
mar chleithiúnaí ar a phinsean, nó is
féidir leat cur isteach ar phinsean
neamh-ranníocaíoch tástáilte de réir
acmhainne duit féin.

Tá tuilleadh eolais ar fáil ón Ionad
Faisnéise do Shaoránaigh thíos.

Chuir Ionad Faisnéise do Shaoránaigh
'Bíodh Eolas agat ar do Chearta’ le chéile.
Cuireann an tIonad seo seirbhís shaor in
aisce agus faoi rún ar fáil don phobal. 

Tá faisnéis le fáil freisin ar líne ag citi-
zensinformation.ie agus ón tSeirbhís
Teileafóin um Fhaisnéis do Shaoránaigh,
Íos-ghlao 1890 777 121 nó (021 4521600).

Freagra :

Spriocanna Staidéir 
Patricia Uí Fhlaithearta,
Comhairleoir Gairmthreorach

DÉANANN Scileanna Staidéir éifeach-
tacha difríocht mhór nuair atá tú ag
tosnú amach ar do phlean oibre don
scoilbhliain seo 2011/2012. Is í an
phríomhaidhm ba cheart a bheith agat
sula ndéanann tú aon rud eile ná a bheith
cinnte go bhfuil spriocanna agat roimh ré
agus go n-oibríonn tú i dtreo na spriocan-
na sin. Tá sé riachtanach go scríobhann
tú síos na spriocanna seo agus a bheith
cinnte go bhfuil siad réalaíoch, muna
bhfuil ní bheidh tú á leanúint. Go minic
tógann sé thart ar thrí seachtaine nó mí
sula mbeidh do phlean staidéir réitithe
agus sásúil duit, mar tá sé riachtanach go
bhfuil gach rud tugtha san áireamh agus
go bhfuil do shaol i patrún rialta sa
phlean oibre seo. Ní féidir leat, mar
shampla, dearmad a dhéanamh ar na
gníomhaíochtaí seach-churaclaim, cosúil
le peil, sacar, iománaíocht, foghlaim
uirlis cheoil, damhsa, nó aon ghné eile i
do shaol atá ag tarlú chomh maith le do
chuid obair scoile. Tá na gnéithe seo uilig
tábhachtach mar chuid de do shaol
freisin, sin é an fáth go gcaithfidh tú iad a

chur san aireamh sa phlean oibre
staidéir. Ná lig síos thú fhéin de bharr
easpa eagrúcháin. Bíonn torthaí i bhfad
níos fearr ag daoine a mbíonn spriocanna
acu agus a scríobhann síos iad ná mar a
bhíonn ag daoine nach scríobhann.
Muna bhfuil spriocanna agat cén chaoi a
mbeidh tú in ann monatóireacht a
dhéanamh ort fhéin agus an dul chun
cinn atá á dhéanamh agat? Mholfainn
duit spriocanna gearrthéarmacha a bhei-
th agat agus an bhliain a bhriseadh suas
ina trí chuid, mar shampla, i dtosach,
céard iad na torthaí a mbeadh tú sásta leo
i scrúduithe na Nollag, ansin na Tri-
ailscrúdaithe agus ar deireadh an
Ardteist fhéin. 

Comhairtear na sé ábhar is fearr atá
agat san Ardteist. Tá an suíomh
www.careersportal.ie an- mhaith chun
cúnamh a thabhairt i dtaobh spriocanna
a dhéanamh amach freisin. 

Dóibh siúd atá ag déanamh na
hArdteiste Feidhmí ,tá 70 pointe le
haghaidh Gradaim, 50 pointe le
haghaidh Fiúntais agus 30 pointe le
haghaidh Pas. Chomh maith leis sin tá
pointí breise dóibh siúd atá ag déanamh
mata ardleibhéil i mbliana, tá 25 pointe
breise curtha le gach grád ach caithfidh
mata a bheith mar cheann de na sé ábhar
is fearr atá agat chun na pointí breise seo
a fháil. Tá sé tábhachtach nuair atá tú ag
leagan amach do chuid spriocanna go
bhfuil tú á dhéanamh dhuit féin agus go
dtuigeann tú an tábhacht a bhaineann
leo. Dá bhrí sin ní mór go mbeadh siad
sonrach. Smaoinigh ar na hábhair a
mbeidh tú ag déanamh staidéir orthu, cé
méid ama a thabharfaidh tú dóibh agus
cén uair go díreach a dhéanfaidh tú an
staidéar. Má dhéanann tú é seo beidh tú
níos spreagtha chun an staidéar a
dhéanamh. 

Tá an chuid eile den phíosa seo le léamh
ar www.gaelsceal.ie

Filíocht Chomónta Ainmnithe
An Spailpín Fánach   -  Ní fios cé chum
(i) Cén sórt duine ba ea an spailpín fánach?

Sclábhaí feirme ba ea é. Bhíodh sé ag taisteal ó áit go háit ar fud na tíre ar thóir obair
shéasúrach feirme. Obair chrua a bhí inti. Bhíodh an spailpín bocht ag obair ó dhubh go dubh
ar phá suarach. An cineál oibre a bhíodh i gceist, de ghnáth, ná ag cur agus ag baint na bprátaí
le rámhainn, ag baint an fhéir nó an arbhair nó na cruithneachta le speal, ag baint na móna le
sleán. Tagann an focal ‘spailpín’ ó ‘speal’ + ‘pín’ (pingin) ie. fear a bhíodh ag spealadóireacht
ar phingin in aghaidh an lae. Ciallaíonn ‘fánach’ duine a bhíodh ag imeacht ar fán ó áit go háit
gan aon obair bhuan aige.

Ba bheag meas a bhí ag na feirmeoirí móra ar na spailpíní seo. Bhíodh orthu bailiú le chéile
ag ‘margadh na saoire’ nó an t-aonach híreála chun post páirtaimseartha a fháil. Thagadh na
feirmeoirí móra chuig na margaí seo chun sclábhaithe feirme a híreáil:

bodairí na tíre ag tíocht ar a gcapaill
á fhiafraí an bhfuilim hireálta 

Ní bhíodh seans ar bith ag duine a bhí ró-shean nó ag duine lag, míshláintiúil fostaíocht a
fháil. Thugtaí tús áite i gcónaí do na buachaillí agus na cailíní óga láidre.

(ii) Cén pictiúr den saol in Éirinn ag deireadh na 
bPéindlithe a fhaighimid sa dán seo?

Faighimid pictiúr cumasach den saol in Éirinn ag deireadh an 18ú haois sa dán seo. Ag an
am sin bhí an tír faoi chois ag na Sasanaigh agus bhí na Péindlithe fós i bhfeidhm. Mar sin féin
bhí bhí an réabhlóid in aghaidh na Sasanach ag bailiú nirt. Sa bhliain 1791 bhunaigh Wolfe
Tone agus a lucht leanúna na hÉireannaigh Aontaithe. An chuspóir ba mhó a bhí acu ná muin-
tir na hÉireann a aontú le chéile i gcoinne Shasana  Chuige seo bhí dianfheachtas ar siúl chun
daoine a spreagadh le bheith ina saighdiúirí chun troid in Éirí Amach 1798. Ba mhaith leis an
Spailpín Fánach cúl a thabhairt ar cheird na spailpíneachta:

Go deo deo arís ní raghad go Caiseal
ag díol ná ag reic mo shláinte

Ba mhaith leis clárú leis na croppies mar shaighdiúr gairmiúil agus troid in aghaidh na
Sasanach:

ach glacfad fees ó rí nag croppies
cleith is píc chun sáite

Ba mhaith leis a chuid uirlisí sclábhaíochta – an speal, an súiste, an spád, an sleán – a
mhalartú ar uirlisí saighdiúrachta – an píce, an tsleá, an bata!

Ceapadóireacht - Aiste Shamplach

An  Ghaeilge  agus  an  Ghaeltacht  sna  blianta  atá
romhainn
Cén  seasamh  atá  ag  an  nGaeilge  mar  theanga in Éirinn an lae inniu?  Bhuel,  cé  gurb  í
teanga  an  mhionlaigh  í,  tá  stádas  dá  cuid  féin  aici. Is  cuid  dár  n-oidhreacht  í  an
Ghaeilge.  Is  cuid  dár  ndúchas  í. Ba  cheart  go  mbeimis  bródúil  aisti.  Ba  cheart  go
mbeimis  toilteanach  í  a  chaomhnú.  Ach  an  rud  is  tábhachtaí  ar  fad,  ba  cheart  go
mbeimis  sásta  í  a  fhoghlaim  is  a  labhairt  eadrainn  féin.  Ní  ceart  go  mbeadh  ceann  faoi
orainn  ina  taobh  ná  go  mbeadh  náire  orainn  í  a  labhairt. Is  tír  dhátheangach  í  Éire  le
breis  agus  céad  bliain  anuas.  Cé  gurb  í  an  Ghaeilge  teanga  oifigiúil  an  stáit,  fós  féin  is
é  an  Béarla  an  teanga  a  labhraíonn  tromlach  na  ndaoine  sa  stát  céanna.

Agus  cad  faoin  nGaeltacht,  foinse  ár  dteanga  náisiúnta?  Bhuel,  mar  is  eol  do  chách,
tá  na  Gaeltachtaí  ag  cúngú le  blianta  anuas.  Tá  líon  na  gcainteoirí  dúchais  ag  laghdú.
Tá  a  lán  daoine  óga  ag  tréigint  na  nGaeltachtaí  agus  ag  tabhairt  aghaidh  ar  na
cathracha  agus  ar  na  bailte  móra  de  bhrí  nach  bhfuil  ar  a  gcumas  fostaíocht  a  fháil  ina
gceantair  dhúchais  féin.  Mar  is  eol  do  chách,  tá  an  tuath  á  bánú  le  fada  is  tá  na
Gaeltachtaí  ag  dul  sa  treo  céanna.

Tá  faillí  déanta  ar  na  ceantair  Ghaeltachta,  is  baolach.  Is  beag  forbairt  thion-
scalaíochta  ná  eacnamaíochta  atá  déanta  sa  chuid  is  mó  díobh  le  fada.  Tá  na  hinfra-
struchtúir (na  bóithre,  na   háiseanna  spóirt  agus  siamsaíochta,  7rl.)  iontu  go  dona  agus
is  beag  fianaise  atá  ann  go  bhfuil  rialtas  ar  bith  sásta aon infheistíocht  chuí a  chur  ar
fáil  dóibh.

Ar  an  dtaobh  eile  den  scéal,  tá  an  dearcadh  i  leith  na  Gaeilge  i  bhfad  níos  sláintiúla
le  blianta  beaga  anuas.  A  bhuíochas  sin  d'eagraíochtaí  áirithe  i  saol  na  Gaeilge,  do
cheannairí  cróga  pobail,  do  pholaiteoir  báúil  anseo  is  ansiúd  agus  do ghníomhaithe
fadradharcacha  teanga  inár  measc.

Is  cabhair  mhór  iad  TG4  agus  Raidió  na  Gaeltachta  dearcadh  dearfach  i  leith  na
teanga  a  chothú  ar  bhonn  náisiúnta.  Mar  an
gcéanna,  cuidíonn  na  Gaelscoileanna  go  mór
le  híomhá  na  teanga  a  neartú  i  measc  na  n-
óg.

Ar  an  ábhar  sin,  ní  ceart  a  bheith
éadóchasach.  Tá  comharthaí  dearfacha  ann.
Braitheann  todhchaí  na  Gaeilge  agus  na
Gaeltachta  orainn  féin  mar  náisiún  sna  blianta
atá  romhainn.  Má  theastaíonn  uainn  iad  a
chaomhnú  caomhnófar  iad.  Muna  dteastaíonn
caillfear  iad.  Ach  caithfimid  tús  áite  a  thab-
hairt  dóibh  araon  agus  a  bheith  sásta  troid  ar
a  son.

Ná bígí gan Gaelscéal ar Scoil! Tá Gaelscéal ar Scoil ar fáil do mhúinteoirí agus do dhaltaí ar phraghas íseal agus tá lascainí le fáil i gcomhair orduithe móra. Is féidir
foirm shíntiúis a íoslódáil ag www.gaelsceal.ie nó téigh i dteagmháil leis an gcomhordaitheoir oideachais ag 091-897766 / caroline.nichualain@gaelsceal.ie

Gluais
oidhreacht – heritage
faillí – neglect
fianaise – evidence
infheistíocht – investment
gníomhaithe  fadradhar-
cacha – far-seeing activists 

Ábhar ar líne ag www.oideachas.gaelsceal.ie

Cleachtaí bunaithe ar na Rúin
Tá míreanna idirlín darb ainm na Rúin chun a bheith craolta ar an idirlíon
amháin gach tráthnóna agus Máirt  ar feadh cheithre seachtain eile . Tá
taifeadadh déanta ag ógánaigh ar na
míreanna seo ar sheit Ros na Rún. Is é
téama na míreanna seo ná an bhulaíocht.
Is féidir cleachtaí don seomra ranga
bunaithe ar na míreanna seo a íoslódáil ag
www.oideachas.gaelsceal.ie 

Téama an dáin: an saol a bhíonn ag an
bhfear déirce. 
Tá an file den tuairim go mbíonn saol iontach
ag an bhfear déirce. Ní bhíonn cíos, cás ná
cathú air:

Is sámh do bhím im luí le gréin
gan suim sa tsaol ach scléip is staraíocht  

Bíonn saol an mhada bháin aige. Tá dúil aige san ól
ach nuair nach mbíonn aon rud le hól aige ní chuire-
ann sé sin as dó ach oiread:

lá le fíon ‘s arís gan braon –
mo ghrá-sa an déirc ‘s an té a cheap í.

Mothúcháin: áthas agus saoirse
De réir mar a léirítear sa dán é bíonn saol sona ag an
bhfear déirce. Ní chuireann aon rud isteach air. Ní bhíonn
sé faoi bhrú nó faoi strus. Tá a shaol ar a thoil aige. Tá saoirse aige:

gan cháin gan cíos ach m’intinn saor –
‘s nach fearr í an déirc ná ceird is ealaí?

Ceapadóireacht - Scéal

Ceap scéal a mbeadh an giota seo thíos oiriúnach mar
thús leis:-
“Bhí mé i m’aonar sa teach. Go tobann chuala mé cnag íseal ar an doras. Phreab mo chroí le
scanradh . . .”

Bhí mé ar tí dul a chodladh. Bhí mé thuas staighre sa seomra codlata. Bhí sé a cúig chun a
haon ar maidin. Cé a bhí ann? D’éist mé go géar arís. Níor chuala mé rud ar bith an babhta seo.
B’fhéidir nár chuala mé tada ar an gcéad dul síos. B’fhéidir nach raibh ann ach go raibh mo
shamhlaíocht ag fáil an lámh in uachtar orm.

Léim mé isteach sa leaba. Thosaigh mé ag léamh irise spóirt. Ansin chuala mé arís é. Bhí an
torann níos airde an t-am seo. Tháinig eagla orm. Mhúch mé an solas. B’fhéidir go raibh duine
éigin ag iarraidh briseadh isteach sa teach. Thosaigh mé ag crith le neart eagla. Cad a dhéan-
fainn?

Bhí mé i m’aonar sa teach. Bhí mo thuismitheoirí imithe don deireadh seachtaine. Bhí mo
dheartháir, Aonghus, imithe go dtí club oíche lena chara, Liam.. Léim mé amach as an leaba
agus chuir mé mo chuid éadaigh orm. Seo liom amach go dtí barr an staighre. D’éist mé.
Chuala mé an cnag arís. Bhí mé sceimhlithe i mo bheatha.

Thóg mé amach mo ghuthán póca. Bheadh orm glao a chur ar na gardaí. Ach dá mba rud é
nach raibh ann . . . Anuas an staighre liom ar mo bharraicíní. Nuair a shroich mé an halla chuir
mé cluas le héisteacht orm féin. Chuala mé duine éigin ag caint. D’fhan mé san áit ina raibh
mé agus mé reoite le heagla. 

Ansin léim mo chroí le háthas. D’aithin mé an guth! Aonghus a bhí ann. D’oscail mé an
doras agus bhí sé ina sheasamh os mo chomhair amach, a chara Liam ina theannta.

“Cad atá cearr leatsa?” d’fhiafraigh sé díom. “Tá d’aghaidh chomh bán le sneachta.”
“Bhain tú . . bhain tú geit . . geit uafásach asam, a phleidhce,” d’fhreagair mé.
“Nár chuala tú mé ag cnagadh? An bodhar atá

tú? Táim ag cnagadh le deich nóiméad. Rinne mé
dearmad ar m’eochair. Lig isteach sinn, in ainm
Dé.”

Cé go raibh mé ar buile leis, lig mé an bheirt
acu isteach. Ar bhealach bhí áthas orm gurbh é
mo dheartháir a bhí ann seachas . . seachas gadaí
nó . . nó dúnmharfóir. Nach orm a bhí an t-áthas
agus mé ag dul suas an staighre go dtí mo leaba
chompordach!

Filíocht - Saol an duine

Céimeanna comparáide na hAidiachta

(i) An Bhunchéim:  Tá Caitríona álainn.
(ii) An Bhreischéim: Tá Aoife níos áille.
(iii) An tSárchéim:   Is í Sinéad an cailín is áille sa rang.

Samplaí

Bunchéim              Breischéim              Sárchéim
Deas                     níos deise                is deise
Trom                     níos troime                is troime
Bocht                    níos boichte                is boichte
Sean                     níos sine                   is sine
Óg                       níos óige                   is óige
Geal                      níos gile                   is gile
Beag                      níos lú                     is lú
Mór                       níos mó                    is mó
Maith                     níos fearr                   is fearr
Te                        níos teo                    is teo
Olc                       níos measa                 is measa
Furasta                   níos fusa                   is fusa

Cleachtaí
(i) Tá Seán níos (olc) ná Diarmaid.
(ii) Is í Ceist a hAon an cheist is (deacair) ar an bpáipéar.
(iii) Is (maith) an tsláinte ná na táinte.
(iv) Is (gearr) cabhair Dé ná an doras.
(v) Is í an fhuiseog an t-éan is (binn) ar chraobh.
(vi) Tá an M50 níos (fada) ná an M2.
(vii) Tá rothar níos (mall) ná carr.

Cúinne na Gramadaí 2!  Freagraí ar na Cleachtaí
(i)Is (ii) Ar (iii)Is (iv)is . . . is (v)Ba . . . níor   (vi)Arbh    (vii)Níorbh

Cúinne na gramadaí

ar

scoil

Gluais

sceimhlithe – terrified
barraicíní – tip-toes
reoite – frozen

Gluais

maíonn – proclaims/boasts of
féith – talamh fhliuch
an bhuí – an bhó bhuí
éamh – gol/caoineadh
daoirse – brón
rinn – fuacht
staraíocht – seanchaíocht
íota – tart mór
té – duine
ré – mí
claon – olc
m’aistí – na rudaí a dhéanaim

An Déirc

Maíonn gach n-aon a shlí sa tsaol,
maíonn an chléir is maíonn an ceannaí,

maíonn na mílte a maoin ‘s a réim:
maímse an déirc – ‘s í an cheird is fearr í.

Ar a droim ‘na luí sa bhféith
an bhuí go tréith, is éamh na leanaí,

báisteach, daoirse ‘s rinn ar ghaoth,
ó taoim le déirc ní baol dom gharraí.

Is sámh do bhím im luí le gréin
gan suim sa tsaol ach scléip is staraíocht,

gan cháin gan cíos ach m’intinn saor –
‘s nach fearr í an déirc ná ceird is ealaí?

Lá má bhím le híota tréith
bead lá ‘na dhiaidh ag glaoch na gcannaí,

lá le fíon ‘s arís gan braon –
mo ghrá-sa an déirc ‘s an té a cheap í.

Ólaim punch is ólaim tae
‘s an lá ‘n dhiaidh sin ólaim toddy,

ní bhím ar meisce ach uair sa ré,
‘s an uair sin féin ní claon iad m’aistí.

- Ní fios cé chum

Ailt Chabhrach mar ábhar do Bhéaltrial 2012

TEICNEOLAÍOCHT & MO SHAOL

An t-Idirlíon 
Is breá liom an t-idirlíon. Tá mé gafa leis caithfidh mé a admháil. Téim ar líne beagnach

gach oíche. Bíonn mo Mham ag tabhairt íde béil dom faoi!! Ceapann sí go gcaithim an
iomarca ama ar líne!! Ba chóir ar ndóigh go mbeinn ag staidéar ach teastaíonn sos gach
cúpla uair – bhuel sin é mo leithscéalsa ar aon nós!! Is breá liom a bheith ag féachaint ar
fhíseáin ar YouTube agus ag dul ar na seinnteoirí RTÉ nó TV3 chun féachaint ar ‘Easten-
ders’ in athuair. Tá go leor féidearthachtaí a bhaineann leis an Idirlíon sa lá atá inniu ann. Is
féidir ticéid de gach saghas a chur in áirithe ar líne, do chuid siopadóireachta a dhéanamh,
billí a íoc agus do chuntas bainc a sheiceáil, labhairt le daoine thar lear ar ríomhphost nó
Facebook, féachaint ar scannáin/chláir theilifíse/ fhíseáin, eolas a lorg. Gan aon amhras
bheinnse caillte gan an t-idirlíon.

Facebook 
Tá mo leathanach féin agam ar Facebook. Is gréasán sóisialta é Facebook agus is féidir

leat go leor rudaí difriúla a dhéanamh air. Úsáidim Facebook chun labhairt le mo chairde.
Tá cuntas Facebook ag  beagnach  gach duine na laethanta seo. Tá ceann ag mo Mham fiú.
Is fuath le mo Dhaid é, áfach! Is féidir teachtaireachtaí a fhágáil do do chairde ar Facebook,
teachtaireachtaí poiblí nó príobháideacha. Is féidir féachaint ar leathanaigh do chairde
agus a gcuid eolais is pictiúr a fheiceáil. Rud eile atá go hiontach faoi Facebook ná gur féidir
do leathanach a fháil i nGaeilge. Is breá liom sin! Cuirim suas cúpla pictiúr anois is arís agus
bím ag féachaint ar phictiúir mo chairde chomh maith. Tríd is tríd ceapaimse go bhfuil
Facebook go hiontach. 

I-POD 
Is breá liom m’ipod. Fuair mé ar mo bhreithlá anuraidh é ó mo thuismitheoirí. Úsáidim

an ipod beagnach gach lá. Is breá liom ceol agus tá na céadta amhrán agam ar an Ipod.
B’fhéidir go bhfuil os cionn dhá chéad amhrán ar an Ipod agam, níl mé ró-chinnte. Téim ar
Itunes ó am go chéile chun ceol nua a íoslódáil. Tá sé saghas costasach caithfidh mé a rá go
háirithe má bhíonn cúpla amhrán nua uait. Dé ghnáth cuirim ceol ó dhlúthdhioscaí ar m’i-
pod mar tá sé níos saoire. Éistim leis an Ipod agus mé ag siúl ar scoil ar maidin agus go
minic bím ag éisteacht leis an Ipod agus mé ag staidéar istoíche. 

BAIN TRIAIL AS!  Ceacht Samplach 
Úsáid na pictiúir chun tús a chur le caint, comhrá ar thopaic na teicneolaíochta sa rang!

Foclóir, Frásaí & Nathanna 
• Bainim úsáid as...
• Dainséarach
• Úsáidim
• Costasach
• Téim ar...
• Cibearbhulaíocht
• Bím ag surfáil ar...
• Is féidir liom ... a dhéanamh ar Facebook

- Pictiúir a uaslódáil
- Ceol a íoslódáil 
- Teagmháil a   dhéanamh le...
- Teachtaireachtaí a chur chuig...
- Labhairt le...

• Cabhraíonn an t-idirlíon liom le...
•  Fíor-chabhrach
•  Tá ...... agam
• Uaireanta/ Scaití
• Anois is arís
• Corruair 
• Go minic
• Go hannamh
• Gréasáin shóisialta
• an ipod – seinnteoir ceoil
• an t-idirlíon
• fón cliste 
• fón póca
• An-áisiúil 
• Is iomaí buntáiste a bhaineann le...
• Ar an drochuair tá míbhuntáistí a bhaineann le...

CÚINNE NA TEICNEOLAÍOCHTA
Foclóir do rang ríomhaireachta Gaeilge
Féach ar na focail nua seo agus déan iarracht leis an duine in aice leat brí na bhfocal a aimsiú. Níl
ach 5 nóiméad agaibh!!

Forlíonadh na Múinteoirí ó                 

1. Cuir i ngrúpaí beaga iad & tabhair amach na pictiúir
2. Iarr orthu babhta tobsmaointe a dhéanamh ar na pictiúir – 5 
fhocal ag teastáil
3. Ansin tóg aiseolas ó gach grúpa agus scríobh ar an gclár é
4. Iarr ar gach grúpa na focail nach bhfuil acu a bhreacadh síos
5. Anois féach ar liosta na gceisteanna 
6. Mar chabhair, tabhair cóip den leathanach foclóra/ailt 

shamplacha do gach grúpa
7. Iarr orthu plé a dhéanamh ar cheisteanna 1-7 ó bhéal
8. Bíodh an múinteoir ag siúl timpeall ag cabhrú/éisteacht
9. Déan plé ansin ar bhuntáistí/míbhuntáistí na 

nuatheicneolaíochta leis an rang
10. Iarr anois ar gach grúpa liosta de bhuntáistí / míbhuntáistí 
do cheisteanna 7-10 a scríobh amach.

1. An ríomhaire
2. An t-idirlíon
3. An luch
4. Méarchlár
5. An scáileán

6. Inneall 
cuardaigh 

7. Gréasán Sóisialta
8. Beoshruth
9. Íoslódáil           

10. Uaslódáil       
11. Ríomhphost
12. Seinnteoir 

RTÉ/TG4
13. Físeáin

A. Bíonn tú ábalta surfáil ar shuímh éagsúla ag baint úsáide as seo.
B. Úsáideann tú an gléas seo chun do bhealach a aimsiú timpeall an scáileáin chun 

cliceáil ar rudaí.
C. Cosúil le Facebook.
D. Is féidir féachaint ar do rogha clár teilfíse ar seo má chailleann tú  an chéad uair é. 
E. Úsáideann tú é seo chun clóscríobh a dhéanamh
F. Chun éisteacht le ceol nó féachaint ar scannán caithfidh tú ..... a dhéanamh
G. Bíonn tú ag stánadh isteach ann      agus tú ar an ríomhaire!
H. Ag féachaint ar chlár nó ar scannán  nó fiseáin beo ar líne.
I. Cosúil le litir ach ní bhíonn páipéar ag teastáil
J. Cabhraíonn Google nó Yahoo leat cuardach a dhéanamh ar an idirlíon mar sin is 

________ _____________ iad.
K. Déanann tú pictiúir/físéain a      ____________ ar do leathanach Facebook .
L. Féachann tú ar Youtube chun _________ ghearra a fheiceáil. 

TÉARMAÍ EILE DO SHEOMRA NA RÍOMHAIRÍ 
Seo roinnt  téarmaí eile a bheidh úsáideach don seomra ríomhairí:

An ríomhaire Cuardaigh
An t-idirlíon Aimsigh
Cnaipe/Cnaipí  Íomhá  / íomhánna 
Cliceáil ar... Brúigh ar...
Féach ar... Suíomh
Logáil isteach Pasfhocal
Sábháil Comhad
Fillteán

LÚBRA FOCAIL – TEICNEOLAÍOCHT SA RANG
An féidir leat na focail faoi cheilt a aimsiú anseo?

Tasc don seomra ríomhaireachta: 
1. Cliceáil ar an ‘Próiseálaí  Focal Microsoft Word’.
2. Anois, caithfidh sibh leathanach a dhearadh dar teideal :

‘ Téarmaí Gaeilge don Ríomhaireacht’.
3. Bain úsáid as clónna difriúla (font) agus 

4. Beidh 15 nóiméad agaibh chun an tasc a chur i gcrích. 
5. Cuirfear deireadh le seisiún ríomhaireachta láithreach mura mbíonn sibh ag baint

úsáide as Gaeilge i seomra na ríomhairí!!
6. Cúpla nóiméad roimh dheireadh an ranga / an taisc, cliceáil ar ‘Save As’ chun an 

obair  a shábháil. 
7. Agus tú ag sábháil, ná déan dearmad an comhadainm [Tionscadal 1] agus do 

chéadainm a scríobh mar seo: [tionscadal1Seán]

[Nod: Cuir ainm comónta ar an tasc don sábháil, mar shampla [Tionscadal 1 Seán]  ionas gur
féidir leis na daltaí teacht ar an doiciméad go héasca sa chéad rang eile. Is smaoineamh
maith é i gcónaí céadainm an dalta agus uimhir an tionscadail a chur sa chomhadainm.]

ÁBHAR DO BHÉALTRIAIL 2012 
1. An maith leat leithéidí Facebook & Twitter?
2. An bhfuil Ipod nó seinnteoir ceoil agat?
3. An mbaineann tú úsáid as an idirlíon go minic?
4. Cad iad na buntáistí agus na míbhuntáistí a bhaineann le Facebook?
5. An bhfuil suímh faoi leith a thaitníonn leatsa?
6. An bhfuil fón póca agat?
7. An mbíonn sé costasach creidmheas a cheannach don fhón póca?
8. Déan liosta de bhuntáistí agus míbhuntáistí an idirlín
9. Déan liosta de bhuntáistí agus míbhuntáistí na bhfón póca
10. Scríobh amach cuntas ar na féidearthachtaí a bhaineann le Facebook

Treoir phraiticiúil ar DVD dóibh siúd a bheidh 
ag tabhairt faoi 

Bhéaltriail Ghaeilge na hArdteistiméireachta
ar fáil anois ó oifig Chomhar na Múinteoirí Gaeilge. 

Fón (01) 6398448 
rphost: saffron@cnmg.ie 

www.gaelport.com/cuireadhchuncainte

   Chomhar na Múinteoirí Gaeilge

Í R B S L G E T C A T U H A F
O Í T U I R E S O A N A G A I
S O Í Í Á É A O M L P S B A L
L M B O H A H H H A A L E C L
O H I M B S R P A T S O O L T
D A G H Á Á O H D R F D S I E
Á I Z I S N L M I J H Á H C Á
I R O Q A U O O F K O I R E N
L E G M C D E Í W E C L U Á A
V H D H H T R R L P A D T I I
W A H E N Á N A S R L F H L M
L A W N E T N Q U K I S U S S
E P I A N C A N M C A D Q N I
L E U R T V U O A L V P I X G
S Q C N Á E L I Á C S S Y L H

AIMSIGH
BEOSHRUTH
CLICEÁIL
CNAIPE
COMHAD
CUARDAIGH
FILLTEÁN
GRÉASÁN
IDIRLÍON
ÍOMHÁNNA 
LUCH
PASFHOCAL
RÍOMHAIRE
RÍOMHPHOST
SCÁILEÁN
SEINNTEOIR
SUÍOMH
SÁBHÁIL
UASLÓDÁIL 
ÍOSLÓDÁIL 

Tuilleadh ábhair do mhúinteoirí agus do dhaltaí le fáil ag www.oideachas.gaelsceal.ie

OSSP Dínit an
duine Cén fáth a bhfaigheann muid obair bhaile

? 
Is é an aidhm le hobair bhaile ná breis am
foghlama a sholáthar agus treisiú a
dhéanamh ar ábhar an lae. Tá buntáistí eile
ag baint le hobair bhaile, tugann obair
bhaile  an deis cleachtadh a fháil ar
scileanna staidéir, scileanna bainistiú ama,
neamhspleáchas agus freagracht.  

Obair bhaile nuair atá tú ag tosú sa chéad
bhliain 
Tá sé deacair ar chuid daltaí sa chéad bhli-
ain dul i dtaithí ar an obair bhaile sa chéad
bhliain agus iad ag tosú ar an meánscoil.
Tá an obair bhaile a fhaigheann daltaí sa
mheánscoil dhifriúil leis an obair bhaile a
d’fhaighidís sa bhunscoil mar tá níos mó
ná múinteoir amháin acu. Mar gheall go
bhfuil níos mó ábhar ann freisin bíonn níos
mó d’ualach oibre i gceist.  Tá sé riach-
tanach go dtiocfaidh daltaí ar ghnáthamh
obair bhaile a oibríonn dóibh féin. 

Seo a leanas roinnt noda le cabhrú le 
dea-ghnáthamh obair bhaile: 
• Áit: Faigh áit chiúin, le spás agus solas
chun obair bhaile a dhéanamh ann. Rogh-
naigh áit nach mbeidh aon rud ag cur is-
teach ar do chuid oibre. Bíodh do
threalamh obair bhaile ar fad agat, mar
shampla áireamhán, pinn agus leabhra. 
• Sceideal: Bíodh obair bhaile agus staidéar
mar chuid de do nós laethúil.

• Tuiscint: Déan cinnte go dtuigeann tú an
obair bhaile sula bhfágann tú an scoil.
Mura dtuigeann tú an obair bhaile ar scoil
déan cinnte go bhfaigheann tú soiléiriú ón
múinteoir.

Staidéar
Tá sé tábhachtach staidéar a dhéanamh go
rialta. Tabharfaidh staidéar an deis duit
níos mó ama a chaitheamh ar ábhar, treisiú
a dhéanamh ar an ábhar agus breis ábhair a
fhoghlaim. Má dhéanann tú staidéar déan-
faidh sé an tsúil siar ag am scrúdaithe níos
éasca. B’fhéidir nach mbeidh sé éasca am a
thabhairt do staidéar gach oíche ach má
chruthaíonn tú amchlár staidéir déanfaidh
sé níos éasca é bainistiú a dhéanamh ar
staidéar.

Céard é idirdhealú?
Tá pobail déanta suas de ghrúpaí de dhaoine

difriúla. I ngach pobal tá éagsúlacht creideamh,
nósanna maireachtála agus cúlraí. Is éard a
chiallaíonn idirdhealú ná caitheamh go dona le
duine mar gheall ar chreideamh, inscne, aois,
náisiúntacht, míchumas nó aicme. Fágann
idirdhealú daoine ag mothú míshásta.  

Céard é steiréitíopáil?
Is éard atá i gceist le steiréitíopáil ná breithiú-

nas a dhéanamh ar ghrúpa de bharr a n-aoise, a
n-inscne nó a dtréithe. Is lipéid a chuirtear ar
dhaoine nuair a dhéantar steiréitíopáil orthu. 

An lucht taistil agus steiréitíopáil
Tá an lucht taistil ar cheann de na grúpaí is

mó in Éirinn a ndéantar idirdhealú orthu. Go
traidisiúnta d’oibrigh an lucht taistil mar chear-
daithe, siamsóirí, trádálaithe capall, gaibhne
stáin agus oibrithe le scil. Tá cultúr an luchta
taistil bunaithe ar nós maireachtála fánaíochta.
Ciallaíonn nós maireachtála fánaíochta nach
socraíonn siad síos in áit amháin.  

Go minic in Éirinn déantar idirdhealú ar an
lucht taistil trí gan cead a thabhairt dóibh dul
isteach i siopaí, tithe tábhairne, bialanna agus
óstáin.

Tugann na heagraíochtaí Pavee Point agus
Gluaiseacht Taistealaithe na hÉireann cúnamh
don lucht taistil a gcuid cearta a chosaint agus
béim a chur ar an idirdhealú a dhéantar orthu.
Freisin déanann na heagraíochtaí sin iarracht

feabhas a chur ar an chaidreamh idir an lucht
taistil agus an pobal socraithe. 

OSPS Obair
bhaile  

Gluais
Idirdhealú – discrimination
Inscne – gender
Aicme – class
Steiréitíopáil – stereotyping
Ceardaithe – craftsmen
Gabha stáin – tin-smith
fánaíochta – nomadic
Gluaiseacht  Taistealaithe
na hÉireann – Irish Traveller
Movement

ar
scoil

Le tacaíocht ó

Comhrá sa Rang
Déan liosta de na grúpaí eile i do
phobal a ndéantar steiréitíopáil
orthu agus bíodh comhrá sa rang
agaibh faoi cén fáth go bhfuil sé
mícheart steiréitíopáil a
dhéanamh ar na grúpaí seo.

Gluais
Treisiú – Reinforcement
Neamhspleáchas –
Independence
Gnáthamh – Habit
Trealamh – Equipment
Áireamhán – Calculator
Soiléiriú – Clarification

Sampla d’amchlár 
Lá Ábhar Am

Dé Luain

Dé Máirt

Dé Céadaoin

Déardaoin

Dé hAoine  

Comhrá sa Rang
An bhfuil noda agaibhse a
chabhraíonn le dea-ghnáthamh
obair bhaile ?

ACLAI.ie – Acmhainn
spóirt agus sláinte
Seosamh Ó Riain

BEIDH suíomh idirlín fíor-
shuimiúil –
www.ACLAI.ie – ag teacht
ar an saol amach anseo a
bheas ina áis iontach

maith dóibh siúd ar suim leo spórt
agus gach a mbaineann leis.

Is é Ainle Ó Cairealláin, arb as Béal
Feirste dó ó dhúchas, a bheas i mbun
an tsuímh nua seo agus chuaigh
Gaelscéal i dteagmháil leis le deire-
anas chun tuilleadh eolais a fháil
amach ina thaobh. 

“Beidh www.ACLAI.ie ina
acmhainn eolais dátheangach dírithe
orthu siúd a bhfuil suim acu sa spórt
agus sa tsláinte. Cuirfear cláir
thraenála, eolas maidir leis an
bhealach is fearr chun ullmhú don
spórt, agus an cineál bia ceart le hithe
ar fáil don lucht leanúna. Beidh an t-
eolas is nua-aimseartha agus is
éifeachtaí ar chlár na cruinne á chur
ar fáil do na Gaeil!” arsa Ainle.

Táthar ag siúl go mbeidh an
suíomh seo beo beathach roimh
dheireadh na bliana.

Thug Ainle in iúl do Gaelscéal gur

saor in aisce a bheas ACLAI.ie. Beidh
deis ag daoine clárú leis an suíomh
agus seolfar breis eolais díreach chuig
a mboscaí ríomhphoist dá bharr. 

Anuas air sin, beidh gach uile
leathanach dátheangach agus tá súil

ag Ainle go mbeidh seo ina chuidiú
mór acu siúd atá ag iarraidh feabhas a
chur ar a gcuid Gaeilge. 

Bhain Ainle céim onóracha bhait-
siléara amach in Eolaíocht Spóirt
agus Aclaíochta in Ollscoil Luimnigh

sa bhliain 2007. Ó shin i leith tá céim
mháistreachta bainte amach aige i
mbith-mheicníochtaí san ollscoil
chéanna, agus tá cáilíocht sa bhreis
air sin aige ón Ionad Náisiúnta Nirt
agus Comhoiriúnaithe i Stáit Aon-
taithe Mheiriceá. 

Tá cúlra láidir ag Ainle sa Chumann
Lúthchleas Gael. D’imir sé iomá-
naíocht sinsir le Co. Aontroma, agus
le hOllscoil Luimnigh i gCorn Mhic
Giobúin agus faoi láthair bíonn sé ag
imirt le Cumann na bPiarsach i
gCathair Chorcaí. 

Mar bharr air seo, ghlac an fear ion-
tach fuinniúil seo páirt i roinnt
comórtais tógáil mheáchan
Oilimpeacha, agus tugann sé faoi
thrí-atlain anois is arís. Tá suim aige
sa rothaíocht chomh maith, agus is
breá leis bheith ag obair le lúthchleas-
aithe de gach saghas atá ag iarraidh
feabhas a chur ar a gcuid fei-
dhmiúcháin ar an pháirc. 

Chaith Ainle seal ag obair leis an
fhoireann ghairmiúil peile Astrálaí,
Adelaide Crows, chomh maith. 

Is as a stuaim féin atá sé i mbun
oibre chun ACLAI.ie a thabhairt ar an
saol. “Tá obair mhaith déanta agam

ar an suíomh go dtí seo. Faoi láthair,
níl aon mhaoiniú ná cuidiú faighte
agam. Tá foinsí maoinithe á bhfiosrú
faoi láthair, agus bheadh fáilte roimh
aon ghrúpa a mbeadh suim acu
cuidiú leis an tionscadal fiúntach seo
dul i dteagmháil liom,” arsa Ainle.

Is mór leis an Ghaeilge agus tá sé
an-tugtha do sheirbhís spóirt a chur
ar fáil do lucht na Gaeilge. “Ba
mhaith liom seirbhís den chaighdeán
is airde a chur ar fáil do na Gaeil ó
thaobh aclaíochta, spóirt, traenála,
agus cúrsaí bia de. Faoi láthair, níl
aon suíomh ann a chuireann an
cineál seo eolais ar fáil do Ghaeil-
geoirí. Beidh ACLAI.ie mar acmhainn
sláinte agus mar acmhainn foghlama
dóibh siúd atá ag iarraidh feabhas a
chur ar a gcuid Gaeilge chomh maith
le barr eolas traenála a fháil,”  arsa
Ainle.

Go n-éirí go geal le hAinle agus leis
an suíomh ACLAI.ie.

Tuilleadh eolais:
Fón: (+353) (0)86 1766030
Leathanach Facebook:

http://www.facebook.com/pages/AC
LAIie/111613158944061

R-phost: ainleoc@gmail.com

Varley ar a bhealach
go dtí Auckland
Flannery ar a bhealach abhaile
Ciarán Mac Fhearghusa 

TÁ foireann rugbaí na hÉireann ag
tabhairt faoi na hullmhaithe deire-
anacha sula dtugann siad aghaidh ar
dhúshlán na hAstráile an Sathairn
beag seo in Eden Park in Auckland.

Ar an drochuair beidh siad ag dul
in iomaíocht leis an mórchumhacht
rugbaí gan an laoch imeartha Jerry
Flannery tar éis gur tháinig deireadh
lena ról i gcorn domhanda 2011
nuair a stróic sé a cholpa le linn
seisiúin traenála i rith na seachtaine. 

Is é Seán Cronin a bheidh ag
teacht isteach ón mbinse in áit Flan-
nery agus tá Damien Varley ar a
bhealach chuig an Nua Shéalainn
anois tar éis dó glaoch fóin a fháil ó
bhainisteoir Declan Kidney go raibh
áit dó sa phainéal.

“Is ar éigean gur cheap mé ar
maidin go raibh mé chun glaoch
fóin a fháil uaidh Kidney. Chuala mé
go raibh Flannery tar éis gortú a
fháil ach i ndáiríre cheap mé gur
mion rud a bhí ann toisc gur ainm-
níodh é mar ionadaí agus níor

smaoinigh mé a thuilleadh faoi”.
“Bhí mé i mo shuí ag ithe mo

bhricfeasta agus ag éisteacht leis na
scéalta rugbaí is déanaí nuair a
ghlaoigh Kidney orm ag iarraidh do
dtiocfadh mé go Auckland. Dar
ndóigh tá comhbhá agam do Jerry
agus tá súil agam go dtiocfaidh
biseach air go luath. Ach is é seo
nádúr an spóirt agus is ar mo leas-sa
atá sé an uair seo”.

Níl ach athrú amháin le bheith ar
fhoireann na hAstráile. Is é an t-ógá-
nach James O’Connor atá ainmnithe
in áit Digby Ioane. D’éirigh go maith
le O’Connor i gcoinne na hIodáile
nuair a tháinig sé isteach mar ion-
adaí agus d’aimsigh sé úd agus trí
shlánú. Bheadh sé le tosú sa
chluiche sin ach go gur gearradh
pionóis air de bharr gur chodail sé
isteach don chruinniú inar
fógraíodh painéal chorn na hAstráile
breis agus mí ó shin. Dar lena bhain-
isteoir Robbie Deans “... gur bheag
an seans atá anois go ndéanfaidh sé
talamh slán dá gheansaí as seo
amach”. 

Ainle Ó Cairealláin i mbun oibre.

14 Meán Fómhair 2011; Taoiseach rug-
baí na hÉireann Brian O’Driscoll ag
preasocáid roimh a gcluiche i gcoinne
na hAstráile i nGrúpa C de chuid an
Corn Domhanda Rugbaí ar an
Sathairn. Preasocáid Phainéal Rugbaí
na hÉireann, Óstán Waipuna, an Nua
Shéalainn.  PIC: BRENDAN MORAN/ SPORTSFILE

Braitheann toradh an chluiche
seo ar cén t-aonad cúlaithe a
imríonn níos fearr
Bhí dea-scéal an tseachtain

seo caite do pheileadóirí
Bhaile Átha Cliath nuair a
fógraíodh go mbeadh
cead ag Diarmaid Connol-

ly imirt i gcraobhchluiche na hÉire-
ann agus go raibh Paul Flynn tagtha
slán ón ngortú a bhí ag cur isteach
air. Bheadh sé an-dian ar Connolly
muna mbeadh sé ábalta imirt sa
chraobhchluiche. Tá áthas orm gur
rialaigh an CHC go ciallmhar an uair
seo.

Chonaic mé daoine ag iarraidh fáil
réidh le ticéidí agus mé ag dul
isteach go Páirc an Chrócaigh don
chraobh iomána coicís ó shin. Ní
bheidh an fhadhb sin ann an Domh-
nach seo déarfainn. Beidh an staid
lán go doras ag a leathuair tar éis a trí
ar an Domhnach agus gach duine ag
súil le hardchluiche ós na fathaigh
seo.

Glaodh cogadh tnáite ar an
leathchraobh a d’imir BÁC i gcoinne
Dhún na nGall agus cinnte bhí sé
mar sin. Caitheadh anuas go mór ar
Jim McGuinness agus a bhain-
istíocht faoi na teaicticí a
d’úsáideadar i rith na bliana ach níl
aon dabht ach go ndearnadar dul
chun cinn leis an chóras cúlaíochta a
d’imríodar. Faraor ní thugann sé
mórán siamsaíochta don lucht
féachana.

Sa chluiche sin bhí ar Bhaile Átha
Cliath bheith an-fhoighneach agus
bhíodar amhlaidh. Sin dul chun cinn
mór dóibh taobh istigh de dhá mhí
dhéag. Ná déan dearmad go rab-
hadar chun tosaigh sa leathchraobh
anuraidh i gcoinne Chorcaí agus gur
ligeadar don chluiche sleamhnú
uathu. Rinneadar an rud céanna i
gcraobhchluiche na sraithe i
mbliana. Ach is cosúil gur fhogh-
laimíodar ós na cailliúintí sin mar
bhíodar thar a bheith foighneach ag
druidim chuig deireadh mí ó shin.

Ar an Domhnach seo tá seans acu
dul coiscéim níos faide ach dar
ndóigh seasann an Ríocht sa tslí le
traidisiún, stair, taithí agus cuid
mhaith imreoirí den scoth.

Bhí mórán cainte faoin “hype” a
bheadh timpeall fhoireann BÁC ach
tá an bhainistíocht tar éis smacht a
choimeád air . Tá sé an-éasca dos na
himreoirí  an cloigeann a líonadh le
rudaí eile seachtain na craoibhe.
Bíonn orthu déileáil le mórán mion-
rudaí, rudaí nach bhfuil aon bhaint
acu leis an imirt. An ceann is measa

ná fadhb na dticéidí. Ceapann a lán
daoine go bhfaigheann na himreoirí
an t-uafás ticeidí agus go
bhfaigheann siad an chuid is mó
díobh saor. Bhuel ní fhaigheann
agus ní fhaigheann . Ach go minic
cuirtear brú ar na himreoiri faoi na
ticéid luachmhara . Chomh maith
leis sin bíonn orthu socruithe a
dhéanamh faoi thicéidí a fháil don
chlann agus do na cairde don ócáid
oifigiúil a bhíonn ar siúl oíche Dé
Domhnaigh. 

Freisin bíonn orthu éidí oifigiúla a
bhailiú agus uaireanta athruithe a
fháil déanta ar na héadaí céanna.

Dar ndóigh aon áit a dtéann na
himreoirí i rith na seachtaine bíonn
fonn ar dhaoine caint leo faoin
gcraobh.

É sin go léir ráite is breá leis na
himreoirí bheith ag ullmhú don
Domhnach. Uaireanta ní fhaightear
ach deis amháin imirt sa chraobh. Ní

fhaigheann formhór na n-imreoirí
idirchontae sinsir peile an deis sin
riamh.

Don Ríocht is craobh eile é. D’imir
an chuid is mó des na himreoirí sa
chraobh cheana. Is buntáiste mór é
sin . Tá bainisteoir den scoth acu i
Jack O’Connor. Is saineolaí teaicticí
é .D’fhoghlaim Corcaigh é sin cúpla
uair le déanaí. 

Do BÁC is ócáid úrnua é. Tá a lán
taithí acu ar imirt i bPáirc an Chró-
caigh ach níl aon taithí acu ar gach a
mbíonn ar siúl taobh amuigh den
pháirc ar feadh na coicíse roimh an
gcluiche. Cailltear agus buaitear na
cluichí ar an bpáirc agus dar ndóigh,
chun bheith simplí faoi, buafaidh an
fhoireann a fhaigheann an méid is
mo scóranna ar an Domhnach.

Agus tá dhá aonad tosaithe den
scoth ag imirt, imreoirí a bheadh ar
fhoireann an chéid seo. Tá na
saoithe ag caint faoi Colm “Gooch”

Cooper mar cheann des na peilead-
óirí is fearr a d’imir an cluiche riamh.
Is ardmholadh é sin . Ná déan dear-
mad ar Donaghy, O’Sullivan agus
Galvin (nach bhfuil ag tosnú). Ar an
taobh eile tá na deartháireacha Bro-
gan agus Diarmaid Connolly,
tosaithe den chéad scoth iadsan
freisin .

I mo thuairim braitheann toradh
an chluiche seo ar cén t-aonad
cúlaithe a imríonn níos fearr. Níl aon
dabht ná gur scrúdaigh Pat Gilroy
agus a chomhluadar na físeáin ó ’05
is ’08 agus go bhfuil dianstaidéar
déanta acu ar conas a bhuaigh Tír
Eoghain ar Chiarraí. Mar sin gach
seans go bhfágfaidh BÁC triúr chun
tosaigh agus gach iarracht a
dhéanamh le liathróidí tapa a
sholáthar dóibh chun tabhairt faoi
chúil chomh minic agus is féidir . Tá
a fhios acu go bhfuil cúlaithe na
Ríochta déanta suas d’imreoirí a

bhfuil a lán seirbhíse curtha isteach
acu, daoine eile a bhí tar éis éirí as
agus cúl báire nach bhfuil go hion-
tach faoin liathróid ard. 

Tá tosaithe BÁC ábalta deiseanna
cúil a chruthú agus más féidir leo
ceann nó dhó a chríochnú ceapaim
go mbeidh an lá leo.

Ar an taobh eile tá cúlaithe na
hardchathrach ag feabhsú an t-am ar
fad agus tá sé ar a gcumas tosaithe
na Ríochta a choimeád ar an ngan-
nchuid.

Táimid go léir ag súil le hard-
choimhlint idir na fathaigh seo agus
b’fhéidir go mbeidh na Jacks ar ais ar
Ardán Uí Ógáin roimh am tae ar an
Domhnach beag seo.

Comhghairdeachas le foireann
faoi 21 iomána na Gaillimhe agus a
mbainistíocht. Bhíodar ar fheabhas
an Satharn seo caite. Ní fada uathu
craobh shinsir cheapfá .

Beir Bua  

Ar an gclaí Le John Allen 

Fear Óg as Cluain Dolcáin, Baile Átha Cliath, Óisín Douglas (10) agus a
gheansaí á shíniú ag Bernard Brogan, BÁC ag ócáid do na meáin ag tús na
seachtaine seo [PIC : BARRY CREGG / SPORTSFILE]

Colm 'the Gooch' Cooper, Ciarraí, ag ócáid do na meáin roimh an chluiche
mhór [PIC : STEPHEN MCCARTHY / SPORTSFILE]

Cill Chainnigh chun an ceann is fearr
a fháil ar Thiobraid Árann do na Dubs
Baile Átha Cliath  v Tiobraid Árann  i bPáirc an Chróchaigh, Dé Domhnaigh, 18 Meán Fómhair ag 1.15n.
Seosamh Ó Riain 

MAR an gcéanna leis na sinsir, is
fada an lá ó bhuaigh foireann
mhionúir Bhaile Átha Cliath an
cluiche ceannais. Chaithfeá dul
chomh fada siar le 1984 don uair
dheiridh a d’ardaigh siad Corn Tom
Markham, agus mar chomhtharlú is
in aghaidh Thiobraid Árann a d’imir
siad an lá sin freisin.

Mar a tharla, ba iad Ciarraí agus
Baile Átha Cliath a chuaigh san
iomaíocht lena chéile chomh maith
sa chluiche sinsir an lá céanna.

Léirigh Cathaoirleach Bhord Con-
tae Thiobraid Árann, Barry O’Brien,
uaillmhian uasal uaibhreach, tráth
ar fhógair sé ina chéad aitheasc in
2008 gur cheart go mbeadh an con-
tae ag crochadh craobhtheideal leo
faoi 2020, ‘Sam’ ina measc. Bhuel,
an té nach gcuirfidh san earrach, ní
bhainfidh sé san fhómhar, mar a deir
an seanfhocal, agus is cinnte go
ndearnadh go leor den bhunobair
cheana féin i dTiobraid Árann.

Bhuaigh an fhoireann faoi 21
craobh na Mumhan anuraidh agus
sna sála air sin thug na mionúir
craobh na Mumhan leo i mbliana tar
éis dóibh ní amháin Ciarraí ach Cor-
caigh chomh maith a chur de
dhroim an tsaoil. Bhí buanna ion-
tach sásúil acu ar an Mí sa chluiche
ceathrú ceannais agus ar Ros
Comáin i gcluiche leathcheannais na
hÉireann. 

Is léir go bhfuil loirg choise na
dea-oibre a chuir John Evans agus
daoine eile isteach ag leibhéal faoi
aois le sonrú go mór na laethanta
seo.

Tá buanseasmhacht nach beag,
fuinneamh agus faghairt ag baint

leis an bhfoireann seo faoi stiúir
David Power agus beidh lán a lámh
ag na Dubs chun iad a stopadh ón
gcraobh a bhuachan den chéad uair
ó bhí 1934 ann.

Is iad foireann Bhaile Átha Cliath
rogha na coitiantachta le fada chun
an beart a dhéanamh i mbliana agus
is mór an méid cainte fúthu sa
domhan peile.

Rinne an bainisteoir agus iar-
imreoir na nDubs, Dessie Farrell,
obair na gcapall leo agus léirigh siad
in aghaidh Chill Dara agus Chorcaí
nach bhfuil a sárú ann ar an lá ceart.

Ní raibh siad leath chomh
mórthaibhseach in aghaidh na Gail-
limhe, áfach, i gcluiche leathchean-
nais na hÉireann. Murach cúl sa
chéad nóiméad agus an-taispeántas
go deo ag an leatosaí agus imreoir
peile is iomána, Ciarán Kilkenny, tá
gach uile sheans nach dtiocfaidís
tríd an lá sin. Cá bhfios ach go raibh
súil amháin ag roinnt den fhoireann
ar chluiche ceannais na hiomána ina
mbeadh siad ag glacadh páirte an
tseachtain ina dhiaidh sin.

Phioc Dessie Farrell agus a chuid
roghnóirí an 15 imreoir céanna do na
cluichí ceathrú ceannais agus
leathcheannais, mar sin tá cuma
bhreá shocraithe ar na Dubs. 

Agus mé ag cur an ailt seo i dtoll a
chéile níl na foirne ainmnithe fós,
agus ar ndóigh, bíonn sé rí-dheacair
i gcónaí an toradh ceart a thuar le
mionúir.

Níl a lán idir an dá fhoireann seo
ar chor ar bith, ach thabharfainn an
nod – ar éigean –  do na Dubs chun
an t-aonú craobh déag a chrochadh
leo agus dul ar bharr an liosta
gradam gualainn le gualainn le Cia-
rraí.

Sracfhéachaint siar ar 1955 agus croílár
na coimhlinte idir Ciarraí agus na Dubs
Seosamh Ó Riain 

IS dóichí go mbeadh malartú tuairime
ag beagnach gach mac máthar agus
iníon athar ar an gceist, céard é an
choimhlint is géire sa pheil thar na
blianta. Ciarraí agus Tír Eoghain? Na
Dubs agus an Mhí? Corcaigh agus Cia-
rraí? Gaillimh agus Maigh Eo? Ceist
cheart chigilteach í gan amhras agus
níl aon dul as ach gur lia duine ná
tuairim ina taobh.

Glactar leis, áfach, i gcoitinne i
measc luchta peile gurb é ceann de na
cluichí is suimiúla dá bhfuil ann ná na
Dubs in aghaidh fhir na ríochta, lucht

na cathrach i gcoinne mhuintir na
tuaithe, na ‘Jackeens’  in éadan na
‘Culchies’, muintir na Páile v muintir
an tsaoil Ghaelaigh.

Agus ré an idirlín agus na bhfón
póca buailte linn, caolseans gur iomaí
difríocht idir an dá dhream a thuil-
leadh; ní sin le rá, ámh, gurbh amh-
laidh a bhí an scéal riamh toisc gur
bheag muintearas ná fiú iontaoibh a
bhí idir muintir na tuaithe agus na
cathrach tráth dá saol.

Cé gur mion minic a bhí an dá chon-
tae in adharca a chéile i rith na
mblianta, ní annamh a mhaítear gurb
é ’55 a chuir tús ceart leis an iomaíocht

ghéar eatharthu. Ba iad Baile Átha
Cliath rogha na coitiantachta an bhli-
ain chinniúnach chéanna, agus an
chéad bhliain riamh dóibh go raibh 15
peileadóir ar an bhfoireann sa
chluiche ceannais arbh as an
bpríomhchathair dóibh go huile is go
hiomlán.

Rinne siad a mbealach trí chraobh
Laighean gan stró gan strus; scrios
siad an Mhí, curaidh uile-Éireann ón
mbliain roimhe sin (v Ciarraí), i
gcluiche ceannais Laighean, ag scóráil
cúig chúl ina n-aghaidh (5-12 v 0-7)
agus is sa mhullach a tháinig sin ar a
mbua orthu i gcluiche ceannais na

sraithe (2-12 v 1-3) níos túisce sa bhliain
úd. Tháinig 87,102 duine agus deoraí
díograiseach ó na ceithre hairde chuig
Páirc an Chrócaigh don chluiche cean-
nais ar 25 Meán Fómhair 1955 chun
féachaint an mbeadh aon seans ag
seanstíl thraidisiúnta Chiarraí – catch
and kick – in aghaidh stíl bhreá ghasta
nua na Dubs. Ollie Freeney, Kevin Hef-
fernan, Des Ferguson and Mickey
Whelan na príomhlaochra i meaisín
Bhaile Átha Cliath, in aghaidh
pheileadóirí iontacha Chiarraí, lei-
théidí John Dowling, John Cronin,
Tadghie Lyne, Seán Murphy agus
Micksie Palmer. Mar a tharla bhí

deartháir le Charles Haughey, Paddy,
ag imirt sna tosaithe an lá ceannann
céanna do na Dubs.

Bhuaigh na Ciarraígh an cluiche 0-12
v 1-6, briseadh croíthe fhir na
príomhchathach, agus cuireadh caoi
cheart chuí ar cheann de na coimhlin-
tí is géire, is fíochmhaire agus is suim-
iúla dá bhfuil ann sa pheil Ghaelach.

Is liosta gan áireamh beagnach na
foirne den scoth a tháinig amach as an
ríocht roimh agus i ndiaidh ’55, ach is
iomaí Ciarraíoch atá den tuairim gur
b’shin an bua ba cháiliúla agus ba
thábhachtaí dar bhain siad amach.
Riamh.

Colman Kennedy, Tiobraid Árann, in aicsean i gcluiche leathcheannais na hÉireann in aghaidh Ros Comáin, i bPáirc
an Chrócaigh.[PIC.:  DÁIRE BRENNAN / SPORTSFILE]

Óige in aghaidh Taithí
Ciarraí v Baile Átha Cliath i bPáirc an Chróchaigh, Dé Domhnaigh, 18 Meán Fómhair ag 3.30in
Seosamh Ó Riain

Is deacair a chreidiúint gur fhás
glúin iomlán aníos gan aon
bhlaiseadh a fháil de chluiche
ceannais idir na seanchéilí
comhraic, Ciarraí agus na Dubs.

Is amhlaidh, áfach, a tharla ós é seo
an chéad uair ó bhí 1985 ann go gcas-
far ar a chéile iad ar an lá is mó san
fhéilire peile.

Ní hé nach raibh fonn ar Chiarraí an
traidisiún a choimeád ar bun, ná baol
air, óir is go mion minic a shroich siad
an cluiche ceannais sa tréimhse sin, 11
babhta ar an iomlán. 

De réir a chéile, ámh, tá na Dubs ag
feabhsú faoi stiúir a mbainisteora, Pat
Gilroy, ó ceapadh in 2009 é. D’imir
Gilroy, ar ndóigh, mar ionadaí sa bhua
deiridh acu in 1995.

Más fíor an sean-nath gur tús maith
leath na hoibre, is léir go raibh an t-
uafás oibre idir lámha ag Gilroy ina
chéad bhliain i gceannas ar an
bhfoireann. Thug Ciarraí greadadh
gan trócaire do na Dubs sa cheathrú
ceannais in 2009 agus 17 pointe le
spáráil acu.

Thug Gilroy agus an fhoireann ar
fad faoin obair go díograiseach
dícheallach ó shin. Seisiúin traenála
ar bhonn rialta roimh bhreacadh an
lae agus gaoth fhuarchroíoch
dhoicheallach mar chuideachta acu.
An ceacht is mó a d’fhoghlaim Gilroy
in aghaidh Chiarraí ná go gcaithfidís
an chosaint a fheabhsú as cuimse.

Léirigh siad go háirithe in aghaidh
Thír Eoghain sa cheathrú ceannais i
mí Lúnasa an dul chun cinn sun-
tasach atá déanta acu. Imríonn na
himreoirí le dlús agus déine dá chéile
atá le moladh go hard na spéire.

Tá an-smacht ar na cúlaithe uilig
agus iad ag cur chun oibre sna
taicleálacha, agus níl aon drogall ná
baol ar fhir lár na páirce, Michael Dara
McAuley agus Denis Bastick, ná ar na
leatosaithe uile, Paul Flynn, Barry
Cahill agus Brian Cullen, titim siar
chun lámh chúnta a thabhairt in am
an ghátair.

Ionsaíonn siad le luas agus
cumhacht nach beag, agus déantar
gach uile iarracht an liathróid a
scaoileadh isteach go tiubh gasta
chuig an mbeirt Brogan – Alan gus
Bernard – agus Diarmuid Connolly. 

Ní hamháin sin ach tá binse láidir
acu, agus iad lánsásta glaoch ar
McMahon agus Fennell, agus ar
ndóigh Kevin McManamon a bhfuil
an-luas ag baint leis, chun trioblóid a
chothú do chúlaithe, go háirithe na
himreoirí ar cúl do Chiarraí atá ag dul

anonn in aois agus cúigear den
seisear acu 30 nó níos sine.

Céard faoi Chiarraí mar sin? Bhuel,
is beag nach bhfuil scríofa faoin
bhfoireann. Na tosaithe is fearr sa tír,
comhartha ceiste faoi na cúlaithe gan
aon agó, agus péire nua i lár na páirce
a bhfuil ag éirí go réasúnta maith leo.
Foireann atá i mbun idirthréimhse
dáiríre.

Bhain gortú rúitín don leathchúlaí
Eoin Brosnan sa traenáil le deireanas.
Agus mé i mbun pinn, ní raibh na
foirne ainmnithe fós, dá bharr sin
táim ag glacadh leis go mbeidh an
fear de chuid na gCrócach ábalta
imirt. 

Tá cinneadh amháin – ar a laghad –
ag cothú míshuaimhneas ceart do
Jack O’Connor. Níl ach sé gheansaí le
tabhairt amach sna tosaithe, ach tá

seachtar san iomaíocht.   Beidh sé idir
Paul Galvin agus Donnacha Walsh
chun an áit deiridh a fháil. De réir mo
chuid eolais, tá an bheirt acu i mbarr
a maitheasa sa traenáil, ach déarfainn
go dtosóidh Walsh agus go dtiocfaidh
Galvin isteach ina áitse ag am éigin.

Beidh ar Chiarraí súil an-ghéar ar
fad a choimeád ar na ciceanna amach
ó chúl báire Bhaile Átha Cliath,
Stephen Cluxton. Tá Cluxton thar a
bheith cruinn leo agus is iomaí ionsaí
a scaoiltear dá bharr. Rinne na Ciar-
raígh jab iontach maith ina thaobh sa
cheathrú ceannais in 2009, agus
bheifeá ag súil leis an rud céanna an
babhta seo.

Cé a thabharfaidh an svae leis?
Bhuel, más fíor gur maith an scéalaí
an aimsir, bheadh an t-airgead gann
ar Chiarraí. D’imir an dá chontae in

aghaidh a chéile 25 uair sa chraobh, is
ag na Ciarraígh a bhí an bua 17 uair, na
Dubs faoi shé agus bhí dhá chluiche
chothroma ann.

Céard é fíor-fhoireann Bhaile Átha
Cliath? An ceann a thug sár-thais-
peántas uaithi in aghaidh Thír
Eoghain sa cheathrú ceannais nó an
ceann nach raibh thar mholadh beirte
in aghaidh Loch Garman agus Dún na
nGall? Más féidir an taispeántas siúd
in aghaidh fhir chontae na láimhe
deirge a athdhéanamh, beidh seans
iontach maith acu. 

Ach, nílim chomh cinnte sin go
mbeidh sé de chumas acu amhlaidh a
dhéanamh arís i mbliana. Seachas an
chéad leath in aghaidh Chorcaí i
gcluiche ceannais na Mumhan agus
dea-imirt ina treallanna in aghaidh
Mhaigh Eo, níor léirigh Ciarraí lán a

láimhe fós. Tá tuilleadh le teacht
uathu, agus lánfhios ag na sean-
leaideanna nach fada anois go mbei-
dh a gcosa nite.  

Tá dul chun cinn iontach déanta ag
na Dubs, ón gceathrú ceannais in
2009 go dtí an leathcheannas anu-
raidh agus an cluiche ceannais i
mbliana. Is mall, áfach, a mheileann
muilte Dé, agus bhí na Ciarraígh an-
chontúirteach riamh anall tar éis
drochbhliana roimhe sin. Féach ar ar
tharla in 2004, 2006 agus 2009 tar éis
dóibh a bheith cloíte an bhliain go
díreach donn roimhe sin. 

Cloisfear curfá Rós Thrá Lí timpeall
shráideanna na hardchathrach oíche
Dhomhnaigh, ach beidh lá eile ag an
bPaorach, agus ní fada go mbeidh
Molly Malone á móradh arís taobh na
Life. 

Bernard Brogan, Baile Átha Cliath, ag iarraidh bealach a fháil trí chosantóirí Chiarraí, Aidan O'Mahony, ar chlé, Marc Ó Sé, ar dheis, agus Tomás Ó Sé sa chúl-
ra.Bhuaigh na Dubs an sár-chluiche sin 3-10 v  1-15, agus beidh siad ag déanamh a seacht ndícheall amhlaidh a dhéanamh arís ar an Domhnach beag seo.[PIC.:

